
नेत्रदान के बाद अमित शाह की आंखों 
को म्यूज़ियम में रखें- संजय राऊत
एजेंसी, मुंबई । शिवसेना (यूबीटी) के सांसद 
संजय राऊत ने एसआईआर और मुख्य चुनाव 
आयुक्त ज्ञानेश कुमार के खिलाफ इंडिया 
गठबंधन व सीजेपी के आंदोलन को लेकर 
केंद्रीय गृह मंत्री अमित शाह की आलोचना की 
है। उन्होंने तंज कसते हुए कहा कि नेत्रदान के 
बाद अमित शाह की आंखों को म्यूज़ियम में 
रखा जाना चाहिए। राऊत ने कहा कि दिल्ली में 
हुए आंदोलन में लाखों लोग शामिल हुए। वहीं 
केंद्रीय गृह मंत्री शाह केवल आठ हजार लोगों 
को ही देख पाए। क्या उनकी नजर कमज़ोर हो 
गई है। नेत्रदान के बाद अमित शाह की आंखों 
को म्यूजियम में रखना चाहिए, ताकि लोगों को 
पता चले कि वह लाखों के मोर्चे में सिर्फ आठ 
हज़ार लोगों को ही देख पाए थे। उन्होंने कहा कि 
अमित शाह लंबे समय के बाद सामने आए। 
राऊत ने कहा कि देश की राजधानी दिल्ली 
समेत कई राज्यों में लोकतंत्र और चुनाव आयोग 
के ख़िलाफ़ विरोध प्रदर्शन चल रहे हैं। हालांकि 
शाह इतने लंबे समय से इन विरोध प्रदर्शनों और 
लोगों के गुस्से पर चुप थे। अगर शाह कह रहे 
हैं कि मोर्चे में सिर्फ आठ हजार लोग शामिल 
हुए, तो इस मार्च के लिए सड़कों पर 2.5 लाख 
पुलिस क्यों तैनात की गई थी? मोर्चे को लेकर 
डर क्यों था? उन्होंने कहा कि अमित शाह को 
जिम्मेदाराना बयान देना चाहिए, केंद्रीय स्वास्थ्य 
मंत्रालय तुरंत उनकी सेहत की जांच के लिए 
एक मेडिकल टीम भेजे। पूरे देश में चुनाव 
आयोग के खिलाफ़ लोगों में नाराज़गी है। यह 
आंदोलन एक बगावत है।

एसआईआर के विरोध पर भाजपा का विपक्ष 
पर हमला, बांग्लादेशी घुसपैठियों को मतदाता 
सूची में शामिल कराने का लगाया आरोप
एजेंसी, मुंबई । भारतीय जनता पार्टी (भाजपा) के प्रदेश 
प्रवक्ता नवनाथ बन ने बुधवार को विपक्ष पर निशाना 
साधते हुए आरोप लगाया कि वह बांग्लादेशी घुसपैठियों 
और रोहिंग्याओं के नाम दोबारा मतदाता सूची में शामिल 
कराने के उद्देश्य से निर्वाचन आयोग की विशेष गहन 
पुनरीक्षण (एसआईआर) प्रक्रिया का विरोध कर रहा 
है। उन्होंने कहा कि एसआईआर के तहत 13 करोड़ 
मतदाताओं के नाम सूची से हटाए जाने का दावा कर 
लोगों को गुमराह किया जा रहा है। भाजपा प्रदेश कार्यालय 
में आयोजित पत्रकार वार्ता में नवनाथ बन ने एसआईआर 
के दौरान सामने आए आंकड़ों का हवाला देते हुए दावा 
किया कि 6.30 करोड़ मतदाता स्थायी रूप से दूसरी 
जगहों पर स्थानांतरित हो चुके हैं, जबकि 2.8 करोड़ 
मतदाताओं की मृत्यु हो गई है। इसके अलावा, 1.2 करोड़ 
मतदाताओं के नाम दो स्थानों की मतदाता सूचियों में दर्ज 
पाए गए हैं। उन्होंने कहा कि करीब 3.1 करोड़ मतदाताओं 
का अब तक पता नहीं चल पाया है। बन ने कहा कि पात्र 
मतदाता फॉर्म-6 के माध्यम से दोबारा पंजीकरण करा 
सकते हैं। उन्होंने दावा किया कि वर्ष 2002 की मतदाता 
सूची में नाम नहीं होने वाले बांग्लादेशी घुसपैठियों और 
रोहिंग्याओं को दोबारा पंजीकरण की अनुमति नहीं दी 
जानी चाहिए। उनके आरोप के मुताबिक, इसी मुद्दे को 
लेकर विपक्ष निर्वाचन आयोग पर सवाल उठा रहा है और 
एसआईआर का विरोध कर रहा है। जंतर-मंतर पर प्रदर्शन 
के मुद्दे पर भाजपा प्रवक्ता ने कहा कि संसद परिसर के 
निकट स्थित इस स्थान के आसपास रिहायशी बस्तियां हैं, 
जिससे स्थानीय लोगों को परेशानी हो सकती है। उन्होंने 
दावा किया कि इसी वजह से विपक्ष को रामलीला मैदान 
सहित दो-तीन अन्य मैदान उपलब्ध कराए गए हैं।

हाईजैक की सूचना से मचा हड़कंप…
फ्रैंकफर्ट-दिल्ली एअर इंडिया फ्लाइट 
की जयपुर में इमरजेंसी लैंडिंग
एजेंसी, जयपुर : फ्रैंकफर्ट से दिल्ली जा रही एअर 
इंडिया की फ्लाइट एआई-2030 की बुधवार सुबह 
जयपुर एयरपोर्ट पर इमरजेंसी लैंडिंग कराई गई। विमान 
को हाईजैक किए जाने की सूचना मिलने के बाद सुरक्षा 
एजेंसियां सतर्क हो गईं। विमान के उतरते ही विभिन्न 
सुरक्षा एजेंसियों के अधिकारी जांच के लिए अंदर पहुंचे। 
शुरुआती जानकारी के मुताबिक, सभी यात्री सुरक्षित हैं 
और उन्हें विमान से उतारकर एयरपोर्ट टर्मिनल में बैठाया 
गया है। हालांकि, विमान में किसी संदिग्ध गतिविधि या 
हाईजैक की सूचना की पुष्टि आधिकारिक तौर पर नहीं 
हुई है। जानकारी के अनुसार, विमान ने 13 अक्टूबर की 
रात करीब 9.45 बजे फ्रैंकफर्ट से उड़ान भरी थी। इसे 
14 अक्टूबर की सुबह 10.40 बजे दिल्ली पहुंचना था। 
इसी बीच बुधवार सुबह अहमदाबाद एयर ट्रैफिक कंट्रोल 
(एटीसी) को कुछ सेकेंड के लिए इमरजेंसी सिग्नल 
मिला। इसके बाद विमान का निर्धारित मार्ग बदलकर 
जयपुर की ओर कर दिया गया। बताया गया कि सुबह 
करीब 9.10 बजे विमान को जयपुर डायवर्ट करने का 
फैसला लिया गया और लगभग 9.45 बजे इसकी जयपुर 
एयरपोर्ट पर सुरक्षित लैंडिंग कराई गई। सुरक्षा कारणों से 
विमान को आइसोलेशन-बे में खड़ा किया गया, ताकि 
संबंधित एजेंसियां उसकी जांच कर सकें। हाईजैक की 
सूचना के बाद एयरपोर्ट पर सुरक्षा व्यवस्था कड़ी कर दी 
गई। विभिन्न सुरक्षा एजेंसियों के अधिकारियों ने विमान 
की जांच शुरू की। इस दौरान यात्रियों की सुरक्षा को 
प्राथमिकता देते हुए सभी यात्रियों को विमान से बाहर 
निकाला गया। उन्हें एयरपोर्ट टर्मिनल में सुरक्षित स्थान 
पर बैठाया गया। फिलहाल विमान को जयपुर में ही रोका 
गया है और सुरक्षा एजेंसियां पूरे मामले की जांच कर 
रही हैं। इमरजेंसी सिग्नल मिलने के कारणों और हाईजैक 
की सूचना की वास्तविकता को लेकर आधिकारिक पुष्टि 
का इंतजार है। जांच पूरी होने के बाद ही घटना से जुड़ी 
स्थिति स्पष्ट हो सकेगी। नीला ड्रम हत्याकांडः मुस्कान रस्तोगी 

और साहिल शुक्ला को फांसी की सजा
एजेंसी, मेरठ । उत्तर प्रदेश में मेरठ जिले 

के चर्चित सौरभ राजपूत हत्याकांड में बुधवार 
को जिला जज अरविंद कुमार मिश्रा की 
अदालत ने दोषी साहिल शुक्ला और मुस्कान 
रस्तोगी को फांसी की सजा सुनाई। लगभग 
13 माह चली इस सुनवाई में 22 गवाहों के 
बयान के आधार पर न्यायालय ने फैसला 
सुनाया। अपने गुनाहाें की सजा पाये जाने 
पर दाेनाें की आंखों में आंसू आ गए। जिला 
कारागार से बुधवार को वीडियो कांफ्रेंसिंग के 
माध्यम से दोनों की पेशी हुई। कोर्ट ने सजा 
सुनाने से पहले उनकी दिनचर्या और अपने 
पक्ष में कुछ कहने की इजाजत दी लेकिन दोनों 
ने कहा कि वह कुछ भी नहीं बोलना चाहते 
हैं। हालांकि मुस्कान ने अपनी बेटी से मिलने 
की गुजारिश न्यायालय से की। बचाव पक्ष की 
अधिवक्ता रेखा जैन ने बच्चियों के भविष्य 

और पालन-पोषण का हवाला देते हुए अदालत 
से कम सजा देने की अपील की। लंच के बाद 
कोर्ट ने सभी साक्ष्यों और दलीलों और बयान 
के आधार पर दोषियों को मृत्युदंड की सजा 
सुनाई है। जिला शासकीय अधिवक्ता कृष्ण 
कुमार चौबे ने अभियोजन पक्ष की ओर से 
अदालत में पैरवी की थी। मेरठ के सीनियर 
जेल सुपरिटेंडेंट वीरेश राज शर्मा ने बताया कि 
मेरठ कोर्ट में सजा के बिंदु पर सुबह पहली 
सुनवाई हुई। इस दौरान दोनों आरोपितों को 
अलग-अलग पेश किया गया था। कोर्ट से 
मृत्युदंड की सजा मिलने के बाद दोनों दोषी 
काफी भावुक और आंखों से आंसू दिखे। 
उल्लेखनीय है कि सौरभ 24 फरवरी 2025 
को लंदन से नौकरी छोड़कर अपने घर मेरठ 
आया था। 3 मार्च 2025 को मेरठ के ब्रह्मपुरी 
इलाके में सौरभ राजपूत की हत्या की गई थी।

उपमुख्यमंत्री शिंदे ने दिया पार्टी नेताओं 
को गठबंधन धर्म निभाने का निर्देश

एजेंसी, मुंबई

महाराष्ट्र विधान परिषद के चुनाव में 
पुणे शिक्षक सीट भाजपा के खाते में जाने 
के बाद शिवसेना (शिंदे गुट) में नाराजगी 
सामने आई है। पुणे में पार्टी पदाधिकारियों 
ने उपमुख्यमंत्री एकनाथ शिंदे से मुलाकात 
की और उन्हें स्नातक चुनाव क्षेत्र के 
लिए की गई तैयारियों की जानकारी 
दी। उन्होंने शिक्षक सीट न मिलने पर 
नाराजगी जताई। सूत्रों के अनुसार शिंदे ने 
पदाधिकारियों को गठबंधन धर्म निभाने के 
निर्देश दिए हैं। इस बैठक में उद्योग मंत्री 
उदय सामंत, पुणे के पूर्व विधायक रवींद्र 
धंगेकर और पार्टी के अन्य नेता मौजूद 
थे। राज्य में विधान परिषद की पांच 
सीटों के लिए 23 अक्टूबर को वोटिंग 

होगी। इनमें पुणे शिक्षक, पुणे स्नातक, 
अमरावती शिक्षक, छत्रपति संभाजीनगर 
स्नातक और नागपुर स्नातक चुनाव 
क्षेत्र शामिल हैं। इस चुनाव में महायुति 
और महाविकास आघाड़ी के उम्मीदवारों 
की बगावत की वजह से अधिकृत 
उम्मीदवारों के लिए चुनौती खड़ी हो गई 
थी। शिंदे सेना ने पुणे शिक्षक चुनाव क्षेत्र 
पर दावा किया था। मंगेश चिवटे इस सीट 
से चुनाव लड़ना चाहते थे। महायुति में 

यह सीट भाजपा को मिलने के बाद भी 
चिवटे ने अपना नॉमिनेशन फाइल किया 
था। हालांकि नामांकन वापस लेने के 
आखिरी दिन शिंदे के कहने पर उन्होंने 
अपना पर्चा वापस ले लिया। इस तरह 
भले ही भाजपा उम्मीदवार कौस्तुभ 
गावड़े की संभावित समस्या हल हो गई 
है, लेकिन शिवसैनिकों में नाराजगी की 
तस्वीर बनी हुई है। इधर राष्ट्रवादी कांग्रेस 
पार्टी (अजीत पवार गुट) के भैया माने 
ने भी पुणे स्नातक चुनाव क्षेत्र से अपना 
नामांकन वापस ले लिया। उन्होंने साफ 
किया कि वह भाजपा उम्मीदवार स्मिता 
जाधव के लिए प्रचार करेंगे। भले ही 
महायुति में बगावत शांत हो गई है, लेकिन 
शिंदे सेना के सामने सीट बंटवारे से पैदा 
हुई नाराजगी को दूर करने की चुनौती है।

एल मुरुगन ने केंद्रीय मंत्री और 
राज्यसभा सदस्यता से दिया इस्तीफा

एजेंसी, नई दिल्ली । सूचना एवं प्रसारण और 
संसदीय कार्य राज्य मंत्री एल मुरुगन ने केंद्रीय मंत्रिपरिषद 
और राज्यसभा की सदस्यता से इस्तीफा दे दिया है। उन्होंने 
पीएम मोदी को पत्र लिखकर अपने फैसले की जानकारी 
दी। मुरुगन ने कहा कि वह तमिलनाडु में बीजेपी को 
मजबूत करने के लिए अपना पूरा समय देना चाहते हैं। पत्र 
में मुरुगन ने पीएम मोदी की हालिया तमिलनाडु यात्रा का 
जिक्र करते हुए कहा कि इस यात्रा ने उन पर गहरी छाप 
छोड़ी है। उन्होंने लिखा कि राज्य में लोगों ने जिस उत्साह 
और स्नेह के साथ प्रधानमंत्री का स्वागत किया, उससे 
तमिलनाडु के उज्ज्वल भविष्य के प्रति जनता का भरोसा 
झलकता है। मीडिया रिपोर्ट के मुताबिक एल मुरुगन ने 
कहा कि तमिलनाडु के प्रति पीएम मोदी का समर्पण और 
वहां के लोगों का उनके प्रति प्रेम देखकर उनका संकल्प 
और मजबूत हुआ है। उन्होंने कहा कि वह राज्य, पार्टी 
और देश के लिए ज्यादा योगदान देना चाहते हैं। अपने 
पत्र में मुरुगन ने अपनी राजनीतिक यात्रा और पारिवारिक 
पृष्ठभूमि का भी उल्लेख किया। उन्होंने बताया कि वह 
किसी राजनीतिक परिवार से नहीं आते, बल्कि एक बेहद 
साधारण और गरीब परिवार से ताल्लुक रखते हैं।

ममता पर चाकू से हमला करने की 
कोशिश, महिला से पूछताछ जारी

एजेंसी, कोलकाता। पश्चिम 
बंगाल की पूर्व सीएम ममता बनर्जी 
पर उनके घर के पास एक महिला 
ने चाकू से हमला करने की कोशिश 
की। घटना मंगलवार शाम करीब 
6 बजे की है, जब ममता अपने 
कालीघाट स्थित आवास के पास 
दुर्गा पंडाल का उद्घाटन करने जा 
रही थीं। ममता इस घटना में घायल 
नहीं हुईं। घटना के बाद उन्होंने पूजा 
पंडाल का उद्घाटन किया और फिर 
अपने आवास लौट गईं। टीएमसी 
की पूर्व राज्यसभा सांसद डोला सेन 
ने पुलिस में शिकायत दर्ज कराई 
है। शिकायत के मुताबिक आरोपी 
महिला का नाम तनिष्ठा साहा है। 
वह इलाके में सिविक वॉलंटियर 

के तौर पर जानी जाती है। सेन ने 
आरोप लगाया कि महिला नशे की 
हालत में गाली-गलौज कर रही थी 
और चाकू लेकर ममता की ओर 
बढ़ने की कोशिश कर रही थी। 
पुलिस ने उसे हिरासत में ले लिया 
है। एफआईआर में डोला सेन ने 
बताया कि आरोपी महिला ने खुद 
को ममता बनर्जी की भतीजी 
बताकर उनके पास पहुंचे की 
कोशिश की थी। इसके बाद उसने 
सड़क पर लेटकर हंगामा किया। 
टीएमसी ने घटना के पीछे साजिश 
की आशंका भी जताई है। पुलिस 
ने बताया कि महिला को हिरासत 
में लेकर उससे पूछताछ की जा 
रही है।

एजेंसी, नई दिल्ली

जंतर-मंतर पर प्रदर्शन के मामले 
में काकरोच जनता पार्टी (सीजेपी) 
के दो नेताओं को पांच दिनों की 
न्यायिक हिरासत में भेजा गया है। 
स्पेशल एक्जीक्यूटिव मजिस्ट्रेट ने 
सौरव दास और आशुतोष रांका  
को न्यायिक हिरासत में भेजने का 
आदेश दिया। 

दरअसल, दिल्ली पुलिस ने 
सीजेपी के प्रवक्ता सौरव दास, 
आशुतोष रांका और अजिंक्य शिंदे 
समेत 14 सदस्यों के खिलाफ कनॉट 
प्लेस और पार्लियामेंट स्ट्रीट थाने में 
अलग-अलग दो एफआईआर दर्ज 

की हैं। पुलिस के मुताबिक, 13 
अक्टूबर को सीजेपी के ये सदस्य 
प्रतिबंधित जंतर मंतर पर निजी परिसर 

के रास्ते पहुंचे और पुलिसकर्मियों के 
काम में बाधा डाली। इसके बाद 
पुलिस ने तीनों नेताओं को हिरासत 

में लिया था। तीनों को आज सुबह 
स्पेशल एक्जीक्यूटिव मजिस्ट्रेट 
के सामने पेश किया गया, जिसके 
बाद सौरव दास और आशुतोष रांका 
को पांच दिन की न्यायिक हिरासत 
में भेज दिया गया, जबकि अजिंक्य 
शिंदे को छह महीने तक शांति बनाए 
रखने के लिए 5,000 रुपये के 
मुचलके पर पाबंद किया गया। 

दिल्ली पुलिस ने जंतर-मंतर को 
आधिकारिक विरोध प्रदर्शन स्थल 
की सूची से हटा दिया है। इसका 
मतलब है कि जंतर-मंतर पर कोई 
प्रदर्शन नहीं हो सकता। इसी फैसले 
के विरोध में सीजेपी के नेताओं ने ये 
प्रदर्शन किया था।

सीजेपी नेता सौरव दास और आशुतोष रांका 
पांच दिन की न्यायिक हिरासत में भेजे गए

मोदी लद्दाख में 3,350 करोड़ रुपये की पांच 
विकास परियोजनाओं का करेंगे उद्घाटन

एजेंसी, नई दिल्ली

प्रधानमंत्री नरेन्द्र मोदी 15 
अक्टूबर, गुरुवार को लद्दाख में 
करीब 3,350 करोड़ रुपये की 
पांच विकास परियोजनाएं राष्ट्र को 
समर्पित करेंगे। प्रधानमंत्री दोपहर 
करीब 12:30 बजे इस कार्यक्रम 
में वीडियो कॉन्फ्रेंसिंग के माध्यम से 
शामिल होंगे और उपस्थित लोगों को 
संबोधित करेंगे। इन परियोजनाओं से 
क्षेत्र में हवाई संपर्क, सामरिक सड़क 
कनेक्टिविटी, बिजली आपूर्ति, 
सांस्कृतिक विरासत संरक्षण और 
जल सुरक्षा को मजबूती मिलेगी।

प्रधानमंत्री कार्यालय के अनुसार, 
प्रधानमंत्री लेह स्थित कुशोक बकुला 
रिनपोछे हवाई अड्डे के 640 करोड़ 
रुपये की लागत से निर्मित नए यात्री 
टर्मिनल भवन का उद्घाटन करेंगे। 
23,800 वर्ग मीटर में फैला यह 
टर्मिनल सालाना 35 लाख यात्रियों 
को संभालने की क्षमता रखता 
है। इसमें ऊर्जा दक्षता बढ़ाने और 
कार्बन उत्सर्जन कम करने के लिए 
भू-तापीय ऊर्जा का उपयोग किया 
गया है। आधुनिक यात्री सुविधाओं 
के साथ लद्दाख की सांस्कृतिक 

विरासत को समाहित करने वाला 
यह टर्मिनल क्षेत्र का हवाई संपर्क 
बेहतर करेगा। प्रधानमंत्री 298 
किलोमीटर लंबी निमू-पदुम-दरचा 
सड़क राष्ट्र को समर्पित करेंगे। सीमा 
सड़क संगठन (बीआरओ) द्वारा 
निर्मित यह सड़क लेह के निमू को 
हिमाचल प्रदेश के दरचा से जोड़ती 
है और दूरस्थ जांस्कर घाटी से होकर 
गुजरती है। यह श्रीनगर-लेह और 
मनाली-लेह राजमार्गों के अतिरिक्त 
लद्दाख के लिए वैकल्पिक संपर्क 
मार्ग उपलब्ध कराएगी। ऊंचाई वाले 
शिंकुन ला दर्रे सहित दुर्गम हिमालयी 
क्षेत्र से गुजरने वाली इस सड़क से 

सशस्त्र बलों की आवाजाही और 
रसद आपूर्ति को मजबूती मिलेगी। 
साथ ही, स्थानीय लोगों को स्वास्थ्य 
सेवाओं, शिक्षा, बाजार और अन्य 
आवश्यक सुविधाओं तक पहुंचने 
में मदद मिलेगी। ऊर्जा सुरक्षा और 
क्षेत्र की जलविद्युत क्षमता के उपयोग 
को बढ़ावा देने के लिए प्रधानमंत्री 
नौ मेगावाट की हानू लघु जलविद्युत 
परियोजना तथा 66 केवी की 
डबल-सर्किट दाह-हानू-खाल्त्सी 
पारेषण लाइन का उद्घाटन करेंगे। 
इन परियोजनाओं से बिजली आपूर्ति 
नेटवर्क की विश्वसनीयता बढ़ेगी 
और उत्पादित बिजली के पारेषण 

की व्यवस्था मजबूत होगी। लद्दाख 
की प्राचीन पुरातात्विक विरासत के 
संरक्षण की दिशा में प्रधानमंत्री लेह 
के सिंधु घाट पर भारत के पहले 
पेट्रोग्लिफ संरक्षण पार्क का उद्घाटन 
करेंगे। क्षेत्र में प्रागैतिहासिक शैल 
चित्रों और उत्कीर्ण आकृतियों के 
सैकड़ों स्थल हैं, जिनमें वन्यजीवों, 
मानव आकृतियों और प्रतीकात्मक 
चित्रों के माध्यम से हजारों वर्षों 
के इतिहास की झलक मिलती है। 
यह पार्क इन दुर्लभ पुरातात्विक 
धरोहरों के संरक्षण, जन-जागरूकता 
और जिम्मेदार विरासत पर्यटन को 
प्रोत्साहित करेगा।

प्रधानमंत्री मोदी ने पोप लियो 14वें की सफल सर्जरी पर 
जताई प्रसन्नता, शीघ्र स्वस्थ होने की कामना की

एजेंसी, नई दिल्ली । प्रधानमंत्री नरेन्द्र मोदी ने पोप लियो 14वें की 
सर्जरी सफल होने पर प्रसन्नता जताई और उनके शीघ्र स्वस्थ होने तथा 
अच्छे स्वास्थ्य की कामना की। प्रधानमंत्री ने कहा कि वह पोप के पूर्ण 
और शीघ्र स्वस्थ होने की कामना करते हैं, ताकि उनका स्वास्थ्य आगे भी 
अच्छा बना रहे। प्रधानमंत्री ने बुधवार को सोशल मीडिया प्लेटफार्म एक्स 
पर अपने संदेश में कहा कि उन्हें यह जानकर खुशी हुई कि पोप लियो 14वें 
की पिछली रात हुई सर्जरी सफल रही। उन्होंने पोप के जल्द पूरी तरह स्वस्थ 
होने और निरंतर अच्छे स्वास्थ्य के लिए शुभकामनाएं दीं। 

अवैध निर्माण पर सरकार का शिकंजा, बिना जरूरी मंजूरी फ्लैटों की रजिस्ट्री पर रोक
तरुणमित्र, सुजीत सिंह 

भिवंडी। महाराष्ट्र में अवैध निर्माण और 
अनधिकृत फ्लैटों की खरीद-बिक्री से होने वाली 
आर्थिक धोखाधड़ी रोकने के लिए राज्य सरकार 
ने संपत्ति दस्तों के पंजीकरण को लेकर सख्त 
निर्देश जारी किए हैं। राजस्व विभाग के परिपत्र 
के अनुसार, आवश्यक दस्तावेजों के अभाव 
में तथा स्वीकृत निर्माण योजना का उल्लंघन 
करने वाले फ्लैटों के निर्धारित बिक्री दस्तों का 
पंजीकरण नहीं किया जाएगा। सरकार का घोषित 
उद्देश्य घर खरीदने वाले आम नागरिकों की 
मेहनत की कमाई को सुरक्षित रखना और नियमों 
को दरकिनार कर संपत्ति बेचने की प्रवृत्ति पर 
अंकुश लगाना है। राजस्व विभाग का परिपत्र 
राजस्व मंत्री चंद्रशेखर बावनकुले की अध्यक्षता 
में 29 सितंबर को हुई बैठक के बाद यह कदम 
उठाया गया। इसके बाद राजस्व विभाग ने उप-
पंजीयकों को निर्देशों का पालन करने के लिए 
परिपत्र जारी किया। 

स्वीकृत नक्शे से अधिक क्षेत्रफल वाले फ्लैटों के दस्त नहीं होंगे पंजीकृत; नियमों की अनदेखी करने वाले उप-पंजीयकों पर विभागीय जांच का प्रावधान
घर खरीदने वालों के लिए 

जरूरी संदेश
फ्लैट खरीदने से पहले नागरिकों को 
स्वीकृत भवन नक्शा, निर्माण अनुमति, 
लागू होने पर महारेरा पंजीकरण, 
अधिभोग प्रमाणपत्र (ओसी) और फ्लैट 
के वास्तविक क्षेत्रफल की जांच करनी 
चाहिए। केवल रजिस्ट्री हो जाने से निर्माण 
की वैधता सुनिश्चित नहीं होती। सरकार के 
इस कदम की वास्तविक सफलता इस बात 
से तय होगी कि निर्देशों को कानूनी रूप से 
सही तरीके से लागू किया जाता है या नहीं, 
अनधिकृत निर्माण के मामलों में जिम्मेदारी 
तय होती है या नहीं और घर खरीदने वाले 
नागरिकों को आर्थिक नुकसान से कितनी 
प्रभावी सुरक्षा मिलती है।

मंजूर नक्शे से अधिक क्षेत्रफल पर नहीं होगी रजिस्ट्री : सरकार के निर्देशों का प्रमुख उद्देश्य 
उन मामलों पर रोक लगाना है, जिनमें फ्लैट का क्षेत्रफल स्वीकृत भवन नक्शे से अधिक दिखाकर बिक्री 
दस्त तैयार किए जाते हैं। यदि बिक्री दस्त में दर्ज फ्लैट का क्षेत्रफल मंजूर नक्शे में निर्धारित क्षेत्रफल 
से अधिक है, तो संबंधित दस्त का पंजीकरण नहीं किया जाएगा।महारेरा के तहत पंजीकरण अनिवार्य 
वाली परियोजनाओं में संबंधित पंजीकरण प्रमाणपत्र और स्वीकृत भवन नक्शे सहित निर्धारित दस्तावेज 
प्रस्तुत करने होंगे। महारेरा पंजीकरण से छूट प्राप्त परियोजनाओं के लिए सक्षम प्राधिकरण का निर्माण 
अनुमति या प्रारंभ प्रमाणपत्र, स्वीकृत नक्शा, क्षेत्र प्रमाणपत्र और माप नक्शा जैसे दस्तावेज मांगे जाने 
की जानकारी रिपोर्टों में दी गई है। संबंधित परियोजना पर लागू दस्तावेजों की सटीक सूची मूल परिपत्र 
से मिलान किए जाने की आवश्यकता है।

भिवंडी जैसे शहरों में बढ़ेगी दस्तावेजों की जांच की अहमियत
भिवंडी सहित मुंबई महानगर क्षेत्र में तेजी से बढ़ते शहरीकरण के बीच बिना जरूरी मंजूरी के निर्माण, स्वीकृत नक्शे से 

अतिरिक्त निर्माण और फ्लैट बिक्री से जुड़े विवाद नागरिकों के लिए गंभीर समस्या बन सकते हैं। नए निर्देशों के लागू होने से ऐसी 
परियोजनाओं में बिक्री दस्तों के पंजीकरण के दौरान आवश्यक अनुमतियों और स्वीकृत क्षेत्रफल की जांच अधिक महत्वपूर्ण 
होगी।हालांकि, यह कहना उचित नहीं होगा कि इस परिपत्र से भिवंडी की हर पुरानी इमारत तत्काल अवैध घोषित हो जाएगी या 
हर ऐसी इमारत को तुरंत तोड़ दिया जाएगा। किसी निर्माण की वैधता, नियमितीकरण की पात्रता और ध्वस्तीकरण का निर्णय 
संबंधित कानूनों, स्वीकृतियों और सक्षम प्राधिकरण की कार्रवाई पर निर्भर करेगा।

नियम तोड़ने वाले 
अधिकारियों की भी होगी जांच

परिपत्र में उप-पंजीयकों को निर्देशों का पालन 
करने की हिदायत दी गई है। रिपोर्टों के मुताबिक, 
यदि कोई अधिकारी जानबूझकर निर्देशों की अनदेखी 
करते हुए अनधिकृत निर्माण से जुड़े दस्त पंजीकृत 
करता है, तो उसके खिलाफ विभागीय जांच की 
जा सकती है। इससे संपत्ति पंजीकरण व्यवस्था में 
अधिकारियों की जवाबदेही का सवाल भी केंद्र में 
आ गया है। हालांकि, इस कदम के कानूनी प्रभाव 
को लेकर विशेषज्ञों की राय भी महत्वपूर्ण है। टाइम्स 
ऑफ इंडिया की रिपोर्ट में एक तकनीकी-कानूनी 
सलाहकार ने कहा है कि केवल कार्यकारी परिपत्र के 
आधार पर वैधानिक प्रावधानों से परे पंजीकरण पर 
व्यापक रोक लगाने की कानूनी वैधता पर सवाल उठ 
सकते हैं। इसलिए परिपत्र के वास्तविक दायरे और 
उसके कानूनी आधार को समझना आवश्यक है।

किसानों को दिवाली से पहले 
मिलेंगे 5,000 रुपये एडवांस

एजेंसी, मुंबई

महाराष्ट्र में सूखे की गंभीर स्थिति को 
देखते हुए मुख्यमंत्री देवेंद्र फडणवीस ने 
किसानों को राहत देने के लिए 5,000 रुपये 
एडवांस देने का फैसला किया है। बुधवार 
को सह्याद्री गेस्ट हाउस में आयोजित 
कैबिनेट की विशेष बैठक में यह 
निर्णय लिया गया। मुख्यमंत्री के 
मुताबिक, यह राशि दिवाली से 
पहले किसानों के बैंक खातों में 
जमा की जाएगी। बैठक के बाद 
मीडिया से बातचीत में मुख्यमंत्री 
ने बताया कि आमतौर पर सूखे की 
घोषणा नवंबर के अंत में की जाती है, लेकिन 
इस बार हालात की गंभीरता को देखते हुए 
सरकार ने पहले ही सूखा घोषित कर दिया है। 
इसके लिए अक्टूबर में ही शासनादेश जारी 
कर दिया गया। उन्होंने कहा कि दिवाली से 
पहले सूखे से संबंधित सभी औपचारिकताएं 
पूरी करना मुश्किल है। ऐसे में किसानों की 
आर्थिक परेशानियों को ध्यान में रखते हुए 
उन्हें अग्रिम सहायता देने का निर्णय लिया 
गया है। मुख्यमंत्री ने बताया कि राज्य में सूखे 
की स्थिति गंभीर बनी हुई है। सरकार ने 40 
और तहसीलों को सूखाग्रस्त घोषित किया है। 
इसके साथ ही सूखाग्रस्त तहसीलों की कुल 
संख्या बढ़कर 305 हो गई है। इससे पहले 
265 तहसीलों को सूखाग्रस्त घोषित किया 
गया था। राज्य में कुल 358 तहसीलों के 
सूखे से प्रभावित होने की जानकारी दी गई 

है। फडणवीस ने कहा कि सूखाग्रस्त 
तहसीलों में किसानों को राहत देने 
के लिए 12 रियायतें जारी रहेंगी। 
इसके अलावा, किसानों के खातों में 

कर्जमाफी की राशि भी जमा की जा 
रही है, ताकि उन्हें आर्थिक संकट से उबरने 

में मदद मिल सके। मुख्यमंत्री ने बताया कि 
सूखे के कारण मराठवाड़ा में जलस्तर तीन 
मीटर से नीचे जाने की जानकारी सामने 
आई है। पेयजल संकट से निपटने के लिए 
सरकार जरूरत के मुताबिक पानी के टैंकर 
उपलब्ध कराएगी। टैंकरों की आवाजाही 
पर नजर रखने और जलापूर्ति में पारदर्शिता 
सुनिश्चित करने के लिए जीपीएस के जरिए 
उनकी निगरानी की जाएगी। सरकार के 
अनुसार, अब तक 16 हजार अवैध पानी 
के कनेक्शन काटे जा चुके हैं। मुख्यमंत्री ने 
स्पष्ट किया कि सूखे की स्थिति में पेयजल 
की उपलब्धता सुनिश्चित करना सरकार की 
सर्वोच्च प्राथमिकता है। इसके लिए जलापूर्ति 
व्यवस्था को मजबूत करने और जरूरतमंद 
इलाकों तक पर्याप्त पानी पहुंचाने पर जोर 
दिया जा रहा है।

305 
तहसीलें 

सूखाग्रस्त 
घोषित

संक्षिप्त समाचार 



ठाणे {15 अक्टूबर 2026 02सम्पूर्ण राजस्थान
बीकानेर में 11 से 17 मार्च 2027 तक होगा श्री शिवमहापुराण 
कथा एवं 5151 कुण्डीय लक्ष चंडी महायज्ञ का भव्य आयोजन

तरुणमित्र

बीकानेर। सनातन धर्म रक्षा 
समिति बीकानेर द्वारा बीकानेर की 
पावन धरा पर आगामी 11 मार्च से 
17 मार्च 2027 तक सात दिवसीय 
दिव्य एवं भव्य धार्मिक आयोजन 
किया जाएगा। इस आयोजन में पहली 
बार प्रसिद्ध कथावाचक परम पूज्य 
पंडित प्रदीप मिश्रा जी सीहोर वाले 
की मधुर वाणी से श्री शिवमहापुराण 
कथा का आयोजन होगा। इसके साथ 
ही 5151 कुण्डीय लक्ष चंडी महायज्ञ 
का भी आयोजन किया जाएगा। 
समिति द्वारा इस धार्मिक आयोजन 
को लेकर तैयारियां प्रारंभ कर दी गई 
हैं। सनातन धर्म रक्षा समिति बीकानेर 
के संस्थापक सुरेन्द्र सिंह राजपुरोहित 
ने प्रेस विज्ञप्ति जारी कर बताया 
कि समिति द्वारा लगातार चौथी बार 
बीकानेर की पावन धरा पर दिव्य एवं 
भव्य धार्मिक कार्यक्रम आयोजित 
करने की दिशा में यह महत्वपूर्ण 
आयोजन निर्धारित किया गया है। 
आज आयोजित कार्यक्रम की अंतिम 
रूपरेखा तय होने के साथ ही समिति 
ने तैयारियां शुरू कर दी हैं। इस बार 
श्री शिवमहापुराण कथा के साथ 
5151 कुण्डीय लक्ष चंडी महायज्ञ 
का आयोजन विशेष आकर्षण रहेगा। 
महायज्ञ में काशी के विख्यात विद्वान 

पंडितों द्वारा वैदिक विधि-विधान 
से धार्मिक अनुष्ठान संपन्न करवाए 
जाएंगे। राजपुरोहित ने बताया कि 
इस आयोजन में श्रृंगेरी शारदा 
पीठाधीश्वर जगद्गुरु शंकराचार्य 
स्वामी विधुशेखर भारती जी महाराज 
तथा ज्योतिष पीठाधीश्वर जगद्गुरु 
शंकराचार्य स्वामी अविमुक्तेश्वरानंद 
सरस्वती जी महाराज के बीकानेर 
आगमन का कार्यक्रम प्रस्तावित है। 
संत-महात्माओं के सानिध्य में होने 
वाला यह आयोजन श्रद्धालुओं के 
लिए धर्म, अध्यात्म और सनातन 
संस्कृति से जुड़ने का विशेष 
अवसर बनेगा। समिति संस्थापक ने 
बताया कि आगामी 12 नवंबर को 
भूमि पूजन के साथ कार्यक्रम की 
तैयारियों का विधिवत शुभारंभ किया 
जाएगा। आयोजन को सुव्यवस्थित 
बनाने के लिए समिति की शीघ्र 
ही बैठक आयोजित होगी, जिसमें 
अलग-अलग टीमों का गठन कर 

कार्यकर्ताओं को जिम्मेदारियां सौंपी 
जाएंगी। बीकानेर शहर के साथ-
साथ ग्रामीण क्षेत्रों में भी आयोजन 
की व्यवस्थाओं और जनसंपर्क की 
जिम्मेदारी निर्धारित की जाएगी। इस 
बार कार्यक्रम की व्यवस्थाओं की 
मुख्य जिम्मेदारी समिति अध्यक्ष 
कैलाश छंगाणी एवं महिला अध्यक्ष 
जयश्री भाटी के कंधों पर रहेगी। 
दोनों पदाधिकारियों के नेतृत्व में 
अलग-अलग टीमें बनाकर आयोजन 
की व्यवस्थाओं, श्रद्धालुओं के 
सहयोग, पंजीकरण और जनसंपर्क 
संबंधी कार्यों को गति दी जाएगी। 
राजपुरोहित ने बताया कि देशभर से 
आने वाले श्रद्धालुओं की सुविधा 
को ध्यान में रखते हुए व्यापक 
व्यवस्थाएं की जाएंगी। लगभग 50 
हजार श्रद्धालुओं के लिए टेंट एवं 
अन्य आवश्यक सुविधाओं की 
व्यवस्था करने की योजना है। इसके 
साथ ही श्रद्धालुओं के लिए भंडारे 

का भी आयोजन किया जाएगा। 
बाहर से आने वाले श्रद्धालुओं के 
ठहरने की उचित व्यवस्था करने 
के प्रयास किए जाएंगे, ताकि सभी 
श्रद्धालु सुविधापूर्वक कथा श्रवण 
एवं धार्मिक अनुष्ठानों में भाग 
ले सकें। श्री शिवमहापुराण कथा 
एवं महायज्ञ में यजमान बनने के 
इच्छुक श्रद्धालुओं के लिए 1 नवंबर 
2026 से 24 जनवरी 2027 तक 
पंजीकरण की प्रक्रिया निर्धारित की 
गई है। पंजीकरण के लिए आधार 
कार्ड एवं फोटो आवश्यक रहेंगे। 

समिति की ओर से पंजीकरण 
संबंधी विस्तृत जानकारी और आगे 
की प्रक्रिया श्रद्धालुओं तक पहुंचाई 
जाएगी। राजपुरोहित ने बताया कि 
5 नवंबर से कार्यक्रम के निमंत्रण 
अभियान की शुरुआत की जाएगी। 
इसके लिए विशेष टीम गठित 
कर देश के गणमान्य नागरिकों, 
जनप्रतिनिधियों, राजनेताओं, 
धर्माचार्यों, संत-महात्माओं एवं 
समाजसेवियों को निमंत्रण पत्र और 
पीले चावल भेजे जाएंगे। इस बार 
निमंत्रण अभियान में विशेष रूप से 
श्रीफल के साथ हरिद्वार से मंगवाए 
रुद्राक्ष के पौधे भेंट कर कार्यक्रम में 
पधारने का आमंत्रण देने की योजना 
बनाई गई है। इस पहल के माध्यम 
से धार्मिक आस्था के साथ पर्यावरण 

संरक्षण का संदेश भी दिया जाएगा। 
समिति संस्थापक ने कहा कि इतने 
बड़े धार्मिक आयोजन को सफल 
बनाने के लिए समाज के प्रत्येक वर्ग 
का सहयोग महत्वपूर्ण रहेगा। इसके 
लिए समाजसेवियों, भामाशाहों, 
धर्मप्रेमियों और श्रद्धालुओं को 
अभियान से जोड़ने के प्रयास किए 
जाएंगे। समिति की टीमें जनसंपर्क 
के माध्यम से अधिक से अधिक 
लोगों तक आयोजन की जानकारी 
पहुंचाएंगी और उन्हें सेवा कार्यों 
में सहभागी बनने के लिए प्रेरित 
करेंगी। श्रद्धालुओं तक कार्यक्रम 
की पहुंच सुनिश्चित करने के लिए 
श्री शिवमहापुराण कथा का आस्था 
चैनल पर सीधा प्रसारण किया 
जाएगा, जिससे बीकानेर के साथ 
देश के अन्य क्षेत्रों में रहने वाले 
श्रद्धालु भी कथा का लाभ प्राप्त 
कर सकेंगे। राजपुरोहित ने बताया 
कि कार्यक्रम की अंतिम रूपरेखा 
तय होते ही समिति की टीम सक्रिय 
हो गई है। आगामी दिनों में बैठकें 
आयोजित कर व्यवस्थाओं को 
अंतिम स्वरूप दिया जाएगा। समिति 
का उद्देश्य इस आयोजन के माध्यम 
से सनातन संस्कृति, धार्मिक आस्था, 
आध्यात्मिक चेतना और सामाजिक 
समरसता का संदेश जन-जन तक 
पहुंचाना है।

चीफ ब्यूरो किशन पालीवाल ✍️

राजसमंद/आमेट , गांधी 
पब्लिक स्कूल, आगरिया में नवरात्रि 
के पावन अवसर पर रंगारंग डांडिया 
महोत्सव का आयोजन हर्षोल्लास और 
उत्साह के साथ किया गया। पारंपरिक 
वेशभूषा में सजे विद्यार्थियों ने शानदार 
डांडिया नृत्य प्रस्तुत कर सांस्कृतिक 
छटा बिखेरी। विद्यार्थियों की आकर्षक 
वेशभूषा, नृत्य प्रतिभा और उत्साह ने 
कार्यक्रम को विशेष बना दिया। महोत्सव 
के दौरान सर्वश्रेष्ठ ड्रेस और डांडिया 
नृत्य प्रतियोगिताओं का आयोजन किया 
गया, जिसमें विद्यार्थियों ने बढ़-चढ़कर 
भाग लिया। सर्वश्रेष्ठ ड्रेस प्रतियोगिता 
में भानुप्रिया कंवर ने प्रथम, बृजेश 
सालवी ने द्वितीय तथा कुसुम कंवर ने 
तृतीय स्थान प्राप्त किया। वहीं, डांडिया 
नृत्य प्रतियोगिता में हिमांशी कुमावत 
प्रथम, हर्षिता कंवर द्वितीय और हैप्पी 
सालवी तृतीय स्थान पर रहे। विद्यालय 
के प्रधानाध्यापक धर्मेश सालवी ने सभी 

विजेता विद्यार्थियों को बधाई देते हुए 
कहा, “भारतीय संस्कृति और परंपराएँ 
हमारी पहचान हैं। ऐसे सांस्कृतिक 
कार्यक्रम विद्यार्थियों में आत्मविश्वास, 
अनुशासन, रचनात्मकता और आपसी 
सहयोग की भावना विकसित करते 
हैं। शिक्षा के साथ-साथ बच्चों की 
सांस्कृतिक प्रतिभा को निखारना भी 
विद्यालय का महत्वपूर्ण उद्देश्य है। 
सभी विद्यार्थियों ने उत्साहपूर्वक भाग 
लेकर कार्यक्रम को यादगार बनाया। मैं 
सभी प्रतिभागियों और विजेताओं के 
उज्ज्वल भविष्य की कामना करता हूँ।” 

कार्यक्रम में विद्यालय स्टाफ से कांता 
गर्ग, रक्षा कंवर, गायत्री कुमावत, लक्ष्मी 
गुर्जर, लक्ष्मी रावणा, आरती सुथार एवं 
ललिता वैष्णव उपस्थित रहे। सभी स्टाफ 
सदस्यों ने विद्यार्थियों का उत्साहवर्धन 
किया और आयोजन को सफल बनाने 
में सहयोग दिया। गांधी पब्लिक स्कूल, 
आगरिया में आयोजित नवरात्रि डांडिया 
महोत्सव का समापन उत्साह, उमंग और 
सांस्कृतिक सौहार्द के वातावरण में हुआ। 
प्रतियोगिताओं के माध्यम से विद्यार्थियों 
को अपनी प्रतिभा प्रदर्शित करने का 
अवसर मिला।

देसूरी पंचायत समिति वार्ड 
संख्या 14 क्षेत्र में आज भी 

अनेक समस्याएं बरकरार : 
भगवत सिंह सोलंकी

दैनिक तरुणमित्र ब्यूरो 

देसूरी पंचायत समिति सदस्य 
कांग्रेस प्रत्याशी दावेदार भगवतसिंह 
सोलंकी ने आज पत्रकारों से 
बातचीत करते हुए लंबे समय से 
देश के प्रधानमंत्री नरेंद्र मोदी और 
मुख्यमंत्री भजनलाल शर्मा के नेतृत्व 
में भारतीय जनता पार्टी ने विकास 
और गांव गांव ढाणी में विकास 
करवाने के डिंडोरे पीट कर आम 
ग्रामीणों के कीमती वोट लेकर सत्ता 
हासिल करती रही,पर आज भी 
आजादी के 78 वर्ष बाद भी पंचायत 
समिति 14 वार्ड संख्या की बहुत 
सारी समस्याएं बरकरार बनी हुई 
है, आज राष्ट्रीय दैनिक तरुणमित्र 
स्थानीय संपादक कर्मपालसिंह 
सावली के साथ विकास और 

समस्याओं के अनेक मुद्दों को 
लेकर चर्चा करते हुए उन्होंने कहे 
उन्होंने कहा इस सीट पर अनेक 
वार बीजेपी परचम लहराती रही 
पर विकास के नाम पर ऊंट के मुंह 
में जीरे वाली कहावत सिद्ध हुई है, 
उन्होंने दावा करते हुए कहा अबकी 
बार कांग्रेस सत्ता पर आएगी तो 

आम जनता की सुनवाई होगी।इस 
समय कांग्रेस प्रत्याशी दावेदार 
भगवतसिंह सोलंकी  भवर सिंह  
चुंडावत  जसवंत सिंह  मगरतलाव  
भगवत सिंह  काकलावास माधु 
सिंह  बागोल  मोहन लाल सरगरा  
छेल सिंह  पूरण गर्ग गाँथी  कानाराम  
देवासी  मगीलाल मीणा।

माय इंडिया माय कल्चर 
अभियान के तहत पोस्टकार्ड 
के द्वारा संस्कृति की पहचान - 

श्रीमती इन्द्रा कंवर
तरुणमित्र, पाली। ओम 

ज्ञान गंगा मिशन भारत - वसुधैव 
कुटुम्बकम् की तरफ से माय इंडिया 
माय कल्चर अभियान के तहत 
विशेष पोस्टकार्ड प्रिंट करवाए 
जाएंगे। माय इंडिया माय कल्चर 
अभियान की जानकारी श्रीमती इन्द्रा 
कंवर राठौड़ ने दी। उन्होंने बताया 
कि यह पोस्टकार्ड सिर्फ हमारी युवा 
पीढ़ी और बच्चों को ही नहीं भेजे 
जाएंगे। जहां भी वे भारत दर्शन के 
लिए जाएंगी, वहां पर भारत भ्रमण 
पर आने वाले पर्यटकों को भी 
धन्यवाद के रूप में माय इंडिया माय 
कल्चर का पोस्टकार्ड भेंट करेंगी। 
इससे विदेशी पर्यटकों तक भी हमारी 

संस्कृति और सनातन विरासत की 
पहचान पहुंचेगी। उन्होंने कहा कि 
इस अभियान से बच्चों और युवाओं 
को अपनी जड़ों से जोड़ा जाएगा, 
भारतीय डाक की परम्परा जीवित 
होगी और गांव-गांव तक संस्कृति का 
प्रचार होगा। ओम ज्ञान गंगा मिशन 
भारत - वसुधैव कुटुम्बकम् के सभी 
सदस्य इस अभियान में बढ़-चढ़कर 
हिस्सा ले रहे हैं और आप सभी से 
विनती है कि हमारे इस अभियान को 
सफल बनाएं।

ऋतू सोढ़ी

बचपन से ही जिन घरों में बच्चों के बीच 
प्रतिस्पर्धा की बीज बोया जाता है और रिश्तेदार 
हर मौके पर तुलना करते रहते हैं, वहाँ बच्चे 

जटिलताओं के 
साथ बड़े होते 
हैं। एक बच्चा 
कक्षा में टॉप 
करता है, दूसरा 
औसत नंबर 
लाता है—तुरंत 

तुलना शुरू हो जाती है। “देखो, फूफाजी  का 
बेटा तो आईआईटी में है, तुम क्या कर रहे 
हो?” यह एक वाक्य बच्चे के अंदर हीनता का 
बीज बो देता है। माँ-बाप मध्यम वर्ग के हों 
या उच्च समाज से जुड़े हों, फर्क नहीं पड़ता। 
ऐसे माहौल में सिर्फ बदले और जलन की 
भावना पनपती है। प्यार-मोहब्बत कोसों दूर 
रह जाता है। खुदा न खास्ता कोई रिश्तेदार 
आर्थिक संकट में मदद माँगने आए तो जवाब 
मिलता है—“हमारे पास खुद के खर्चे पूरे 
नहीं होते, तुम कहाँ से आ गए?” मदद की 

जगह बेइज्जती मिलती है।  ये परिवार शिक्षा 
में अव्वल दिखते हैं, लेकिन हर बच्चा वैसा 
नहीं होता। सबकी अपनी अलग पहचान 
होती है लेकिन परिवार उनमें प्रतिस्पर्धा भर 
कर नफ़रत ही पैदा करते हैं। भाई-बहन धीरे-
धीरे दुश्मन बन जाते हैं। एक भाई सफल हो 
जाता है तो दूसरा उसे नीचा दिखाने के मौके 
ढूँढता रहता है। मैंने अब तक बिना स्वार्थ 
का कोई रिश्ता देखा ही नहीं। हर मुस्कान के 
पीछे कोई हिसाब छिपा होता है। कोई रिश्तेदार 
मोटा हो तो तुरंत फैसला सुना दिया जाता 
है—“इतना खाते हो, सेहत खराब कर ली।” 
क्या उसकी कोई मेडिकल कंडीशन नहीं हो 
सकती? पतला हो तो सहानुभूति दिखाकर 
कहा जाता है—“बेचारा, कुछ खाता ही नहीं।” 
असल में कुछ किया नहीं जाता। बस नीचा 
दिखाने के लिए अपने बच्चों से तुलना शुरू 
कर दी जाती है—“हमारा बेटा तो रोज जिम 
जाता है, तुम्हारा देखो।” न किसी की आर्थिक 
मजबूरी से मतलब, न बीमारी या मानसिक 
दबाव से। यदि इतनी ही चिंता है तो उनका 
इलाज करवाओ । सिर्फ तंज कसने और जान 
बुझ कर नीचा दिखाने से आपकी इज़्ज़त 

उस बच्चे की आँखों में कम हो जाती है ये 
समझना बहुत ज़रूरी है।  ऊपर से परिवार 
में बड़े होने का अहंकार कूट-कूट कर भरा 
जाता है। उम्र में बड़ा व्यक्ति  गलत बात कहे 
तो भी छोटों को चुप रहना सिखाया जाता है। 
“बड़े हैं, सम्मान दो”—भले ही वे सम्मान 
के लायक न हों। छोटे होने का मतलब है 
कि आप कुछ कह भी नहीं सकते, अपनी 
बात समझा भी नहीं सकते। शादियाँ होने के 
बाद बहुओं में भी यही खेल शुरू हो जाता 
है। एक बहू अच्छे कपड़े पहन ले तो दूसरी 
की सास कहती है—“देखो, कैसी दिखने लगी 
है।” एक की तनख्वाह ज्यादा हो तो दूसरी को 
नीचा दिखाने की कोशिश होती है। इन सब 
बातों से साफ हो जाता है कि परिवार अब 
एकता और प्यार का सहारा नहीं रह गया है। 
वह राजनीति का अखाड़ा बन चुका है, जहाँ 
हर कोई अपना पक्ष मजबूत करने में लगा 
रहता है।  सवाल यही है—क्या परिवार इज्जत 
और स्नेह से चलते हैं या सिर्फ प्रतिस्पर्धा और 
दिखावे से? सच तो यह है कि जहाँ तुलना 
और स्वार्थ का बोलबाला हो, वहाँ रिश्ते सिर्फ 
नाम के रह जाते हैं। प्यार तभी बचता है जब 

हम एक-दूसरे की खूबियों को स्वीकार करें, 
कमजोरियों पर हँसने की बजाय साथ खड़े हों 
और बड़े-छोटे के अहंकार को दरकिनार कर 
दें। वरना परिवार सिर्फ एक मंच रह जाएगा 
जहाँ हर कोई एक-दूसरे को हराने की कोशिश 
में लगा रहता है। सच्चा परिवार वही है जो 
तुलना नहीं, सहयोग सिखाए। मुझे सिर्फ़ इतना 
कहना है कि जब मर कर उसी श्मशान में 
जाना है जहाँ ईश्वर फ़र्क़ नहीं करता तो इतना 
अहंकार लेकर चलना क्या उचित है? जो लोग 
मरने के बाद की दुनिया की कल्पना भी नहीं 
कर पाते , “शुभ शुभ बोलो मरें मेरे दुश्मन “ 
कहने वाले यही लोग अगर अध्यात्म का रास्ता 
लें या ईश्वर को एक बार समझने की कोशिश 
करें और हर किसी से प्यार से मिलें , अपना 
पराया ना कर सबके बच्चों को अपना समझ 
लें तो ये कष्ट ही खत्म हो जायेंगे।  आप इस 
धरती पर एक आत्मा हो और अपना कम पूरा 
करके चले जाओगे, यदि कम्पटीशन की जगह 
बच्चों को बचपन से ये पाथ पढ़ाया जाए तो 
हर घर में कलियुग को दोष देना बंद हो जाएगा 
क्यूँकि आख़िरकार कलियुग आपकी आदतों 
से ही तो बना है। 

अमरपुरी गोस्वामी दादाई 

पाली। आहोर राजस्थान राज्य 
विधिक सेवा प्राधिकरण, जयपुर 
एवं जिला विधिक सेवा प्राधिकरण, 
जालोर के माननीय अध्यक्ष, जिला 
एवं सेशन न्यायाधीश  बन्नालाल 
जाट* तथा सचिव, अपर जिला 
एवं सेशन न्यायाधीश  उमेश वीर* 
के निर्देशानुसार आज महात्मा गांधी 
राजकीय विद्यालय, हनुमान शाला, 
आहोर में “ट्रांसफॉर्मेटिव ट्यूजडे” 
अभियान के अंतर्गत विधिक 
जागरूकता शिविर का आयोजन 
किया गया।शिविर की अध्यक्षता 
तालुका विधिक सेवा समिति, आहोर 
के अध्यक्ष, सिविल न्यायाधीश एवं 
न्यायिक मजिस्ट्रेट  पीयूष कुमार 
मेड़तिया* ने की। अपने उद्बोधन 
में न्यायिक मजिस्ट्रेट श्री मेड़तिया 
ने विद्यार्थियों को संबोधित करते 

हुए कहा कि – “अपने अधिकारों 
के लिए आवाज उठाओ, अपनी 
सुरक्षा के लिए मजबूती से खड़े 
रहो। जहाँ शिक्षा होती है, वहाँ कोई 
बच्चा असुरक्षित नहीं होना चाहिए। 
विद्यालय एक सुरक्षित स्थान है, जहाँ 
सपनों को पंख मिलते हैं।” उन्होंने 
बच्चों को निःशुल्क एवं अनिवार्य 
शिक्षा का अधिकार अधिनियम, 
2009 की विस्तृत जानकारी देते हुए 

निम्न अधिकारों के बारे में बताया –
विद्यालय में प्रवेश का अधिकार
निःशुल्क शिक्षा का अधिकार
सुरक्षित विद्यालय अवसंरचना 

का अधिकार
योग्य शिक्षकों का अधिकार 

विद्यालय में भेदभाव और उत्पीड़न 
से संरक्षित रहने का अधिकार 
साथ ही, बच्चों को किसी भी 
प्रकार की समस्या होने पर तालुका 

विधिक सेवा समिति, आहोर या 
जिला विधिक सेवा प्राधिकरण, 
जालोर से संपर्क कर सकते हैं।  
साथ ही, चाइल्ड हेल्पलाइन नंबर 
1098 पर कॉल करके भी मदद मांग 
सकते हैं। 

शिविर में जिला विधिक सेवा 
प्राधिकरण, जालोर के अधिकार मित्र 
देवाराम ने उपस्थित विद्यार्थियों को 
निःशुल्क कानूनी सहायता, नालसा 
एसिड अटैक पीड़ितों के लिए 
विधिक सेवा योजना – 2016, 
नालसा वीर परिवार सहायता योजना, 
चाइल्ड हेल्पलाइन नंबर 1098 एवं 
नालसा हेल्पलाइन नंबर 15100 के 
बारे में विस्तृत जानकारी प्रदान की। 
कार्यक्रम में विद्यालय के प्रधानाचार्य  
प्रवीण कुमार*, न्यायिक मजिस्ट्रेट 
कार्यालय के एल.डी.सी. रामलाल 
एवं समस्त विद्यालय स्टाफ एवं बड़ी 
संख्या में विद्यार्थी उपस्थित रहे।

आगरिया के गांधी पब्लिक स्कूल में 
नवरात्रि पर डांडिया महोत्सव आयोजित

भाजपा भ्रष्टाचार मिटाने के दावे कर रही है पर भ्रष्टाचार 
चरम सीमा पर, आम जनता बड़े बदलाव के मूड में : कांग्रेस

ओम ज्ञान गंगा मिशन भारत 
- वसुधैव कुटुम्बकम्

रिश्ते या रस्सी? अपने ही घर की बात है ट्रांसफॉर्मेटिव ट्यूजडे” अभियान के तहत महात्मा गांधी राजकीय 
विद्यालय, हनुमान शाला आहोर में विधिक जागरूकता शिविर आयोजित

35 लाख के टेंडर में 2.5 करोड़ के टर्नओवर की शर्त 
आबूरोड पालिका के EO की कार्यशैली पर सवाल

तरुणमित्र

आबूरोड। नगर पालिका 
आबूरोड में सफाई ठेकों की निविदा 
को लेकर अब अधिशासी अधिकारी 
की कार्यशैली सवालों के घेरे में है। 
वार्ड संख्या 24 नगर पालिका पार्षद 
दिनेश मेघवाल ने जिला कलेक्टर 
और उपखंड अधिकारी को ज्ञापन 
बेचकर तुरंत स्टैंडर्ड पर रोक 
लगाकर जांच करने की मांग की है 
और तीन दिवस में सुनवाई न होने 
पर धरना प्रदर्शन की चेतावनी भी दी 
है मेघवाल ने कहा कि जोन 1 से 5 
तक प्रत्येक जोन की वार्षिक लागत 
35 लाख रुपये निर्धारित की गई है, 
लेकिन तकनीकी निविदा में 2.5 
करोड़ रुपये से अधिक के टर्नओवर, 

लगातार चार वर्षों तक 1.60 करोड़ 
रुपये से अधिक वार्षिक कारोबार 
और एक करोड़ रुपये से अधिक 
की बैंक सॉल्वेंसी जैसी शर्तें रखी 
गई हैं। सवाल सीधा है—जब काम 
35 लाख रुपये का है, तो पात्रता के 
नाम पर करोड़ों के कारोबार की इतनी 
ऊंची दीवार किसके लिए खड़ी की 
गई है?

छोटे ठेकेदार बाहर, बड़े 
कारोबारियों के लिए रास्ता 
साफ : निविदा में नगर निकायों में 
प्रतिवर्ष कम से कम 120 कर्मचारियों 
की आपूर्ति का अनुभव मांगा गया 
है, जबकि प्रत्येक जोन में लगभग 
20 से 25 सफाई कर्मचारियों की 
आवश्यकता बताई गई है। ऐसे में 
अधिशासी अधिकारी को स्पष्ट करना 

चाहिए कि इस शर्त का तकनीकी 
आधार क्या है और संबंधित कार्य 
के लिए इतनी बड़ी कर्मचारी आपूर्ति 
का अनुभव अनिवार्य करना क्यों 
जरूरी समझा गया। यदि इन शर्तों से 
प्रतिस्पर्धा सीमित होती है, तो इसकी 
जिम्मेदारी तय होनी चाहिए।

सफाई का ठेका या 
प्रमाणपत्रों की लंबी दौड़ : 
तकनीकी बिड में ईपीएफ, ईएसआई, 

जीएसटी और आयकर दस्तावेजों 
के साथ LIN, SAN, ISO, 
IEC तथा MSME सहित अनेक 
प्रमाणपत्रों की शर्तें भी शामिल हैं। 
सवाल यह है कि इनमें से प्रत्येक 
प्रमाणपत्र की अनिवार्यता का आधार 
क्या है? क्या सभी शर्तें वास्तविक 
कार्य आवश्यकता से जुड़ी हैं या 
पात्रता का दायरा अनावश्यक रूप 
से सीमित किया गया है? इसका 

जवाब अधिशासी अधिकारी को देना 
चाहिए।

RTPP नियमों की कसौटी 
पर हो निविदा की जांच : 
राजस्थान लोक उपापन में पारदर्शिता 
एवं जवाबदेही अधिनियम, 2012 
और संबंधित नियमों के तहत 
सार्वजनिक खरीद में निष्पक्ष 
प्रतिस्पर्धा और पारदर्शिता महत्वपूर्ण 
हैं। ऐसे में निविदा की पात्रता शर्तों, 
उनके औचित्य तथा संभावित 
प्रतिस्पर्धी प्रभाव की जांच जरूरी है। 
प्रभावित ठेकेदारों ने आरोप लगाया 
है कि इन शर्तों से किसी खास 
फर्म को लाभ मिलने की आशंका 
है। हालांकि, मिलीभगत या किसी 
फर्म को लाभ पहुंचाने के आरोपों 
की स्वतंत्र पुष्टि होना अभी बाकी 

है। निविदा 2 अक्टूबर 2026 को 
अपलोड की गई और आवेदन की 
अंतिम तिथि 14 अक्टूबर निर्धारित 
है। ऐसे में सवाल यह भी है कि 
निविदा जारी करने से पहले इन शर्तों 
की निष्पक्षता का परीक्षण किस स्तर 
पर किया गया। पालिका बोर्ड की 
अध्यक्ष की स्वीकृति का आधार भी 
सार्वजनिक किया जाना चाहिए। अब 
अधिशासी अधिकारी को जवाब देना 
होगा कि 35 लाख के काम के लिए 
करोड़ों के टर्नओवर और एक करोड़ 
की सॉल्वेंसी की शर्त किस नियम, 
तकनीकी जरूरत और वित्तीय गणना 
के आधार पर तय की गई। प्रभावित 
ठेकेदारों ने निविदा की निष्पक्ष जांच 
और शर्तों के औचित्य की समीक्षा 
की मांग की है।

तरुणमित्र

मदुराई (तमिलनाडु)। 
मीनाक्षी अम्मन मंदिर और चमेली 
के फूलों के लिए प्रसिद्ध तमिलनाडु 
के मदुराई नगर में 14 अक्टूबर को 
अखिल भारतीय श्री राजेन्द्र जैन 
नवयुवक परिषद परिवार की ओर से 
पिछले 12 वर्षों से निरंतर निकाली 
जा रही ‘संयम वंदन यात्रा’ का दल 
पहुंचा। इस अवसर पर यात्रा दल ने 
श्री सांचा सुमतिनाथ जिनालय में 
सेवा-पूजन एवं आराधना के पश्चात 
पुण्यसम्राट गुरुदेव श्रीमद् विजय 
जयन्तसेन सूरिश्वरजी महाराज के 
समुदायवर्ती साध्वी श्री आज्ञानिधि 
श्रीजी म.सा. आदि ठाणा के दर्शन-
वंदन कर आशीर्वाद प्राप्त किया। 
यात्रा के दौरान साध्वी भगवंतों के 
प्रवचन श्रवण कर यात्रियों ने धर्म, 
संयम और क्षमायाचना का संदेश 
आत्मसात किया। इस अवसर 
पर सभी ने ‘मिच्छामि दुक्कड़म्’ 
कहकर क्षमायाचना की तथा साध्वी 
भगवंतों के साथ धार्मिक चर्चा कर 
आध्यात्मिक मार्गदर्शन प्राप्त किया।

साधु-साध्वी भगवंतों के 
दर्शन-वंदन और क्षमायाचना 
का उद्देश्य : परिषद के राष्ट्रीय 
परामर्शदाता एवं मुंबई थराद श्रीसंघ 
के अध्यक्ष रमेशजी धरू के नेतृत्व 
में निकाली जा रही इस यात्रा का 

मुख्य उद्देश्य साधु-साध्वी भगवंतों 
के दर्शन-वंदन करना, उनसे 
आध्यात्मिक मार्गदर्शन प्राप्त करना 
तथा विभिन्न श्रीसंघों और महात्माओं 
के समक्ष क्षमायाचना कर धर्म एवं 
संयम के मार्ग पर आगे बढ़ना है। 
यात्रा के माध्यम से समाज में धार्मिक 
जागरूकता, विनय, आत्मशुद्धि और 
क्षमाभाव की भावना को प्रोत्साहित 
किया जा रहा है।

स्थानीय श्रीसंघ ने किया 
आत्मीय स्वागत एवं बहुमान : 
मदुराई पहुंचने पर स्थानीय श्रीसंघ 
एवं ट्रस्ट के पदाधिकारियों की ओर 
से यात्रा दल का आत्मीय स्वागत 
किया गया। तिलक लगाकर एवं 
बहुमान कर यात्रियों के प्रति सम्मान 
व्यक्त किया गया। इस दौरान धर्म 
और आध्यात्मिकता से जुड़े विभिन्न 
विषयों पर चर्चा हुई। इस अवसर पर 

श्री सांचा सुमतिनाथ भगवान राजेन्द्र 
सूरि जैन श्वेताम्बर ट्रस्ट, मदुराई के 
अध्यक्ष एवं भाण्डवपुर तीर्थ ट्रस्ट के 
उपाध्यक्ष मीठालाल संकलेचा सहित 
ट्रस्टीगण में बगदावरमल हरण, 
पदमराज भण्डारी, प्रकाश सदानी, 
रतनचन्द संकलेचा, नेमीचन्द बाफना, 
गणपतराज ओसवाल, रमेश बाफना 
तथा श्री संघ प्रवक्ता दिनेश सालेचा 
उपस्थित रहे। परिषद के यात्रा दल 
में राष्ट्रीय परामर्शदाता रमेश धरू के 
साथ भरतभाई लाडू (अहमदाबाद), 
ब्रजेश बोहरा (नागदा) एवं भरतभाई 
वोरा (भायंदर) शामिल हैं। ‘संयम 
वंदन यात्रा’ का यह धार्मिक अभियान 
जैन समाज में क्षमायाचना, विनय, 
आत्मचिंतन और आध्यात्मिक 
जागरूकता की भावना को सुदृढ़ 
करने की दिशा में एक प्रेरणादायी 
पहल है।

धर्म, संयम और क्षमायाचना का संदेश 
लेकर मदुराई पहुंची ‘संयम वंदन यात्रा’

अमरपुरी गोस्वामी दादाई              

पाली । जिला परिषद के 
चुनाव मे आज पाली जिला 
परिषद के नाम निर्देशन पत्र 
की जांच मे कांग्रेस पार्टी की 
उम्मीदवार का फार्म खारिज 
होने पर भारतीय जनता पार्टी 
का उम्मीदवार ही शेष रहने से 
निर्वाचन विभाग ने ममता कंवर 
राजपुरोहित निर्विरोध निर्वाचित 

श्री आशापुरा माताजी के परम 
भक्त पुजारी , विप्र फाउंडेशन के 
जिला अध्यक्ष , गौ भक्त एवं 
भाजपा के वरिष्ठ नेता मोहनसिंह 
नाडोल के धर्मपत्नी सनातनप्रेमी 
ममता कंवर राजपुरोहित जिला 
परिषद वार्ड नंबर 21 से निर्विरोध 
निर्वाचित होकर जिला परिषद में 
भाजपा का खाता खोला निर्वाचित 
घोषित की गई। इस अवसर पर 
ममताकंवर धर्म पत्नि मोहनसिंह 
राजपुरोहित ने बाली विधायक 

पुष्पेंद्रसिंह राणावत, भाजपा 
जिला महामंत्री भरत त्रिवेदी का 
आभार व्यक्त किया गया।इस 
अवसर पर उन्हे बधाई देने वालो 
का तांता लगा बधाई देने वाले 
भाजपा किसान मोर्चा जिला 
मंत्री अमरपुरी गोस्वामी ,भाजपा 
नाडोल मंडल अध्यक्ष सतीश 
सोनी,महावीरसिंह मेडतिया, 
जब्बरसिंह सोलकी,सहित कई 
कार्यकर्ताओ ने बधाई दी।

भाजपा का पाली जिला परिषद मे खुला खाता 
वार्ड 21 से ममताकंवर धर्म पत्नि मोहनसिंह 
राजपुरोहित नाडोल हुई निर्विरोध निर्वाचित

पहली बार पंडित प्रदीप 
मिश्रा सीहोर वाले की मधुर 
वाणी से होगी शिवमहापुराण 
कथा, देश के दो प्रमुख 
शंकराचार्यों के आगमन का 
भी रहेगा विशेष आकर्षण

तरुणमित्र / संवाददाता

मुंबई : अखिल भारतीय सफाई 
मजदूर कांग्रेस यूनियन की ओर से 
परेल स्थित राष्ट्रीय मिल मजदूर संघ 
हॉल में सफाई कर्मियों के ज्वलंत और 
लंबित मुद्दों को लेकर जाहिर सभा 
आयोजित की गई। सभा में सफाई 
कर्मियों की समस्याओं को प्रमुखता 
से उठाते हुए प्रशासन से उनके शीघ्र 
समाधान की मांग की गई। यूनियन 
के राष्ट्रीय अध्यक्ष गोविंद भाई परमार 
और राष्ट्रीय उपाध्यक्ष डॉ. राजेंद्र राय 
शर्मा ने सफाई कर्मियों की समस्याओं 
को विस्तार से प्रस्तुत किया। सभा 
को राष्ट्रीय सफाई कर्मचारी आयोग 
के सदस्य रवि रामूजी कलोसे 
(पवार), महाराष्ट्र विधानसभा के 
उपसभापति सचिन भाऊ अहीर, 
महाराष्ट्र सफाई कर्मचारी आयोग 
के उपाध्यक्ष मुकेश सारवान, मुंबई 
महानगरपालिका के पूर्व उपमहापौर 
बाबूभाई भवानजी और महात्मा फुले 

समिति के पूर्व निदेशक राकेश वेद 
सहित अन्य गणमान्य व्यक्तियों ने 
संबोधित किया। वक्ताओं ने सफाई 
कर्मियों की समस्याओं को प्रशासन 
के समक्ष मजबूती से उठाने और 

उनके अधिकारों के लिए संघर्ष जारी 
रखने का आश्वासन दिया। सभा के 
आयोजन में यूनियन के कोषाध्यक्ष 
राजेश टाकेकर, मुंबई सचिव मनीषा, 
राष्ट्रीय सचिव लीना डिसूजा, मुंबई 
कमेटी के सदस्य अनिल परमार, 
मुंबई समिति अध्यक्ष रवि गवली, 
महाराष्ट्र उपाध्यक्ष चंद्रकांत सोलंकी 
सहित अन्य पदाधिकारियों, सदस्यों 
और कार्यकर्ताओं ने योगदान दिया। 
सभा में बड़ी संख्या में सफाई 
कामगार उपस्थित रहे।

रामशेठ ठाकुर सामाजिक 
विकास मंडल का आयोजन 
11वें वर्ष में; प्रतिभागियों को 

आकर्षक उपहार
तरुणमित्र/ब्यूरो

नवी मुंबई : उलवे नोड में 
भाजपा समर्थित रामशेठ ठाकुर 
सामाजिक विकास मंडल की ओर से 
आयोजित सार्वजनिक नवरात्रोत्सव 

उत्साह के साथ मनाया जा रहा 
है। वर्ष 2016 में शुरू हुआ यह 
आयोजन इस वर्ष 11वें साल में 
प्रवेश कर चुका है। गरबा और 
डांडिया रास में युवाओं व बच्चों की 
उत्साहपूर्ण भागीदारी देखने को मिल 
रही है। पूर्व सांसद रामशेठ ठाकुर 
के मार्गदर्शन तथा विधायक महेश 
बालदी और प्रशांत ठाकुर के सहयोग 
से आयोजित उत्सव में प्रतिभागियों के 
लिए स्कूटी, टीवी, फ्रिज, साइकिल, 

पैठणी साड़ियां और ट्रॉफियां जैसे 
पुरस्कार रखे गए हैं। आयोजकों के 
अनुसार, बच्चों को प्रतिदिन 200 से 
अधिक विशेष उपहार भी दिए जा 
रहे हैं। आयोजन में नीलेश खारकर, 
निकिता खारकर और वितेश म्हात्रे 
सहित स्थानीय कार्यकर्ता योगदान दे 
रहे हैं। आयोजकों ने पर्यावरण का 
ध्यान रखते हुए मैदान में व्यवस्थाएं 
की हैं। उत्सव के चलते उलवे क्षेत्र 
में भक्ति और उल्लास का माहौल है।

तरुणमित्र, मुंबई : बारिश के 
पानी को समुद्र में बहने से रोककर 
जमीन में पहुंचाने के लिए वर्षा जल 
संचयन को प्रभावी ढंग से लागू करना 
जरूरी है। मुंबई के पूर्व उपमहापौर 
एवं उद्यमी बाबूभाई भवानजी ने जल 
संरक्षण के लिए कई सुझाव देते हुए 
प्रशासन से ठोस कदम उठाने की 
अपील की है। भवानजी के अनुसार, 
सड़कों, फुटपाथों और इमारतों में 
सीमेंट-कंक्रीट के बढ़ते इस्तेमाल से 
बारिश का पानी जमीन में नहीं समा 
पाता और नालों के जरिए समुद्र में 
बह जाता है। इससे भूजल पुनर्भरण 
प्रभावित होता है। उन्होंने इमारतों 
के परिसरों में पानी सोखने वाली 
सतह बनाने, फुटपाथों की टाइलों 
के बीच जगह छोड़ने तथा मैदानों 
और उद्यानों के किनारों पर पत्थरों 
से भरे गड्ढे बनाने का सुझाव दिया। 
वर्षा जल निकासी व्यवस्था में भी 
तकनीकी रूप से संभव स्थानों पर 
भूजल पुनर्भरण के अनुकूल उपाय 
अपनाने पर जोर दिया। उन्होंने 
कहा कि जल संरक्षण के ये उपाय 

आवासीय सोसायटियों, औद्योगिक 
परिसरों, सरकारी एवं निजी जमीनों, 
स्कूलों, कॉलेजों, अस्पतालों, खेल 
मैदानों और उद्यानों में भी लागू किए 
जाने चाहिए। साथ ही, वृक्षारोपण, 
पौधों की देखभाल और शैक्षणिक 
संस्थानों में जल संरक्षण व वर्षा 
जल संचयन से जुड़ी व्यावहारिक 
शिक्षा को बढ़ावा देने की जरूरत 
है। भवानजी ने दावा किया कि 
मुंबई का उपमहापौर रहते हुए उन्होंने 
वर्षा जल संचयन की योजना शुरू 
की थी, लेकिन प्रशासन की कथित 
निष्क्रियता के कारण इसे प्रभावी ढंग 
से लागू नहीं किया जा सका। उन्होंने 
योजना को कागजों से निकालकर 
जमीन पर उतारने की मांग की।

बोईसर के रजत पार्क रो-
हाउस पंडाल में सांसद डॉ. 
हेमंत सावरा ने किए दर्शन

तरुणमित्र ब्यूरो | पालघर

पालघर जिले में शारदीय 
नवरात्रि के अवसर पर मां 
आदिशक्ति की आराधना को 
लेकर श्रद्धालुओं में उत्साह छाया 
हुआ है। मंदिरों, सार्वजनिक 
पंडालों और घरों में विराजमान 

मां जगदंबा के दर्शन व पूजा-
अर्चना के लिए भक्त पहुंच रहे 
हैं। औद्योगिक शहर बोईसर 
पूर्व स्थित रजत पार्क रो-हाउस 
नवरात्रोत्सव पंडाल में पालघर 
के सांसद डॉ. हेमंत सावरा और 
वरिष्ठ भाजपा नेता बाबाजी 
कोठाले ने मां के दर्शन किए। इस 
अवसर पर भाजपा उत्तर भारतीय 
सेल के जिला महासचिव, अन्य 
पदाधिकारियों और आयोजकों ने 
अतिथियों का स्वागत किया।

तरुणमित्र, भिवंडी : शहर में 
धूल और वायु प्रदूषण पर नियंत्रण के 
लिए भिवंडी महानगरपालिका पांच वार्ड 
समितियों का गठन करेगी। उच्च न्यायालय 
में स्वतः संज्ञान से शुरू जनहित याचिका 
के तहत उच्चाधिकार समिति की सिफारिशों 
के अनुसार यह कदम उठाया जा रहा है। 
आयुक्त की अध्यक्षता में शहर स्तरीय 
समीक्षा समिति भी गठित की जाएगी। हर 
सप्ताह समीक्षा, आठ दिनों में कार्रवाई 
वार्ड अधिकारियों की अध्यक्षता वाली 
समितियों में महाराष्ट्र प्रदूषण नियंत्रण 
मंडल, यातायात पुलिस, परिवहन विभाग 
और महानगरपालिका के संबंधित विभागों 
के प्रतिनिधि शामिल होंगे। समितियां हर 
सप्ताह बैठक कर प्रदूषण प्रभावित क्षेत्रों 
की समीक्षा करेंगी। कच्ची सड़कें, निर्माण 
व तोड़काम स्थल, अवैध निर्माण, भट्टियां, 
यातायात जाम वाले क्षेत्र और खुले में 
कचरा जलाने या फेंकने के स्थान चिह्नित 
कर आठ दिनों के भीतर कार्रवाई करने के 
निर्देश दिए गए हैं। निर्माण स्थलों पर सेंसर 
से निगरानी निर्माण और तोड़काम स्थलों 

पर धूल नियंत्रण के उपायों की जांच की 
जाएगी। सभी स्वीकृत निर्माण स्थलों पर 
सेंसर आधारित वायु प्रदूषण निगरानी 
उपकरण लगाना अनिवार्य होगा। इनके 
आंकड़ों की रोजाना समीक्षा की जाएगी। 
महानगरपालिका मुख्यालय में नियंत्रण 
कक्ष स्थापित कर सेंसर से मिलने वाले 
आंकड़ों की वास्तविक समय में निगरानी 
की जाएगी। प्रदूषण का स्तर असामान्य 
मिलने पर तत्काल कार्रवाई कर रिपोर्ट 
प्रस्तुत करनी होगी। सड़कों की धूल रोकने 
पर भी जोर सड़कों की नियमित सफाई, 
गड्ढों की मरम्मत, कचरे और मिट्टी को 
ढककर रखने तथा हरित पट्टियां विकसित 
करने जैसे उपाय किए जाएंगे। रोड स्वीपिंग 
मशीनों पर निगरानी और रिकॉर्डिंग के लिए 
कैमरे लगाने के निर्देश भी दिए गए हैं। 
नागरिकों को कचरे के वर्गीकरण और 
उचित निपटारे के प्रति जागरूक करने के 
लिए अभियान चलाया जाएगा।उपायों की 
निगरानी के लिए पर्यावरण उपायुक्त को 
नोडल अधिकारी नियुक्त करने के निर्देश 
दिए गए हैं।

सफाई कर्मियों के लंबित मुद्दे 
जल्द सुलझाने की मांग

उलवे में नवरात्रोत्सव की धूम, 
गरबा-डांडिया में उमड़ रहे युवा

मुंबई को जल संकट से बचाने के लिए 
भूजल स्तर बढ़ाने पर जोर

नवरात्रोत्सव में मां के 
दर्शन को उमड़े श्रद्धालु

भिवंडी में प्रदूषण पर लगाम के लिए 
वार्ड स्तर पर समितियां बनेंगी

तरुणमित्र ठाणे

ठाणे : महिला बचत समूहों को 
आर्थिक रूप से आत्मनिर्भर बनाने 
की दिशा में ठाणे जिले में ₹268 
करोड़ 20 लाख से अधिक का 
कर्ज वितरित किया गया है। महिला 
आर्थिक विकास महामंडल (माविम) 
ने निर्धारित लक्ष्य के मुकाबले 105 
प्रतिशत उपलब्धि दर्ज की है। वित्तीय 
वर्ष 2026-27 में ₹346 करोड़ 93 
लाख के कर्ज वितरण का लक्ष्य रखा 
गया है। जिलाधिकारी डॉ. श्रीकृष्ण 
पांचाल की अध्यक्षता में हुई जिला 
स्तरीय तेजस्विनी सलाहकार समिति 
की बैठक में यह जानकारी दी गई। 
माविम के जिला प्रबंधक संजय गर्जे 
ने जिले में संचालित योजनाओं और 
उनकी प्रगति की जानकारी प्रस्तुत 
की। महिला बचत समूहों को कर्ज 
देने के लिए ₹251 करोड़ 73 लाख 
का लक्ष्य निर्धारित था, जबकि इसके 
मुकाबले ₹268 करोड़ 20 लाख से 
अधिक का वितरण किया गया। इस 
पहल का उद्देश्य महिलाओं को बैंकिंग 
व्यवस्था से जोड़कर स्वरोजगार और 
व्यवसाय के अवसर उपलब्ध कराना 
है। 17,994 बचत समूहों से जुड़ीं 
2.13 लाख महिलाएं जिले मेंग्रामीण 
आजीविका मिशन, अल्पसंख्यक 
उपक्रम और शहरी आजीविका 

अभियान के तहत 17,994 महिला 
बचत समूह सक्रिय हैं।इनके माध्यम 
से 2,13,645 महिलाएं संगठित हुई 
हैं। शहापुर, भिवंडी और मुरबाड के 
ग्रामीण क्षेत्रों के साथ ठाणे, कल्याण, 
उल्हासनगर, अंबरनाथ, बदलापुर 
और भिवंडी महानगरपालिका क्षेत्रों 
में भी माविम के उपक्रम संचालित 
हैं। 42 व्यावसायिक परियोजनाएं पूरी 
महिलाओं को रोजगार और व्यवसाय 
से जोड़ने के लिए कृषि सेवा केंद्र, 
गारमेंट इकाई, कृषि उपज की 
खरीद-बिक्री, पापड़ उद्योग, वारली 
कला और दाल मिल सहित 42 
परियोजनाएं पूरी की गई हैं। स्वास्थ्य 
और पोषण के लिए 75 हीमोग्लोबिन 
जांच तथा 50 पोषण शिविर 
आयोजित किए गए। जैविक खेती 

को बढ़ावा देने के लिए 75 वर्मी 
कम्पोस्ट और दशपर्णी अर्क निर्माण 
इकाइयां स्थापित की गईं। इसके 
अलावा 100 एकड़ क्षेत्र में जैविक 
खेती को प्रोत्साहित किया गया और 
पर्यावरण संबंधी प्रशिक्षण कार्यक्रमों 
में 1,955 महिलाओं ने भाग लिया। 
2,550 महिलाओं को संपत्ति में 
संयुक्त अधिकार की पहल को 
कानूनी अधिकारों के प्रति जागरूक 
करने के लिए ‘कानून साथी’ उपक्रम 
के तहत 159 महिलाओं को प्रशिक्षण 
दिया गया। वहीं, 2,550 महिलाओं 
के नाम सातबारा और आठ-अ भूमि 
अभिलेखों में दर्ज किए गए हैं। इससे 
महिलाओं को संपत्ति में संयुक्त 
अधिकार दिलाने की प्रक्रिया को आगे 
बढ़ाया जा रहा है।

ठाणे में महिला बचत समूहों को 
₹268 करोड़ रुपए का कर्जभिवंडी में 9 स्वीकृत सदस्यों की 

नियुक्ति, कांग्रेस का प्रदर्शन
तरुणमित्र, भिवंडी 

भिवंडी महानगरपालिका की 
गुरुवार को आयोजित विशेष 
महासभा में महापौर नारायण 
चौधरी ने 9 स्वीकृत सदस्यों के 
नामों की घोषणा की। कांग्रेस से 
इमरान मोहम्मद एच. अंसारी, 
अरफात ए. शेख और सलीम 
अहमद शेख, भाजपा से सुगंधा 
टावरे और रवि सावंत, शिवसेना 
से संजय काबुकर, राष्ट्रवादी कांग्रेस 
पार्टी (शरदचंद्र पवार) से गिरीश 
म्हात्रे, समाजवादी पार्टी से भरत 
जंगलानी और कोणार्क विकास 
आघाड़ी से मयूर विलास पाटील 
को नियुक्त किया गया। घोषणा के 
बाद विभिन्न दलों के कार्यकर्ताओं 
ने अपने-अपने उम्मीदवारों का 
स्वागत किया। नियुक्तियों पर 
कांग्रेस में नाराजगी स्वीकृत सदस्य 
पदों के लिए पार्टी के बाहर के लोगों 
के नामों की सिफारिश किए जाने 
का आरोप लगाते हुए पूर्व सांसद 

सुरेश टावरे के नेतृत्व में कांग्रेस 
पदाधिकारियों और कार्यकर्ताओं 
ने महानगरपालिका मुख्यालय के 
सामने प्रदर्शन किया। इस दौरान 
शहराध्यक्ष आबिद खान, तारिक 
फारूखी, रानी अग्रवाल, रुकसाना 
कुरैशी और आर्शी आजमी 
सहित कई कार्यकर्ता मौजूद रहे। 

प्रदर्शनकारियों ने कांग्रेस गुटनेता 
के खिलाफ नारेबाजी की। टावरे 
ने आरोप लगाया कि तीन अलग-
अलग दलों के सांसद और विधायक 
महानगरपालिका की राजनीति में 
एकजुट हैं। उन्होंने दावा किया कि 
यह एकजुटता शहर के विकास के 
बजाय गलत उद्देश्यों के लिए है। 

उन्होंने यह भी आरोप लगाया कि 
भिवंडी में कांग्रेस पर समाजवादी 
पार्टी से जुड़े विधायक रईस शेख 
का प्रभाव है और पार्टी नेतृत्व का 
नियंत्रण कमजोर पड़ गया है। टावरे 
ने कांग्रेस को बार-बार नुकसान 
पहुंचाए जाने का आरोप भी लगाया। 
निष्ठा का फल मिला : सुगंधा टावरे 

भाजपा की नवनियुक्त स्वीकृत 
सदस्य सुगंधा टावरे ने कहा कि वह 
शुरुआत से पार्टी के प्रति निष्ठावान 
रही हैं और वरिष्ठ नेताओं ने उन्हें 
इसका अवसर दिया है। उन्होंने 
भरोसा जताया कि वह अपनी 
जिम्मेदारी को सार्थक बनाने का पूरा 
प्रयास करेंगी।

शंकर ठक्कर ने दी 
बधाई, महिला उद्यमियों 
को सशक्त बनाने में 

भूमिका को बताया अहम
तरुणमित्र / ब्यूरो

मुंबई : महाराष्ट्र चेंबर 
ऑफ कॉमर्स, इंडस्ट्रीज एंड 
एग्रीकल्चर (MACCIA) की 
एमएसएमई समिति के सह-
अध्यक्ष पद पर उद्यमी पौर्णिमा 
शिरीषकर को नियुक्त किया 
गया है। अखिल भारतीय खाद्य 
तेल व्यापारी महासंघ के राष्ट्रीय 
अध्यक्ष और कॉन्फेडरेशन ऑफ 
ऑल इंडिया ट्रेडर्स (कैट) के 
राष्ट्रीय मंत्री शंकर ठक्कर ने 

इस नियुक्ति पर उन्हें बधाई दी। 
ठक्कर ने कहा कि शिरीषकर 
ने महिला उद्यमियों को आगे 
बढ़ाने और सूक्ष्म, लघु एवं 
मध्यम उद्यमों (एमएसएमई) के 

विकास के लिए लगातार काम 
किया है। उन्होंने उम्मीद जताई 
कि उनके अनुभव से महाराष्ट्र 
में एमएसएमई क्षेत्र को बढ़ावा 
मिलेगा और महिला उद्यमियों को 

नए अवसर उपलब्ध होंगे। चेंबर 
के अध्यक्ष करुणाकर शेट्टी और 
उपाध्यक्ष डॉ. धनश्री हरदास 
ने शिरीषकर का सम्मान कर 
उन्हें नियुक्ति प्रमाणपत्र सौंपा। 
शिरीषकर ‘झेप उद्योजिनी’ के 
माध्यम से महिला उद्यमियों 
को व्यवसाय प्रशिक्षण, वित्तीय 
साक्षरता, बाजार तक पहुंच और 
सरकारी योजनाओं की जानकारी 
उपलब्ध कराने के लिए काम कर 
रही हैं। उनकी नई जिम्मेदारी से 
महिला उद्यमियों को बेहतर मंच 
मिलने और राज्य में उद्यमिता 
को प्रोत्साहन मिलने की उम्मीद 
जताई गई है। उद्योग जगत के 
विभिन्न प्रतिनिधियों ने भी उन्हें 
शुभकामनाएं दीं।

पौर्णिमा शिरीषकर महाराष्ट्र चेंबर की 
एमएसएमई समिति की सह-अध्यक्ष नियुक्त

तरुणमित्र /ब्यूरो

ठाणे : देश में चीनी उत्पादन 
घटने की आशंका के बीच केंद्र 
सरकार ने कीमतों पर नियंत्रण 
और बाजार में पर्याप्त आपूर्ति 
बनाए रखने के लिए चीनी मिलों 
पर निगरानी बढ़ा दी है। मिलों के 
बिक्री रिकॉर्ड, जीएसटी विवरण 
और माल की ढुलाई से जुड़े 
दस्तावेजों की जांच की जा रही 
है। यह जानकारी कैट के उपाध्यक्ष 
एवं ठाणे जिला होलसेल व्यापारी 
वेलफेयर महासंघ के अध्यक्ष 
सुरेशभाई ठक्कर ने दी। ठक्कर के 
अनुसार, खाद्य मंत्रालय को मिलों 
के बिक्री संबंधी जीएसटी विवरण 
में विसंगतियां मिली हैं। 

इसके बाद संबंधित मिलों के 
रिकॉर्ड की जांच शुरू की गई। 
सरकार ने बिक्री चालान, खरीदारों 

के विवरण और चीनी की आपूर्ति 
से जुड़े दस्तावेजों का मिलान 
करने के साथ मिलों के भौतिक 
सत्यापन का भी निर्णय लिया 
है। अनियमितता साबित होने पर 
संबंधित इकाइयों के खिलाफ 
कानूनी कार्रवाई की जा सकती है। 

सरकार ने चीनी की बिक्री के लिए 
निर्धारित कोटे का पालन अनिवार्य 
किया है। जमाखोरी रोकने और 
बाजार में उपलब्धता बनाए रखने 
के लिए थोक उपभोक्ताओं तथा 
व्यापारियों पर भंडार सीमा भी 
लागू की गई है। ठक्कर ने बताया 

कि बे-मौसम बारिश और कीटों 
के प्रकोप से गन्ने की फसल 
प्रभावित होने के कारण देश में 
चीनी उत्पादन का अनुमान 3.43 
करोड़ टन से घटकर करीब 3.06 
करोड़ टन रह गया है। उत्पादन में 
संभावित गिरावट के चलते आपूर्ति 
को लेकर चिंता बढ़ी है। कीमतों 
पर नियंत्रण रखने के लिए सरकार 
ने कच्ची चीनी के आयात सहित 
अन्य उपाय भी किए हैं। इस बीच, 
तमिलनाडु सरकार ने वर्ष 2026-
27 के लिए गन्ना उत्पादकों को 
709.50 रुपये प्रति टन अतिरिक्त 
प्रोत्साहन देने की घोषणा की है। 
इससे निर्धारित 9.5 प्रतिशत चीनी 
प्राप्ति दर पर किसानों को कुल 
4,000 रुपये प्रति टन मिलने का 
लक्ष्य है। इस योजना से करीब 90 
हजार किसानों को लाभ मिलने की 
उम्मीद है।

चीनी उत्पादन घटने की आशंका, 
मिलों पर सरकार की सख्ती बढ़ी

तरुणमित्र/भिवंडी 

भिवंडी : स्वीकृत नगरसेवक 
के चयन को लेकर भिवंडी में 
समाजवादी पार्टी के भीतर विवाद 
गहरा गया है। पार्टी का आदेश 
दरकिनार कर भरत जंगलानी 
के नाम की सिफारिश करने के 

आरोप में सपा ने अपने छह 
नगरसेवकों को निष्कासित कर 
दिया है। प्रदेशाध्यक्ष अबू आसिम 
आजमी के निर्देश पर शहराध्यक्ष 
रियाज आजमी ने यह कार्रवाई 

की।निष्कासित नगरसेवकों में 
गुटनेता आरिब याकूब शेख, 
काशफी शाफ मोमिन, आजीब 
जमाल मोमिन, अंसारी शबाना 
शमीम, शेख सलमाबानो 

मोहम्मद अक्रम और खान अमल 
उबैद शामिल हैं।‘विश्वासघात 
बर्दाश्त नहीं, कानूनी लड़ाई 
लड़ेंगे’ शहराध्यक्ष रियाज आजमी 
ने आरोप लगाया कि पार्टी के 
समर्थन से चुने गए नगरसेवकों 
ने संगठन के साथ विश्वासघात 
किया है। उन्होंने कहा कि 
स्वीकृत नगरसेवक के चयन 
को चुनौती देते हुए पार्टी कानूनी 
लड़ाई लड़ेगी। छह नगरसेवकों 
के निष्कासन से भिवंडी की 
राजनीतिक हलचल तेज हो 
गई है। अब इस कार्रवाई का 
महानगरपालिका के राजनीतिक 
समीकरणों पर क्या असर पड़ता 
है, इस पर नजर रहेगी।

भिवंडी में सपा का बड़ा एक्शन, 
छह नगरसेवक निष्कासित

r ��स्वीकृत नगरसेवक 
के चयन पर पार्टी 
लाइन से हटने का 
आरोप; रियाज 
आजमी ने की 
कार्रवाई

r ��अखिल भारतीय सफाई 
मजदूर कांग्रेस यूनियन 
की जाहिर सभा में 
समस्याओं को प्रमुखता 
से उठाया गया

2026-27 में ₹346.93 करोड़ कर्ज वितरण का लक्ष्य

बिक्री रिकॉर्ड की जांच और भंडार सीमा से 
जमाखोरी रोकने की तैयारी : सुरेशभाई ठक्कर

जीवन में कभी भी अतीत पर 
पछतावा नहीं करना चाहिए,
और न भविष्य की निरर्थक 

बहुत ज्यादा चिंता करनी चाहिए।
 बुध्दिमान लोग हमेशा वर्तमान 
समय के अनुसार कार्य करते 

 इसलिए हमेशा आनंद में रहते हैं।।

अनमोल वाणी
“भूत, वर्तमान व भविष्य “

कांतिलाल मांडोत

तुर्किये और अजरबैजान तक फैला नेटवर्क 
स्वास्थ्य व्यवस्था की विश्वसनीयता पर सवाल

दवा का उद्देश्य मनुष्य को बीमारी से राहत 
देना और जीवन को सुरक्षित बनाना है, लेकिन 
जब जीवन बचाने वाली दवाएं ही मौत और गंभीर 
बीमारियों का कारण बनने लगें, तब यह केवल 
मिलावट या आर्थिक अपराध का मामला नहीं रह 
जाता, बल्कि मानवता के विरुद्ध गंभीर चुनौती 
बन जाता है। देश में नकली दवाओं के कारोबार 
को लेकर कर्नाटक में सामने आया मामला इसी 
चिंता को गहरा करता है। जांच में एक ऐसे गिरोह 
का पता चला है, जिसके तार भारत के कई राज्यों 
से लेकर तुर्किये और अजरबैजान तक जुड़े होने 
की बात सामने आई है। यह घटनाक्रम बताता है 
कि नकली दवाओं का कारोबार अब किसी एक 
शहर, राज्य या देश तक सीमित नहीं रह गया 
है, बल्कि संगठित अंतरराष्ट्रीय नेटवर्क के रूप 
में काम कर सकता है। कर्नाटक में विशेष जांच 
दल की पड़ताल के अनुसार गिरोह का कथित 
सरगना आर. प्रशांत रंजन बाबू विदेशी संपर्कों 
के माध्यम से प्रसिद्ध दवा कंपनी फाइजर की 
दवाओं जैसे दिखने वाले लेबल मंगवाता था। इन 
लेबलों और क्यूआर कोड की नकल तैयार कर 
नकली दवाओं की शीशियों पर चिपकाई जाती 
थी। जांच में करीब दस हजार ऐसी शीशियों 
का पता चलने की बात सामने आई है, जिन 
पर फाइजर की जाविसेफ्टा और एम्ब्लेकियो 
जैसी दवाओं के लेबल लगे थे। हालांकि, इन 
दवाओं की वास्तविक संरचना, गुणवत्ता और 
संभावित नुकसान का निर्धारण प्रयोगशाला जांच 
तथा संबंधित अधिकारियों की पुष्टि के बाद ही 
किया जा सकता है। इस पूरे मामले का सबसे 
चिंताजनक पहलू यह है कि गिरोह ने कथित रूप 
से काम को अलग-अलग हिस्सों में बांट रखा 
था। सस्ती या सामान्य दवाएं विभिन्न राज्यों से 
खरीदी जाती थीं। इसके बाद उन्हें शीशियों में 
भरकर महंगी दवाओं के नकली लेबल लगाए 
जाते थे। तैयार माल को असली दवाओं की खेप 
के साथ बाजार में पहुंचाने की कोशिश की जाती 

थी। इस तरीके से अस्पतालों, दवा विक्रेताओं 
और मरीजों के लिए असली तथा नकली उत्पादों 
में अंतर करना कठिन हो सकता है। जब किसी 
प्रतिष्ठित कंपनी की पैकेजिंग, नाम और क्यूआर 
कोड की नकल कर ली जाए, तब केवल बाहरी 
स्वरूप देखकर दवा की प्रामाणिकता पर भरोसा 
करना पर्याप्त नहीं रह जाता। नकली दवाओं का 
खतरा केवल आर्थिक नुकसान तक सीमित नहीं 
है। मरीज जब किसी गंभीर बीमारी के उपचार 
के लिए दवा खरीदता है, तो उसे विश्वास होता 
है कि निर्धारित औषधि उसके स्वास्थ्य में सुधार 
करेगी। लेकिन यदि दवा में आवश्यक सक्रिय 
तत्व मौजूद न हों, उनकी मात्रा गलत हो अथवा 
उसमें हानिकारक पदार्थ मिले हों, तो उपचार 
प्रभावित हो सकता है। बीमारी बढ़ सकती है 
और मरीज को समय पर उचित उपचार नहीं 
मिल पाने का खतरा भी पैदा हो सकता है। 
विशेष रूप से गंभीर संक्रमण, कैंसर और अन्य 
जटिल बीमारियों से जूझ रहे मरीजों के लिए ऐसी 
धोखाधड़ी अत्यंत घातक परिणाम उत्पन्न कर 
सकती है। इस कारोबार में शामिल लोग यह भूल 
जाते हैं कि दवा कोई सामान्य उपभोक्ता वस्तु 
नहीं है। इसका सीधा संबंध मनुष्य के स्वास्थ्य, 
परिवार की उम्मीदों और जीवन की सुरक्षा से 
है। किसी मरीज के परिजन कठिन परिस्थितियों 
में धन जुटाकर महंगी दवाएं खरीदते हैं। यदि 

उन्हीं दवाओं के नाम पर नकली उत्पाद बेच दिए 
जाएं, तो यह भरोसे का भी गंभीर उल्लंघन है। 
कुछ लोगों के आर्थिक लालच के कारण हजारों 
परिवारों की आशाओं को नुकसान पहुंच सकता 
है। ऐसे अपराध को केवल अवैध व्यापार मानकर 
नहीं देखा जाना चाहिए, बल्कि इसे सार्वजनिक 
स्वास्थ्य और नागरिक सुरक्षा से जुड़ी बड़ी 
समस्या के रूप में समझना होगा।

इंटरपोल के स्तर पर नकली दवाओं के 
विरुद्ध चलाए गए अंतरराष्ट्रीय अभियानों में भी 
दवाओं के नाम, पैकेजिंग और पहचान चिह्नों की 
नकल करके आपूर्ति किए जाने का मुद्दा सामने 
आता रहा है। विभिन्न देशों के बीच फैले नेटवर्क 
की जांच के लिए अंतरराष्ट्रीय सहयोग जरूरी 
है। किसी एक देश में बैठे व्यक्ति द्वारा दूसरे देश 
से पैकेजिंग मंगवाना, तीसरे क्षेत्र में दवाएं तैयार 
करना और फिर अलग-अलग बाजारों में उनकी 
आपूर्ति करना जांच को जटिल बना देता है। 
इसलिए भारत की जांच एजेंसियों को संबंधित 
देशों के अधिकारियों, सीमा शुल्क विभाग, 
औषधि नियामकों और अंतरराष्ट्रीय पुलिस 
सहयोग तंत्र के साथ समन्वय बढ़ाना चाहिए। 
धन के स्रोत, संचार माध्यमों, आपूर्ति शृंखला 
और अंतिम खरीदारों तक पहुंचने वाले रास्तों की 
जांच भी जरूरी है।

दवा कंपनियों और नियामक संस्थाओं की 
जिम्मेदारी भी महत्वपूर्ण है। दवाओं की पैकेजिंग 
पर ऐसे सुरक्षा चिह्न विकसित किए जाने चाहिए, 
जिनकी नकल करना कठिन हो। क्यूआर कोड 
की व्यवस्था केवल तभी उपयोगी होगी, जब 
उससे जुड़ी जानकारी सुरक्षित हो और उसकी 
सत्यता की जांच विश्वसनीय तरीके से की 
जा सके। दवा विक्रेताओं तथा अस्पतालों को 
अधिकृत आपूर्तिकर्ताओं से ही दवाएं खरीदनी 
चाहिए। संदिग्ध पैकेजिंग, असामान्य मूल्य, बिल 
की अनुपलब्धता अथवा आपूर्ति के संदिग्ध स्रोत 
को नजरअंदाज नहीं किया जाना चाहिए। मरीजों 
को भी बिना चिकित्सकीय सलाह दवा बदलने के 
बजाय संदिग्ध उत्पाद मिलने पर संबंधित औषधि 
नियंत्रण अधिकारी को सूचित करना चाहिए।

कानून की कठोरता तभी प्रभावी साबित 

होगी, जब जांच समयबद्ध हो, सबूत मजबूत हों 
और दोषियों को सजा दिलाने में अनावश्यक देरी 
न हो। केवल छोटे विक्रेताओं या निचले स्तर के 
कर्मचारियों पर कार्रवाई करके ऐसे नेटवर्क को 
समाप्त नहीं किया जा सकता। उन लोगों तक 
पहुंचना आवश्यक है, जो धन उपलब्ध कराते 
हैं, विदेशी संपर्कों का संचालन करते हैं, नकली 
पहचान तैयार करते हैं और बाजार में आपूर्ति की 
व्यवस्था बनाते हैं। साथ ही निर्दोष व्यापारियों 
को अनावश्यक परेशान किए बिना वास्तविक 
दोषियों की पहचान करना भी जरूरी है। सरकार 
को औषधि निरीक्षण व्यवस्था मजबूत करने, 
प्रयोगशालाओं की क्षमता बढ़ाने और संदिग्ध 
दवाओं की त्वरित जांच के लिए पर्याप्त संसाधन 
उपलब्ध कराने चाहिए। अस्पतालों और दवा 
विक्रेताओं के स्तर पर भी नियमित सत्यापन की 
व्यवस्था विकसित होनी चाहिए। जब्त की गई 
दवाओं के नमूनों की जांच में तेजी लाई जाए और 
जहां सार्वजनिक स्वास्थ्य को तत्काल खतरा हो, 
वहां लोगों को समय पर आधिकारिक चेतावनी 
दी जाए। अंतरराष्ट्रीय नेटवर्क से जुड़े मामलों 
में विदेश मंत्रालय, गृह मंत्रालय, केंद्रीय औषधि 
मानक नियंत्रण संगठन और राज्य पुलिस के 
बीच बेहतर तालमेल आवश्यक है।

नकली दवाओं का कारोबार करने वालों को 
यह स्पष्ट संदेश मिलना चाहिए कि धन कमाने 
के लिए मानव जीवन को जोखिम में डालना 
किसी भी परिस्थिति में स्वीकार्य नहीं है। व्यापार 
में लाभ कमाना गलत नहीं, लेकिन जब लाभ 
का आधार धोखाधड़ी और मरीजों की मजबूरी 
बन जाए, तब कठोर कार्रवाई अनिवार्य हो जाती 
है। जीवन बचाने वाली दवाओं की शुद्धता और 
विश्वसनीयता से समझौता नहीं किया जा सकता। 
कर्नाटक में सामने आए मामले की निष्पक्ष और 
गहन जांच के साथ पूरे नेटवर्क को उजागर करना 
समय की मांग है। सरकार, जांच एजेंसियों, दवा 
उद्योग और समाज को मिलकर यह सुनिश्चित 
करना होगा कि किसी मरीज की जिंदगी नकली 
दवा के कारण खतरे में न पड़े। मानव जीवन से 
बड़ा कोई मुनाफा नहीं और जनस्वास्थ्य से बड़ा 
कोई व्यावसायिक हित नहीं हो सकता।

नकली दवाओं का अंतरराष्ट्रीय 
सिंडिकेट मानवता के लिए गंभीर खतरा

अफगानिस्तान के दुर्गम वाखान क्षेत्र 
में चीन की बढ़ती सक्रियता आने 
वाले समय में मध्य और दक्षिण 
एशिया के भू-राजनीतिक समीकरण 
को प्रभावित कर सकती है। चीन 
के शिनजियांग क्षेत्र को वाखान 
गलियारे से जोड़ने वाली करीब 121 
किलोमीटर लंबी सड़क का निर्माण 
और उसका उद्घाटन इस दृष्टि से 
महत्वपूर्ण घटनाक्रम है। अभी यह 
मार्ग कच्चा है और इसका इस्तेमाल 
सीमित हो सकता है, लेकिन किसी 
भी रणनीतिक परियोजना का महत्व 
केवल उसकी वर्तमान क्षमता से नहीं, 
बल्कि भविष्य में उसके विस्तार की 
संभावनाओं से तय होता है।
  वाखान अफगानिस्तान के बदख्शां 
प्रांत में स्थित एक संकरी और पहाड़ी 
पट्टी है। एक तरफ ताजिकिस्तान, 
दूसरी ओर चीन का शिनजियांग 
और दक्षिण में पाकिस्तान के कब्जे 
वाले कश्मीर का क्षेत्र होने के कारण 
इसकी भौगोलिक स्थिति अत्यंत 
संवेदनशील है। लंबे समय तक 
दुर्गम भूगोल के कारण यह क्षेत्र 
अंतरराष्ट्रीय गतिविधियों से दूर रहा, 
लेकिन अब सड़क निर्माण ने इसे 
फिर से क्षेत्रीय संपर्क और व्यापार की 
संभावनाओं के केंद्र में ला दिया है।
  इस पूरे घटनाक्रम में चीन की 
दिलचस्पी को केवल सड़क संपर्क 
तक सीमित करके देखना उचित 
नहीं होगा। अफगानिस्तान प्राकृतिक 
संसाधनों के लिहाज से महत्वपूर्ण 
देश है। यहां तांबा, लौह अयस्क, 
सोना और कई अन्य खनिज 
संसाधनों की संभावनाएं बताई 
जाती रही हैं। चीन दुनिया की सबसे 
बड़ी औद्योगिक अर्थव्यवस्थाओं 
में शामिल है और उसकी विशाल 
विनिर्माण व्यवस्था को लगातार कच्चे 
माल की आवश्यकता होती है। ऐसे 
में अफगानिस्तान के खनिज संसाधन 
उसके लिए आर्थिक आकर्षण का 

कारण बन सकते हैं। यही वजह 
है कि वाखान के रास्ते चीन की 
पहुंच को भविष्य के संसाधन-
आधारित व्यापार से जोड़कर देखा 
जा रहा है। यदि इस क्षेत्र में सड़क 
और अन्य बुनियादी सुविधाओं का 
विस्तार होता है तो अफगानिस्तान के 
दूरदराज इलाकों से खनिजों को चीन 
के बाजारों तक पहुंचाना आसान हो 
सकता है। चीन के लिए इसका अर्थ 
केवल कच्चे माल का नया स्रोत 
हासिल करना नहीं होगा, बल्कि 
अफगानिस्तान की अर्थव्यवस्था में 
अपनी हिस्सेदारी बढ़ाना भी होगा। 
आर्थिक निवेश के साथ किसी 
देश में राजनीतिक और कूटनीतिक 
प्रभाव बढ़ना स्वाभाविक प्रक्रिया है। 
अफगानिस्तान के लिए भी चीन से 
सीधा संपर्क कई कारणों से महत्वपूर्ण 
है। दशकों की अस्थिरता के कारण 
उसकी अर्थव्यवस्था और व्यापारिक 
व्यवस्था पड़ोसी देशों के रास्तों पर 
काफी निर्भर रही है। पाकिस्तान 
के साथ संबंधों में तनाव बढ़ने पर 
वैकल्पिक संपर्क मार्गों का महत्व 
और बढ़ जाता है। चीन के साथ 
सीधा जमीनी संपर्क अफगानिस्तान 
को व्यापार, निवेश और प्राकृतिक 
संसाधनों के दोहन के नए विकल्प 
उपलब्ध करा सकता है। इससे वह 
अपनी आर्थिक निर्भरता को कुछ 
हद तक विविध बनाने की कोशिश 
कर सकता है। वाखान का महत्व 
नया नहीं है। ऐतिहासिक रूप से यह 
क्षेत्र मध्य एशिया, चीन और दक्षिण 
एशिया के बीच संपर्क के पुराने मार्गों 
से जुड़ा रहा है। प्राचीन व्यापारिक 
रास्तों पर आज आधुनिक सड़कें 
और आर्थिक गलियारे आकार ले रहे 
हैं। फर्क इतना है कि अब व्यापार 
के साथ ऊर्जा, खनिज, सुरक्षा 
और सामरिक प्रभाव भी इन मार्गों 
की उपयोगिता तय करते हैं। भारत 
के लिए इस घटनाक्रम का सबसे 
संवेदनशील पहलू इसकी भौगोलिक 
स्थिति है।

वाखान में चीन की दस्तक और 
बदलता सामरिक समीकरण

शुभ संवत 2083, शाके 1948, माह: आश्विन माह महीने के 
शुक्ल पक्ष की चतुर्थी तिथि रात्रि 01:13 बजे (मध्य रात्रि के 
बाद) तक रहेगी, जिसके पश्चात पंचमी तिथि आरंभ होगी जो 
अगले दिन (16 अक्टूबर को) प्रातः 03:25 बजे तक रहेगी।

आज जन्म लिए बालक का फल... 
राशि के जातक बेहद दृढ़ निश्चयी, तेज बुद्धि वाले, और अपने 

लक्ष्यों के प्रति समर्पित होते हैं। इनमें नेतृत्व करने की अच्छी क्षमता 
होती है और ये किसी भी परिस्थिति का सामना करने में सक्षम होते 

हैं।  सुबह तक ज्येष्ठा नक्षत्र रहेगा, जिसके पश्चात मूल नक्षत्र 
आरंभ होगा (अतः अधिकांश समय मूल नक्षत्र का प्रभाव रहेगा)।

मेष राशि: आज आप अपनी 
मेहनत, धैर्य और समझदारी से 
सारे काम निपटा लेंगे।
वृष राशि: आपको आर्थिक 
रूप से लाभ मिलेगा, धन के 
नए स्रोत प्राप्त होंगे।
मिथुन राशि: महिलाएं आज 
ऑनलाइन कोई नई डिश 
सीखने की कोशिश करेंगी।
कर्क राशि: आज आप विदेश 
में भी व्यापार करने की 
योजना बनाएंगे।
सिंह राशि: किसी बात को 
लेकर परेशान हैं तो आज 
आपकी टेंशन खत्म होगी।  
कन्या राशि: आपको काम 
पर ध्यान देना चाहिए। आज 
आपको अपने माता पिता के 
साथ समय बिताना चाहिए। 

तुला राशि: किसी रिश्तेदार 
से फोन पर लंबी बात होगी। 
रिश्तों में मजबूती आएगी।
वृश्चिक राशि: छात्रों के लिए 
दिन अच्छा रहेगा, पढ़ाई को 
लेकर पूरी तरह सतर्क रहेंगे।
धनु राशि: अपनी बातें अपने 
पिता से जरूर साझा करें, 
इससे जीवन में चल रही 
परेशानियों का हल मिलेगा।  
मकर राशि: शिक्षकों की 
मदद से विद्यार्थियों का कोई 
प्रोजेक्ट पूरा होगा। 
कुंभ राशि: आज आप जो भी 
व्यापार शुरू करेंगे, उसमें 
सफलता हासिल होगी। 
मीन राशि: अपने करियर को 
लेकर कोई योजना बनाएंगे, बच्चों 
को सही गाइडेंस की जरूरत है।

डॉ योगेन्द्र श्रीवास्तव 

पिछले कुछ सालों से देश भर में 
नये मेडीकल कॉलेज खोलने की होड़ 
मची हुई है और कोई भी राज्य सरकार 
पीछे नहीं छूटना चाहती इसलिए जब 
तब नये मेडीकल कॉलेज खोलने की 
घोषणाएं अखबारों की सुर्खियों में रहती 
हैं। हाल ही में मध्यप्रदेश सरकार ने भी 
12 और मेडीकल कॉलेज खोलने की 
घोषणा की है। देश के अन्य राज्यों में 
भी स्वास्थ्य सेवाओं के प्रसार की यही 
कहानी है और नतीजा यह कि 2014 
में 387 से बढ़कर 2026 में मेडीकल 
कॉलेजों की संख्या 858 हो चुकी है। 
इसी अवधि में एमबीबीएस की सीटें 51 
हजार से बढ़कर एक लाख 1 लाख 40 
हजार तथा पीजी की सीटें 31 हजार से 
बढ़कर 86 हजार हो चुकी हैं। इस बीच 
महाराष्ट्र आईएमए के प्रदेश सहसचिव 

डॉ अनुपम ताकलकर का बयान 
गौरतलब है कि इस बढ़ोत्तरी पर विराम 
देने की जरूरत है क्योंकि इससे शिक्षा 
की गुणवत्ता पर प्रतिकूल प्रभाव पड़ने 
की पूरी आशंका है।

वाकई इस मामले पर पुनर्विचार एवं 
गहन मंथन की आवश्यकता है। जनता 
में लोकप्रियता हासिल करने के लिये 
राजनेता इस तथाकथित विकास का 
आश्वासन दे रहे हैं परन्तु वास्तव में यह 
औचित्यहीन कदम स्वास्थ्य सेवाओं पर 
बुरा असर डालने वाला है। दरअसल 
किसी अन्य शिक्षा संस्थान की तुलना 
में मेडीकल शिक्षा एकदम अलग है। 
उदाहरण के लिये एक बढ़िया तकनीकी 
संस्थान खोलने में जमीन, भवन, 
हॉस्टल, प्रयोगशाला, उपकरण तथा 
शिक्षकों की व्यवस्था करना ही पर्याप्त 
होता है। लेकिन मेडीकल कॉलेज में इन 
सबकी व्यवस्था के अलावा एक और 

अनिवार्य जरूरत होती है कि वहां बड़ी 
संख्या में मरीज भी आयें। तकनीकी 
शिक्षा तो किसी उन्नत प्रयोगशाला में ही 
प्राप्त की जा सकती है जबकि मेडीकल 
शिक्षा के लिये मरीज एक अनिवार्य 
फैक्टर है क्योंकि यह पढ़ाई ऐसी है 
जिसमें छात्रों से मरीज देखने एवं रोग 
का निदान तथा उपचार करने का ही 
कार्य करवाया जाता है। अन्य तकनीकी 
शिक्षा प्राप्त करने के बाद उक्त छात्र 
को तजुर्बे के लिये कहीं वास्तविक काम 
करके व्यावहारिक तजुर्बा लेना पड़ता 
है जबकि एक नया एमबीबीएस किसी 
मरते हुए इन्सान की जान बचा सकता 
है। यद्यपि मेडीकल कॉलेज खोलने 
के लिये निर्धारित न्यूनतम जमीन की 
शर्त अब हटा दी गई है लेकिन फिर 
भी इसके लिये काफी ज्यादा जमीन की 
जरूरत होती है जो आम तौर पर शहरों 
के बीच उपलब्ध नहीं होती। इसलिए 

नए मेडीकल कॉलेज शहर से दूर स्थानों 
पर बनाए जाते हैं। सर्वविदित है कि ऐसे 
बहुत से नये मेडीकल कॉलेजों में मरीजों 
का पहुंचना आसान नहीं है। इसके लिये 
कहीं कहीं मुफ़्त ऑटो या मुफ्त बस 
सेवा की व्यवस्था की जाती है। फिर भी 
वांछित संख्या में मरीज नहीं पहुंच पाते। 
उस पर शिक्षकों का अभाव दूसरी बड़ी 
समस्या है। मेडीकल शिक्षा की नियामक 
संस्था एनएमसी के निरीक्षण दौरे के 
समय शिक्षकों को उपस्थित अवश्य 
दिखा दिया जाता है लेकिन ये सिर्फ 
खानापूरी के लिये आते हैं। हालत यह 
है कि अधिकांश मेडीकल कॉलेज इसी 
तरह की घोस्ट फैकल्टी (छद्म शिक्षक) 
से चल रहे हैं। परिणामस्वरूप खूबसूरत 
बिल्डिंग और अत्याधुनिक इंफ्रास्ट्रक्चर 
के बावजूद ऐसे कॉलेजों में एकेडमिक 
तथा प्रैक्टिकल शिक्षा आधी अधूरी ही 
हो पाती है। 

 वही हाल पीजी शिक्षण का भी 
है। इस वजह से बहुत से ऐसे डॉक्टर 
तैयार किये जा रहे हैं जिनका क्लीनिकल 
ज्ञान अधूरा है और वे पर्याप्त प्रशिक्षण 
के बिना ही मरीजों का उपचार करने 
के लिये अधिकृत हैं। ऐसा नहीं कि 
एनएमसी को इन सब धांधलियों की 
जानकारी नहीं लेकिन ऐसा प्रतीत 
होता है कि गैरजरूरी मेडीकल कॉलेज 
खोलने के राज्य सरकारों के लोकप्रिय 
अभियान को चालू रखने के लिये 
एनएमसी भी खानापूरी में पूरा सहयोग 
दे रही है। वैसे भी देश में वास्तविक 
स्थितियों को नजरअंदाज करके कागजी 
कार्रवाई को प्राथमिकता देने की परम्परा 
है। स्वास्थ्य सम्बन्धी अन्य योजनाओं 
का भी यही हाल है। उचित गाइडलाइंस 
के अभाव में आयुष्मान योजना भी दम 
तोड़ रही है। सरकार अस्पतालों पर 
दोष मढ़ती है और अस्पताल सालों से 

लम्बित पड़े करोड़ों के बाकी भुगतान 
को लेकर लामबंद हो रहे हैं। ग्रामीण 
स्वास्थ्य केन्द्र बिल्कुल खस्ताहाल हैं 
जहां न दवाएं हैं और न ही डॉक्टर। 
जिला अस्पतालों में भी डॉक्टर और 
स्टॉफ के सैकड़ों पद खाली हैं जिससे 
वे मरीजों का दबाव झेलने में असमर्थ 
हैं। लेकिन कागजों पर स्वास्थ्य सेवाओं 
का विकास जारी है जिसमें नए नए 
मेडीकल कॉलेज खोलना एक शिगूफे 
के तौर पर इस्तेमाल किया जा रहा है। 
ऐसा प्रतीत होता है कि धीरे धीरे ये 
वास्तविकता आम जनता को भी समझ 
आ रही है। अभी जारी 2026-27 के 
सत्र की काउंसलिंग में नीट यूजी की 
लगभग 6000 सीटें खाली हैं। प्राइवेट 
मेडीकल कॉलेजों की करोड़ों की फीस 
और लगातार गिरती साख के चलते हो 
सकता है कि ये सीटें पूरी न भर पायें।

मेडीकल कॉलेजों की संख्या बढ़ाना स्वास्थ्य सेवाओं के लिये नुकसानदेह

डॉ. योगेन्द्र श्रीवास्तव

देश भर की वोटर लिस्ट का 
स्पेशल इंटेंसिव रिवीजन (एस आई 
आर) के मुद्दे पर मुख्य चुनाव आयुक्त 
ज्ञानेश कुमार के खिलाफ अभियान 
जोरों पर है और जेन जी के साथ 
अब विपक्ष भी लामबन्द हो चुका 
है। बातचीत के जरिए किसी मामले 
को निबटाने में मोदी सरकार का कोई 
इरादा नहीं होता इसलिए 10 अक्टूबर 
का प्रदर्शन रोकने के लिये सत्तासीन 
बीजेपी सरकार ने दिल्ली की किलेबंदी 
कुछ इस तरह की जैसे कोई सशस्त्र 
हमला होने वाला है। पुलिस प्रशासन के 
जरूरत से ज्यादा इंतजामात पर सुप्रीम 
कोर्ट ने तल्ख़ टिप्पणी की कि मक्खी 
को मारने के लिये हथौड़े का इस्तेमाल 
जायज नहीं। उधर इंडी अलायंस ने 
राष्ट्रपति से मुलाकात करके ईवीएम 
हटाने का प्रस्ताव दिया और पुरानी 
बैलट पेपर पद्धति से चुनाव की 
माँग की। सोमवार को वे सुप्रीम कोर्ट 
जाकर भारत के चीफ जस्टिस को भी 
ज्ञापन देने वाले हैं। लेकिन इस हंगामे 
के बीच बहुत सी पेचीदगियां सामने 
आई है। मसलन राष्ट्रपति अथवा 
भारत के चीफ जस्टिस भी मुख्य 
चुनाव आयुक्त को संवैधानिक पद से 
हटाने का सीधे आदेश नहीं दे सकते 
क्योंकि इसकी प्रक्रिया काफी लम्बी 
है। भारतीय संविधान के अनुच्छेद 
324(5) के अनुसार मुख्य चुनाव 
आयुक्त को उसी प्रक्रिया से पद से 

हटाया जा सकता है जिस तरह सुप्रीम 
कोर्ट के न्यायाधीश को हटाया जाता 
है। यद्यपि वर्ष 2023 में मोदी सरकार 
ने मुख्य चुनाव आयुक्त की नियुक्ति 
की प्रक्रिया में संशोधन कर दिया था 
परन्तु किसी पदासीन मुख्य चुनाव 
आयुक्त को हटाने हेतु पूर्व में संविधान 
में उल्लिखित प्रक्रिया का ही अनुसरण 
किया गया।

चूंकि ये राजनीतिक अथवा 
प्रशासनिक पद नहीं इसलिए सर्वोच्च 
न्यायालय के न्यायाधीशों तथा मुख्य 
निर्वाचन आयुक्त को पद से हटाने 
के आधारों को सख्ती से कदाचार 
या अक्षमता तक सीमित किया गया 
है जिनका सिद्ध होना अनिवार्य है। 
राजनीतिक चर्चाओं और अखबारों में 
व्यापक रूप से महाभियोग शब्द का 
प्रयोग किया जाता है परन्तु न्यायाधीशों 
और मुख्य निर्वाचन आयोग के लिये 
उचित शब्द निष्कासन है जिसके 
लिये लोकसभा के 100 या राज्यसभा 
के 50 सदस्यों के हस्ताक्षर के साथ 
प्रस्ताव संबंधित सदन के पीठासीन 
अधिकारी को प्रस्तुत किया जाता है जो 
प्रस्ताव को स्वीकार या अस्वीकार कर 
सकते हैं। यदि आरोप स्वीकृत हों तो 
जाँच हेतु सुप्रीम कोर्ट के न्यायाधीश 
की अध्यक्षता में त्रिसदस्यीय समिति 
बनती है। यदि उक्त समिति मुख्य 
निर्वाचन आयुक्त  को कदाचार या 
अक्षमता का दोषी पाती है, तो रिपोर्ट 
वापस सदन में प्रस्तुत की जाती है। 
प्रस्ताव  पारित करने हेतु दोनों सदनों 

में विशेष बहुमत से समर्थन प्राप्त होना 
आवश्यक है। पारित होने की स्थिति 
में राष्ट्रपति मुख्य चुनाव आयुक्त को 
हटाने का आधिकारिक आदेश जारी 
करते हैं।

ऐसी परिस्थिति में जाहिर है कि 
अगर ज्ञानेश कुमार इस्तीफा नहीं देते तो 
उन्हें सीधे हटाना असम्भव है। उनके 
निष्कासन की निर्धारित प्रक्रिया से भी 
उन्हें हटाया जाना मुमकिन नहीं क्योंकि 
लोकसभा या राज्यसभा में विपक्ष के 
पास वांछित बहुमत नहीं। फिर उनका 
कार्य कदाचार या अक्षमता के दायरे 
में भी नहीं आता। अगर इण्डियन 
एक्सप्रेस की रिपोर्ट पर भरोसा किया 
जाये तो ज्यादा से ज्यादा मनमानी का 
आरोप बनता है जो पूरी जाँच में शायद 
ही टिक सके। फिर भारत में जाँच 
इतनी लम्बी खिंचती है कि तब तक 

शायद ज्ञानेश कुमार अपना कार्यकाल 
ही पूरा कर लें। फिर एक बड़ा सवाल 
यह भी है कि क्या उनके इस्तीफा देने 
से ही सब कुछ सुधर जायेगा! मोदी 
सरकार के मुख्य चुनाव आयुक्त की 
नियुक्ति सम्बन्धी 2023 के संशोधन 
को चुनौती देने वाली याचिकाएं सुप्रीम 
कोर्ट में विचाराधीन हैं। ऐसे में दोबारा 
किसी की नियुक्ति भी वही सरकार 
करेगी।

तो ज्ञानेश कुमार के इस्तीफा न 
देने पर क्या हंगामा चलता ही रहेगा? 
बेशक, हां। मुद्दों से भटके विपक्ष को 
नीट पेपर लीक के बाद जेन जी के 
आंदोलन से जैसे ऑक्सीजन मिल गई 
है। कॉकरोच पार्टी और विपक्षी दलों 
का कोई घोषित गठबंधन भले ही न 
हो मगर दोनों एक दूसरे का काम कर 
रहे हैं। गौरतलब है कि मोदी सरकार के 

खिलाफ लहर सिर्फ दिल्ली के जन्तर 
मन्तर तक सीमित नहीं बल्कि लगभग 
सारे भारत में फैल चुकी है। ऐसे 
माहौल में यह देखना दिलचस्प होगा 
कि ज्ञानेश कुमार के इस्तीफा न देने की 
स्थिति में क्या होता है। सिर्फ नारेबाजी 
और हंगामों से शोरगुल कितना भी हो, 
कुछ बदलने वाला नहीं है। यहाँ तक 
कि अगर ज्ञानेश कुमार इस्तीफा दे दें 
तो भी उनके बाद नवनियुक्त आयुक्त 
उन्हीं के नक्शेकदम पर चल सकता 
है। वस्तुस्थिति यह है कि एसआईआर 
की प्रक्रिया पर सुप्रीम कोई ने न तो 
रोक लगाई है और न ही अभी कोई 
निर्णयात्मक बात नहीं कही है।   इस 
बीच सुप्रीम कोर्ट के 42 भूतपूर्व जजों 
ने एक खुला पत्र जारी किया है और 
एसआईआर का बचाव करते हुए कहा 
है कि संवैधानिक संस्थाओं को बिना 

सबूत के बदनाम करना लोकतांत्रिक 
प्रक्रियाओं को अस्थिर करने जैसा 
है। यह विचारणीय मुद्दा है। रिहाइश 
बदलने वाले बहुत से नागरिकों के 
पास एक से अधिक वोटर कार्ड होने, 
मृत्यु के बावजूद लिस्ट से नाम न 
काटे जाने और गैर भारतीयों द्वारा फर्जी 
दस्तावेजों के आधार पर वोटर कार्ड 
बनवाए जाने के मामले कम नहीं हैं। 
साथ ही वास्तविक मतदाताओं के पास 
सही वोटर कार्ड न होने के भी अनेक 
उदहारण हैं। इसलिए मतदान आधारित 
व्यवस्था में वोटर लिस्ट का पुनरीक्षण 
निश्चित ही आवश्यक है इसलिए 
एसआईआर की उपयोगिता को 
स्वीकार करते हुये इसकी गहन समीक्षा 
की आवश्यकता है। यह निस्संदेह 
गम्भीर संवैधानिक प्रश्न हैं कि इसका 
केन्द्रीकरण कानूनी प्रावधानों के 
दायरे में है या नहीं तथा इसके लिये 
अपनायी गयी प्रक्रिया विधिसम्मत एवं 
व्यावहारिक है या नहीं। एसएसआर 
की समीक्षा किसी वार्ता, प्रदर्शन, 
भाषणबाजी, ज्ञापन, हंगामे  से सम्भव 
नहीं। भारतीय प्रजातांत्रिक व्यवस्था में 
इस निराकरण के लिये सुप्रीम कोर्ट 
ही एकमात्र संस्था है जिस पर इस 
सम्बन्ध में निर्णय देने की जिम्मेदारी 
है। सुप्रीम कोर्ट के हस्तक्षेप और त्वरित 
कार्रवाई से ही यह गतिरोध समाप्त हो 
सकता है।

(यह लेखक के व्य‎‎‎क्तिगत ‎विचार 
हैं इससे संपादक का सहमत होना 
अ‎निवार्य नहीं है)

एसआईआर गतिरोध: आखिर इस मर्ज़ की दवा क्या है?

  

हर व्यक्ति का स्वाभाविक स्वरूप दयालु, प्रेमपूर्ण, करुणामय 
और आनंदमय होता है। कोई भी बच्चा बिना कारण नहीं रोता। वह 
तब रोता है, जब उसे भूख लगी हो, नींद आ रही हो या वह भयभीत 
हो। इसी प्रकार, यदि कोई व्यक्ति हिंसक है, तो उसके पीछे कोई 
न कोई कारण अवश्य होता है। यदि किसी में करुणा का अभाव है, 
तो उसके पीछे भी कोई कारण है। और यदि हम वास्तव में उसकी 
जड़ तक जाएँ, तो वहाँ हमें अकेलापन, भय, अस्वीकृति की भावना 
और अपनेपन के अभाव का अनुभव मिलेगा। जब कोई व्यक्ति 
शारीरिक रूप से बीमार होता है, तो हम उसे अस्पताल भेजते हैं। 
जब उसके व्यवहार में विकृति आ जाती है, तो हम उसे जेल भेज देते 
हैं। लेकिन जेल जाने के बाद भी हम उसे ऐसे साधन और तकनीकें 
नहीं देते, जिनसे वह अपने व्यवहार को सुधार सके और अपनी 
भावनाओं को समझकर उनमें परिवर्तन ला सके। आज दुनिया में 
होने वाली आधी से अधिक हिंसा के पीछे मानसिक स्वास्थ्य से 
जुड़ी चुनौतियाँ हैं। मानसिक स्वास्थ्य आज विश्व के सामने खड़ी 
सबसे बड़ी चुनौतियों में से एक है। विकासशील हो या विकसित 
देश, युद्धग्रस्त क्षेत्र हो या शांतिपूर्ण समाज—यह हम सभी को 
प्रभावित करता है। यह अत्यंत चिंताजनक है कि हर 42 सेकंड में 
एक व्यक्ति अपना जीवन समाप्त कर रहा है। असंख्य युवा या तो 
आक्रामक और हिंसक होते जा रहे हैं या फिर अवसाद में जा रहे 
हैं। भारत अपनी आध्यात्मिक परंपरा के माध्यम से इस मानसिक 
स्वास्थ्य संकट से निपटने में विश्व की बड़ी सहायता कर रहा है। 
सामान्यतः न तो घर में और न ही विद्यालय में हमें अपनी भावनाओं 
को संभालना सिखाया जाता है। कभी-कभी अकेलापन महसूस 
करना स्वाभाविक है; धन, परिवार और मित्र होने पर भी व्यक्ति 
भीतर से उदास या अकेला अनुभव कर सकता है। आज मानसिक 
स्वास्थ्य के एक बड़े संकट के रूप में सामने आ रहा यह अकेलापन 
इसलिए है, क्योंकि हमने स्वयं के साथ रहना और अपने भीतर शांत 
रहना सीखा ही नहीं है। यदि हम यह सीख लें, तो हमारे भीतर का 
आनंद हमारे आसपास के प्रत्येक व्यक्ति तक पहुँचने लगेगा। यहाँ 
हमारी श्वास स्वस्थ मन की कुंजी है। स्वस्थ मन के क्या लक्षण 
हैं? आपके चेहरे पर ऐसी मुस्कान, जिसे कोई आपसे छीन न सके; 
और अपने भीतर ऐसा आत्मविश्वास कि आप किसी भी चुनौती का 
सामना कर सकते हैं। स्वस्थ मन वह है, जो आलोचना को स्वीकार 
कर सके और स्वस्थ एवं रचनात्मक आलोचना करने का साहस 
भी रखे। यह निर्भय होने के साथ-साथ विनम्र बने रहने की क्षमता 
है। हर भावना शरीर के किसी न किसी विशेष हिस्से में विशिष्ट 
संवेदनाएँ उत्पन्न करती है। इसका संबंध हमारी श्वास से भी है। 
जब हम उदास होते हैं, तब हमारी श्वास का ढंग अलग होता है और 
जब हम प्रसन्न होते हैं, तब उसका ढंग अलग होता है। जब आप 
क्रोधित, निराश या ईर्ष्यालु होते हैं, तो अक्सर समझ नहीं आता 
कि उन भावनाओं के साथ क्या किया जाए और हम उन्हें भीतर ही 
पकड़े रहते हैं। लेकिन आपकी श्वास आपसे जैसे कह रही होती 
है— “मैं दिन-रात तुम्हारे भीतर आती-जाती रहती हूँ। यदि तुम 
मुझे थोड़ा-सा ध्यान दे दो, तो मैं तुम्हें प्रसन्न रखूँगी, तुम्हारी आत्मा 
को ऊर्जावान और प्रसन्नचित्त रखूँगी तथा तुम्हारी ऊर्जा को जीवंत 
बनाए रखूँगी।” (लेखक-गुरुदेव श्री श्री रविशंकर)

यदि दयालुता हमारा स्वभाव 
है, तो हिंसा कहाँ से आती है?

“असफलता केवल यह सिद्ध करती है कि प्रयास पूरे मन से नहीं किया 
गया था।” 
— श्री अरबिंदो
“जो अपने कदमों की काबिलियत पर विश्वास रखते हैं, वही अक्सर 
मंजिल पर पहुँचते हैं।” — डॉ. सर्वपल्ली राधाकृष्णन

समुद्री विकास परिषद की 

21वीं बैठक मुंबई में आयोजित
सर्बानंद सोनोवाल की अध्यक्षता में बंदरगाह विकास, जहाज निर्माण और केंद्र-राज्य समन्वय पर मंथन

तरूणमित्र, मुंबई। 

समुद्री क्षेत्र के विकास को गति 
देने और केंद्र व राज्यों के बीच 
समन्वय मजबूत करने के उद्देश्य 
से समुद्री राज्य विकास परिषद 
(एमएसडीसी) की 21वीं बैठक 
मुंबई में आयोजित की गई। बैठक की 

अध्यक्षता केंद्रीय पत्तन, पोत परिवहन 
एवं जलमार्ग मंत्री सर्बानंद सोनोवाल 
ने की। भारतीय पत्तन अधिनियम, 
2025 के तहत परिषद के वैधानिक 
परामर्श निकाय बनने के बाद यह 
पहली बैठक है। बैठक में गुजरात के 
वित्त मंत्री कनुभाई देसाई, महाराष्ट्र 
के मत्स्य एवं बंदरगाह विकास मंत्री 

नीतेश राणे, गोवा के बंदरगाह मंत्री 
दिगंबर कामत, पुडुचेरी के बंदरगाह 
मंत्री मल्लाडी कृष्ण राव तथा संबंधित 
मंत्रालयों के वरिष्ठ अधिकारी और 
अन्य गणमान्य व्यक्ति शामिल हुए।

मैरीटाइम विजन 2030 और 
2047 के लक्ष्यों पर जोर : बैठक 
का प्रमुख उद्देश्य मैरीटाइम इंडिया 

विजन 2030 और मैरीटाइम अमृत 
काल विजन 2047 के लक्ष्यों को 
आगे बढ़ाना रहा। इसके तहत समुद्री 
क्षेत्र से जुड़ी विकास योजनाओं 

के प्रभावी क्रियान्वयन, केंद्र और 
राज्यों के बीच बेहतर तालमेल तथा 
बंदरगाहों के समन्वित विकास पर 
ध्यान केंद्रित किया गया।

तरूणमित्र, बोचासण (आणंद)

गुजरात के राज्यपाल आचार्य 
देवव्रत की उपस्थिति में बोरसद 
तालुका के बोचासण स्थित बीएपीएस 
स्वामीनारायण मंदिर में प्राकृतिक कृषि 
परिसंवाद एवं प्रदर्शनी आयोजित की 
गई। इस दौरान राज्यपाल ने किसानों 
से रासायनिक खेती छोड़कर प्राकृतिक 
खेती अपनाने का आह्वान किया। 
राज्यपाल ने कहा कि रासायनिक 
खाद और कीटनाशकों के अत्यधिक 
उपयोग से मिट्टी की उर्वरता प्रभावित 
हो रही है और मानव स्वास्थ्य पर 
भी प्रतिकूल असर पड़ रहा है। उन्होंने 
कहा कि गो आधारित प्राकृतिक खेती 
से भूजल स्तर बढ़ाने, जीव-जंतुओं 
की रक्षा करने और आने वाली पीढ़ी 
को स्वस्थ जीवन देने में मदद मिलेगी। 
उन्होंने प्राकृतिक खेती से उत्पादन 
घटने की धारणा को गलत बताते 
हुए कहा कि इससे खेती की लागत 
कम होती है तथा मिट्टी की गुणवत्ता 

और जल संचय क्षमता में सुधार होता 
है। कार्यक्रम के दौरान राज्यपाल ने 
प्राकृतिक कृषि उत्पादों के स्टॉलों 

का निरीक्षण किया और किसानों से 
संवाद किया। जिला कलेक्टर प्रवीण 
चौधरी ने जिले में प्राकृतिक खेती की 
प्रगति की जानकारी दी। इस अवसर 
पर जिला पंचायत अध्यक्ष जीलुभा 
सिंधा, जिला विकास अधिकारी 
देवाहुति, जिला पुलिस अधीक्षक 
गौरव जसाणी, कृषि वैज्ञानिक और 
बड़ी संख्या में किसान उपस्थित रहे।

तरूणमित्र, वलसाड

नवरात्रि के पावन पर्व पर 
वलसाड के धरमपुर रोड स्थित 
ईर्मा (IRMA) सोसाइटी में 
बुजुर्ग महिलाओं ने बैठा गरबा की 
मनमोहक प्रस्तुति देकर गुजरात की 
पारंपरिक सांस्कृतिक विरासत को 
जीवंत किया। पारंपरिक वेशभूषा 
और भक्तिभाव से सजी इस 
प्रस्तुति ने उपस्थित लोगों का मन 
मोह लिया।

समय के साथ गलियों में गाए 
जाने वाले प्राचीन गरबों, पारंपरिक 
धुनों और बैठा गरबा की परंपरा 

धीरे-धीरे विलुप्त होती जा रही है। 
ऐसे में ईर्मा सोसाइटी की बुजुर्ग 
महिलाओं ने इस सांस्कृतिक 
धरोहर को सहेजने और नई पीढ़ी 
तक पहुंचाने की अनूठी पहल की। 
महिलाओं ने विशेष तैयारी के साथ 
सादगीपूर्ण पारंपरिक वेशभूषा में बैठा 
गरबा प्रस्तुत किया। उनकी भावपूर्ण 

प्रस्तुति में मां जगदंबा के प्रति 
अटूट श्रद्धा और गुजराती संस्कृति 
की झलक देखने को मिली। इस 
आयोजन के माध्यम से महिलाओं ने 
संदेश दिया कि अपनी लोकपरंपराओं 
और सांस्कृतिक विरासत को संरक्षित 
कर अगली पीढ़ी तक पहुंचाना हम 
सभी की जिम्मेदारी है।

सभागृह नेता सागर 
नाईक की दो टूक; 
मंजूरी प्रक्रिया और 
दस्तावेजों की जांच 
के आदेश

तरुणमित्र/ब्यूरो

नवी मुंबई : वाशी स्थित 
अवनी सोसाइटी के पुनर्विकास 
में 3 एफएसआई की मंजूरी को 
लेकर नवी मुंबई महानगरपालिका 
का नगर नियोजन विभाग 
सवालों के घेरे में है। नगरसेवक 
भरत नखाते ने 32 मीटर चौड़ी 
सड़क के नियमों का कथित 
गलत हवाला देकर बिल्डर को 
अतिरिक्त एफएसआई का लाभ 
देने का आरोप लगाया है। मामले 
को गंभीरता से लेते हुए महासभा 
में प्रस्ताव पारित कर मंजूरी 
प्रक्रिया और संबंधित दस्तावेजों 
की जांच के आदेश दिए गए 

हैं। सभागृह नेता सागर नाईक ने 
कहा कि नियमों का उल्लंघन कर 
मंजूरी देने वाले अधिकारियों के 
खिलाफ गड़बड़ी साबित होने पर 
कड़ी कार्रवाई की जाएगी। नाईक 
ने कहा कि नियमों की अनदेखी 
का खामियाजा भविष्य में फ्लैट 
धारकों को भुगतना पड़ सकता 
है। उन्होंने जांच रिपोर्ट आने तक 
निलंबन की कार्रवाई जारी रखने 
की मांग की और सड़क की 
चौड़ाई के आधार पर एफएसआई 
मंजूरी से जुड़े अन्य मामलों की 
भी जांच कराने की बात कही।

42 मूक-बधिरों का 
ऑडियोग्राम परीक्षण के 

लिए भी पंजीयन
तरुणमित्र, ब्यूरो

पालघर : ‘सेवा संकल्प 
अभियान’ के तहत विक्रमगढ़ तालुका 
में दिव्यांगजनों के लिए विशेष शिविर 
आयोजित किया गया। शिविर में 201 
दिव्यांगजनों का विशिष्ट दिव्यांगता 
पहचान पत्र (यूडीआईडी) बनाने 
के लिए ऑनलाइन पंजीकरण किया 
गया, जबकि 42 मूक-बधिरों का 

ऑडियोग्राम परीक्षण के लिए पंजीयन 
हुआ।डॉ. रामदास मराड के मार्गदर्शन 
में आयोजित शिविर का उद्देश्य 
दिव्यांगजनों को सरकारी योजनाओं, 
स्वास्थ्य सुविधाओं और आवश्यक 
सेवाओं का लाभ दिलाना था। आयोजन 
में सरकारी डॉक्टरों, मेडिकल स्टाफ 
और प्रहार दिव्यांग क्रांति संस्था तथा 
ओम साई दत्त विकलांग सेवा संस्था 
के पदाधिकारियों व कार्यकर्ताओं ने 
सहयोग दिया। लाभार्थियों और स्थानीय 
नागरिकों ने इस पहल की सराहना 
करते हुए आयोजकों के प्रति आभार 
व्यक्त किया।

तरुणमित्र/ब्यूरो

बोईसर (पालघर)। 
नवरात्रोत्सव के दौरान 
तय समय-सीमा के बाद 
लाउडस्पीकर बजाने की 
शिकायत 112 हेल्पलाइन पर 
करने वाले एक सामाजिक 
कार्यकर्ता ने पुलिस पर अपनी 
पहचान उजागर करने का आरोप 
लगाया है। उनका दावा है कि 
इसके बाद आयोजकों ने उनके 
साथ अभद्र व्यवहार किया और 
उन्हें मानसिक परेशानी झेलनी 
पड़ी। शिकायतकर्ता के अनुसार, 
बोईसर पुलिसकर्मियों ने मौके पर 
आयोजकों के सामने उनका नाम 
बताया। उन्होंने पुलिस अधीक्षक 
से शिकायत के रिकॉर्ड, कॉल 
विवरण और पुलिस की भूमिका 

की निष्पक्ष जाँच की मांग की 
है। सामाजिक कार्यकर्ता ने स्पष्ट 
किया कि उन्हें धार्मिक उत्सव 
से आपत्ति नहीं, बल्कि ध्वनि 
प्रदूषण के नियमों का पालन 
सुनिश्चित कराना उनका उद्देश्य 
था। उन्होंने भविष्य में अनुचित 
दबाव से बचाने और की गई 
कार्रवाई से अवगत कराने की 
भी मांग की है।

{�तीन अन्य दुकानों 
में सेंध की कोशिश, 
व्यापारियों में दहशत

तरुणमित्र  /उल्हासनगर

उल्हासनगर : उल्हासनगर-3 
के शिवाजी चौक स्थित न्यू सुपर 
मार्केट में सोमवार तड़के चोरों ने 
आकाश इलेक्ट्रॉनिक्स का ताला 
तोड़कर ₹64,500 का सामान और 
नकदी चुरा ली। आरोपियों ने तीन 
अन्य दुकानों में भी सेंध लगाने की 
कोशिश की, लेकिन सफल नहीं हुए। 
पुलिस के अनुसार, दुकान मालिक 
आकाश रामकेश यादव (35), 
निवासी शास्त्रीनगर, ने मध्यवर्ती 
पुलिस थाने में शिकायत दर्ज कराई। 
12 अक्टूबर 2026 को सुबह करीब 
5:30 बजे चोर दुकान से 30 हजार 
रुपये की कॉपर वायर, गल्ले से 
₹4,500 और काउंटर के नीचे रखी 

₹30 हजार की नकदी लेकर फरार हो 
गए। इसके बाद आरोपियों ने पास की 
दुकानों के शटर और ताले तोड़ने की 
कोशिश की, जिससे उन्हें नुकसान 
पहुंचा। पुलिस ने अज्ञात आरोपियों 
के खिलाफ मामला दर्ज किया है। 
पुलिस उपनिरीक्षक के. एस. गवारी 
जांच कर रहे हैं और सीसीटीवी 
फुटेज के आधार पर आरोपियों की 
तलाश जारी है।

राज्यपाल आचार्य देवव्रत ने किसानों से 
प्राकृतिक खेती अपनाने की अपील की

वलसाड की ईर्मा सोसाइटी में बुजुर्ग महिलाओं ने 
बैठा गरबा प्रस्तुत कर सहेजी सांस्कृतिक विरासत

अवनी सोसाइटी एफएसआई विवाद: 
दोषी अधिकारियों पर होगी कार्रवाई

विक्रमगढ़ में 201 दिव्यांगजनों 
का यूडीआईडी पंजीकरण

ध्वनि प्रदूषण की शिकायतकर्ता की 
पहचान उजागर करने का आरोप पुलिस 

अधीक्षक से निष्पक्ष जाँच की मांग

उल्हासनगर में दुकान का ताला 
तोड़कर ₹64,500 की चोरी

तरूणमित्र, गांधीनगर। 

गुजरात एनर्जी लिमिटेड 
(GEL) और जीएसपीएल 
ट्रांसमिशन लिमिटेड (GTL) ने 
वित्तीय वर्ष 2025-26 में राज्य 
सरकार को कुल 384.67 करोड़ 
रुपये का लाभांश देकर नया रिकॉर्ड 
बनाया है। यह राज्य सरकार के 
अधीन किसी भी कंपनी की ओर 
से एक वित्तीय वर्ष में दिया गया 
अब तक का सर्वाधिक लाभांश 
है। गांधीनगर में GEL की प्रबंध 
निदेशक एवं GTL की उपाध्यक्ष 
अवंतिका सिंह ने मुख्यमंत्री 
भूपेंद्र पटेल को लाभांश के चेक 
सौंपे। इसमें GEL का योगदान 
324 करोड़ रुपये और GTL 
का 60.67 करोड़ रुपये है। इस 
अवसर पर ऊर्जा एवं पेट्रोकेमिकल 
मंत्री ऋषिकेश पटेल, राज्य मंत्री 
कौशिक वेकरिया और वरिष्ठ 
अधिकारी उपस्थित रहे।

गुजरात एनर्जी लिमिटेड ने बनाया रिकॉर्ड, 
सरकार को ₹384.67 करोड़ का लाभांश

बंदरगाह की परिचालन व्यवस्था 
और विकास परियोजनाओं की 
ली जानकारी, वधवन पोर्ट की 

संभावनाओं से भी कराया अवगत
तरूणमित्र, नवी मुंबई। 

गुजरात के वित्त मंत्री कनुभाई 
देसाई ने जवाहरलाल नेहरू पोर्ट 
प्राधिकरण (जेएनपीए) का दौरा कर 
बंदरगाह की परिचालन व्यवस्था, 
आधारभूत सुविधाओं और विकास 
कार्यों की जानकारी प्राप्त की। इस 
दौरान उन्हें देश के समुद्री व्यापार को 
गति देने और बंदरगाहों के माध्यम 
से अंतरराष्ट्रीय संपर्क मजबूत 
करने में जेएनपीए की भूमिका से 
अवगत कराया गया। जेएनपीए की 
महाप्रबंधक (प्रशासन) एवं सचिव 
मनीषा जाधव ने विभिन्न विभागों 

के प्रमुखों के साथ वित्त मंत्री का 
स्वागत किया। दौरे के दौरान देसाई 
को बंदरगाह की प्रमुख गतिविधियों, 
परिचालन क्षमताओं और उपलब्ध 
आधारभूत सुविधाओं के बारे में 
विस्तार से जानकारी दी गई। इस 
अवसर पर प्रस्तावित वधवन पोर्ट 
परियोजना भी चर्चा का प्रमुख विषय 

रही।  वित्त मंत्री को परियोजना की 
संभावनाओं और देश की बंदरगाह 
क्षमता के विस्तार में इसकी महत्वपूर्ण 
भूमिका के बारे में बताया गया। इस 
परियोजना को भारत के समुद्री क्षेत्र 
के विकास और व्यापारिक संपर्क 
को और मजबूत बनाने की दिशा 
में महत्वपूर्ण माना जा रहा है। दौरे 

के दौरान जेएनपीए की ओर से 
बंदरगाह में चल रहे विकास कार्यों 
और भविष्य की योजनाओं को भी 
प्रस्तुत किया गया। यह दौरा बंदरगाह 
की कार्यप्रणाली, विकास की दिशा 
और देश के समुद्री क्षेत्र को सशक्त 
बनाने के लिए किए जा रहे प्रयासों 
को सामने रखने का अवसर रहा।

गुजरात के वित्त मंत्री कनुभाई 
देसाई ने किया जेएनपीए का दौरा

r ��मुख्यमंत्री भूपेंद्र पटेल 
को GEL और GTL 
ने सौंपे चेक, एक साल 
में मिला अब तक का 
सर्वाधिक डिविडेंड

r ��पारंपरिक वेशभूषा और 
भक्तिमय प्रस्तुति ने 
मोहा मन, नई पीढ़ी को 
संस्कृति से जोड़ने का 
दिया संदेश

r ��बोले- गो आधारित खेती 
से बढ़ेगा भूजल स्तर, 
मिट्टी की उर्वरता में 
होगा सुधार

नई व्यवस्था से बढ़ा सरकार का लाभ
‘स्कीम ऑफ अरेंजमेंट’ लागू होने के बाद गुजरात गैस लिमिटेड को 

गुजरात एनर्जी लिमिटेड (GEL) के रूप में नई पहचान मिली, जबकि 
गैस ट्रांसमिशन का कारोबार GTL के माध्यम से संचालित हो रहा है। 
इस बदलाव के बाद दोनों कंपनियों में राज्य सरकार की हिस्सेदारी बढ़कर 
लगभग 38 प्रतिशत हो गई है। इसका असर लाभांश पर भी दिखाई दिया। 
वित्तीय वर्ष 2022-23 से 2024-25 के तीन वर्षों में गुजरात गैस 
लिमिटेड ने सरकार को करीब 81.55 करोड़ रुपये का लाभांश दिया था, 
जबकि GEL ने अकेले 2025-26 में 324 करोड़ रुपये का भुगतान 
किया। मुख्य सचिव एवं दोनों कंपनियों के अध्यक्ष मनोज कुमार दास ने 
इसे ऐतिहासिक उपलब्धि बताया। वहीं, अवंतिका सिंह ने कहा कि नई 
कॉरपोरेट संरचना से कंपनियों की वित्तीय क्षमता बढ़ी है, जिससे राज्य 
के विकास और जनकल्याणकारी कार्यों में अधिक योगदान संभव होगा।

बंदरगाह आधारित औद्योगिकीकरण 
को मिलेगा बढ़ावा

बैठक के प्रमुख एजेंडे में बंदरगाहों का एकीकृत विकास, बहु-माध्यम 
परिवहन संपर्क (मल्टीमॉडल कनेक्टिविटी), जहाज निर्माण, क्रूज 
पर्यटन और बंदरगाह आधारित औद्योगिकीकरण शामिल रहे। इन क्षेत्रों के 
विकास को देश की समुद्री अर्थव्यवस्था को मजबूत करने तथा व्यापारिक 
गतिविधियों के विस्तार के लिहाज से महत्वपूर्ण माना जा रहा है।

केंद्र और राज्यों के बीच समन्वय का साझा मंच
समुद्री राज्य विकास परिषद केंद्र सरकार और समुद्री राज्यों के 

बीच नीतिगत संवाद तथा विकास संबंधी मुद्दों पर विचार-विमर्श का 
प्रमुख मंच है। परिषद की 21वीं बैठक ऐसे समय में हुई है, जब देश 
के दीर्घकालिक समुद्री विकास लक्ष्यों को ध्यान में रखते हुए बंदरगाह 
अवसंरचना, संपर्क सुविधाओं और समुद्री उद्योगों के विस्तार पर विशेष 
जोर दिया जा रहा है।

त्योहारों में जहरीले पटाखों पर पाबंदी लगाने की मांग
तरुणमित्र, मुंबई 

त्योहारी सीजन में फोड़े जाने 
वाले पटाखों को लेकर आवाज 
उठी है। बाजारों में बिक रहे 
पटाखों की जांच करने के बाद 
आवाज फाउंडेशन ने मुख्यमंत्री 
देवेंद्र फडणवीस को पत्र लिखा है 
और जहरीले पटाखों पर तत्काल 
पाबंदी लगाने की मांग की है। 
फाउंडेशन ने पर्यावरण व वायु 
प्रदूषण का हवाला देते हुए कहा 
है कि देवी विसर्जन, दशहरा, गुरु 
नानक जयंती, क्रिसमस और नए 
साल जैसे कई त्योहार आने वाले 
हैं। इस पर्व में सार्वजनिक जगहों 
पर अक्सर पटाखे फोड़े जाते हैं. 
मुख्यमंत्री से अनुरोध किया गया है 
कि पटाखों पर लगी रोक को बिक्री 
और इस्तेमाल सहित हर स्तर पर 
सख्ती से लागू किया जाए। मुंबई 

पुलिस के आदेशानुसार मुंबई में 
सार्वजनिक जगहों पर पटाखे फोड़ने 
पर रोक है। 'आवाज़ फाउंडेशन' 
ने मोहम्मद अली रोड और कुर्ला 
से पटाखे खरीदे। इन पटाखों में 
मौजूद केमिकल जहरीले पाए गए 
हैं. जांच किए गए 17 पटाखों में 
से कई में ज़हरीले केमिकल पाए 
गए, जिनमें बेरियम की मात्रा बहुत 
ज़्यादा थी। हालांकि सभी पर 'ग्रीन 
क्रैकर्स' का निशान था, लेकिन कुछ 

पर क्यूआर कोड नहीं थे और जिन 
पर क्यूआर कोड थे, उनमें से कुछ 
की जांच करने पर वे नकली पाए 
गए। पुलिस और मनपा पटाखों के 
सभी डिस्ट्रीब्यूशन आउटलेट को 
लाइसेंस देते हैं। ऐसे पटाखे जिन पर 
नकली क्यूआर कोड छापकर गलत 
तरीके से 'ग्रीन' लेबल लगाया 
गया है, या जिनमें खतरनाक और 
प्रतिबंधित केमिकल हैं, उन्हें बांटा, 
बेचा या इस्तेमाल नहीं किया जाना 

चाहिए। नागरिकों की सेहत को 
प्रथामिकता देना जरूरी है. खासकर 
सर्दियों में जब मौसम की वजह से 
प्रदूषक तत्व हवा में जमा हो जाते 
हैं और आसानी से सांस के ज़रिए 
शरीर में चले जाते हैं. राज्य सरकार 
की वायु प्रदूषण से लोगों की सेहत 
की रक्षा करना प्राथमिकता होनी 
चाहिए। मुंबई में एक्यूआई का स्तर 
पिछले महीने के तुलना में बढ़ गया 
है। आवाज फाउंडेशन की मुखिया 
सुमैरा अब्दुलअली के अनुसार 
मुख्यमंत्री का ध्यान गणपति उत्सव 
के दौरान लाउडस्पीकर, पटाखों 
और लेजर लाइट के इस्तेमाल की 
ओर दिलाया गया था। हम अनुरोध 
करते हैं कि नवरात्रि, माहिम मेला 
और अन्य त्योहारों के दौरान 
भी पटाखों, लेजर लाइट और 
लाउडस्पीकर के इस्तेमाल पर इसी 
तरह रोक लगाई जाए।

राष्ट्रीय कवि जाॅनी बैरागी 
का वैष्णव युवा परिषद् द्वारा 
आमेट में किया अभिनन्दन
चीफ ब्यूरो किशन पालीवाल ✍️

राजसमंद/आमेट : ‌देश 
के प्रख्यात राष्ट्रीय कवि जाॅनी 
बैरागी धार मध्यप्रदेश का आमेट 
में आगमन पर अखिल भारतीय 
वैष्णव बैरागी युवा परिषद् व 
साकेत साहित्य संस्थान आमेट 
के ब्लॉक अध्यक्ष मुकेश वैष्णव 
द्वारा अभिनन्दन कर सम्मानित 
किया गया । वैष्णव युवा परिषद् 
व साकेत साहित्य संस्थान 
आमेट के अध्यक्ष मुकेश वैष्णव 
ने बताया कि राष्ट्रीय कवि जाॅनी 
बैरागी ने व्यंग्य व हास्य रस 
में अनेक काव्य रचनाओं की‌ 
अखिल भारतीय राष्ट्रीय कवि 
सम्मेलनों‌ के मंचों पर अपनी 
प्रस्तुतिकरण की अद्भुत शैली 

से देश में विशेष पहचान बना 
रखी है । वैष्णव समाज को 
गौरवान्वित करने पर कवि जाॅनी 
बैरागी को अखिल भारतीय 
वैष्णव बैरागी परिषद् द्वारा वैष्णव 
रत्न पुरस्कार से सम्मानित किया 
गया है । इस अवसर पर राष्ट्रीय 
कवि जाॅनी बैरागी ने वैष्णव युवा 
परिषद् व साकेत साहित्य संस्थान 
आमेट के अध्यक्ष मुकेश वैष्णव 
सरदारगढ़ के प्रति आभार व्यक्त 
किया। इस अवसर पर वीर 
रस के के राष्ट्रीय कवि सतीश 
आचार्य राजसमंद,कवि गौरव 
पालीवाल कांकरोली,दिनेश 
कुमार सेन,लविश कुमार 
वैष्णव,उगम चंद‌‌ , हिम्मत टेलर, 
रिषिता वैष्णव सहित अनेक 
गणमान्य नागरिक उपस्थित थे।

ग्राम प्रधान पर विकास कार्य न कराने 

का आरोप, ग्रामीणों ने डीएम से की मांग
{�कागजों पर ही फर्जी तरीके से चल रहा है कार्य, ग्रामीण 

परेशान 
तरुणमित्र। रिपोर्ट/भदोही। जनपद के डीघ ब्लाक के ग्राम पंचायत 

सुजातपुर व धनापुर के ग्रामीणों ने वर्तमान ग्राम प्रधान के खिलाफ 
जिलाधिकारी को शिकायती पत्र सौंपकर विकास कार्यों में लापरवाही और 
फर्जीवाड़े का आरोप लगाया है। ग्रामीणों का आरोप है कि वर्तमान प्रधान  
ललिता शुक्ला पत्नी अशोक कुमार शुक्ला (उर्फ बुल्लाड़ी) का कार्यकाल 
चल रहा है, जबकि इससे पहले 2000 से 2015 तक भी तीन पंचवर्षीय 
कार्यकाल में इसी परिवार के पास प्रधान पद रहा। आरोप है कि इन 20-25 
वर्षों में सरकार से आए धन का सही उपयोग नहीं हुआ और कागजों पर ही 
फर्जी तरीके से कार्य दिखा दिया गया।

ग्रामीणों ने चार मुख्य समस्याएं गिनाईं :गांव के मुख्य रास्तों पर 
गंदा पानी जमा रहता है,निकासी की कोई व्यवस्था नहीं। स्ट्रीट लाइट नही 
जलती रात में पूरे गांव में अंधेरा रहता है, जिससे दुर्घटना का खतरा बना 
रहता है।सरकारी योजनाओं में धांधली पात्र लोगों को आवास, शौचालय, 
पेंशन नहीं मिला, अपात्रों के नाम पर कागज बना दिए गए। जिला पंचायत 
की बनी काली सड़क को एक साल पहले प्रधान द्वारा तोड़ दिया गया और 
इंटरलॉकिंग का आश्वासन दिया गया, जो आज तक पूरा नहीं हुआ। वृद्धों 
और बच्चों को आने-जाने में भारी परेशानी हो रही है। ग्रामीणों ने बताया कि 
कई बार मौखिक रूप से प्रधान से शिकायत की गई,लेकिन कोई सुनवाई 
नहीं हुई। ग्रामीणों तिलेश्वर नाथ , मनोज कुमार, उपेश कुमार , प्रीति तिवारी 
सहित बड़ी संख्या ग्रामवासियों ने जिलाधिकारी से मांग की है कि प्रधान के 
कार्यकाल में हुए कार्यों की निष्पक्ष जांच कराई जाए और गांव की मूलभूत 
समस्याओं का समाधान कराया जाए।

अंतरराष्ट्रीय बालिका दिवस पर मदर 
मेला में छात्राओं ने दिखाई प्रतिभा

{�विभिन्न स्टालों के माध्यम से स्थानीय खाद्य सामग्री, हस्तशिल्प 
और स्वच्छता का प्रदर्शन

{�चंद्रयान-3 के माडल ने आकर्षित किया ध्यान, मिली सराहना

तरुणमित्र।/राजापाकड़/कुशीनगर।बीईओ रीता गुप्ता के संयोजकत्व में 
अंतरराष्ट्रीय बालिका दिवस के अवसर पर दुदही विकास खंड के पीएमश्री 
कंपोजिट स्कूल विशुनपुर बरियापट्टी में मदर मेला का आयोजन किया गया। 
इसमें विद्यार्थियों और आंगनबाड़ी कार्यकर्ताओं ने विभिन्न विषयों पर स्टाल 
लगाकर अपनी प्रतिभा और रचनात्मकता का प्रदर्शन किया। एसआरजी 
रामप्रकाश पांडेय, एआरपी आमोद कुमार और एआरपी धर्मेंद्र यादव ने स्टालों 
का अवलोकन कर प्रतिभागियों के प्रयासों की सराहना की। मेले में स्थानीय 
खाद्य सामग्री, वाद्य यंत्र, सिलाई-कढ़ाई, हस्तशिल्प, स्वच्छता, परिधान, फल 
और मिष्ठान से संबंधित स्टाल लगाए गए। इनके माध्यम से स्थानीय संसाधनों, 
पारंपरिक कला, खानपान और स्वच्छता के प्रति जागरूकता का संदेश दिया 
गया। आंगनबाड़ी कार्यकर्ताओं की ओर से लगाए गए स्टाल भी आकर्षण का 
केंद्र रहे। कक्षा आठ की छात्रा नीलम गुप्ता, रंजना कुमारी और छात्र शकील 
अहमद की ओर से तैयार चंद्रयान-3 के माडल की विशेष रूप से सराहना की 
गई। माडल के माध्यम से विद्यार्थियों ने अंतरिक्ष विज्ञान के प्रति अपनी रुचि और 
समझ का प्रदर्शन किया। एसआरजी रामप्रकाश पांडेय ने कहा कि इस तरह के 
आयोजन बच्चों को किताबी ज्ञान के साथ व्यावहारिक अनुभव प्रदान करते हैं। 
इससे उनकी रचनात्मक क्षमता विकसित होती है और सीखने के प्रति रुचि बढ़ती 
है। एआरपी आमोद कुमार ने कहा कि मदर मेला बच्चों की प्रतिभा को सामने 
लाने के साथ ही स्थानीय उत्पादों, पारंपरिक कला और घरेलू कौशल को समझने 
का अवसर देता है। एआरपी धर्मेंद्र यादव ने कहा कि बालिकाओं को शिक्षा 
के साथ विभिन्न गतिविधियों में आगे बढ़ने के अवसर मिलने चाहिए, जिससे 
उनका आत्मविश्वास बढ़े और वे अपनी क्षमता का बेहतर प्रदर्शन कर सकें। 
आयोजक प्रभारी प्रधानाध्यापक रामधनी यादव ने सभी अतिथियों, शिक्षकों, 
विद्यार्थियों और आंगनबाड़ी कार्यकर्ताओं के प्रति आभार प्रकट किया। इस 
दौरान सहायक अध्यापक घनश्याम त्रिपाठी, श्रीराम राजभर, प्रमोद कुमार, 
शिवशंकर यादव, शिक्षामित्र बेगम मेहरुन नेशा, मीना कुशवाहा, रामप्रवेश 
प्रसाद आदि उपस्थित रहे।
असली-नकली समाजवादी पर रामचंद्र यादव का वार
{�मुलायम को बताया असली समाजवादी, विपक्ष को दी खुली 

चुनौती

तरुणमित्र।/रूदौली अयोध्या। सेवा संकल्प अभियान के तहत बुधवार 
को विकासखंड रुदौली परिसर में आयोजित सेवा सेतु कार्यक्रम में विधायक 
रामचंद्र यादव ने समाजवादी पार्टी और विपक्ष पर तीखा हमला बोला।असली 
और नकली समाजवादी का जिक्र करते हुए उन्होंने खुले मंच से चुनौती दी 
कि अगर रुदौली के विकास पर चर्चा करनी है तो सामने बैठकर चर्चा करें। 
विधायक ने कहा कि असली समाजवादी मुलायम सिंह यादव थे, जिन्होंने वर्ष 
2007 में अयोध्या की कानून की छात्रा शशि के मामले को विधानसभा में 
उठाकर तत्कालीन सरकार को घेरा था।और राज्यमंत्री पर कार्यवाही भी नेता 
प्रतिपक्ष मुलायम सिंह ने करवायी थी। विधायक रामचंद्र यादव ने कहा कि 
वर्ष 2007 में साकेत डिग्री कॉलेज में कानून की पढ़ाई कर रही छात्रा शशि के 
लापता होने और हत्या का मामला प्रदेश की राजनीति में बड़ा मुद्दा बन गया 
था। इस मामले में तत्कालीन राज्यमंत्री आनंद सेन यादव और उनके ड्राइवर 
विजय सेन यादव का नाम सामने आया था। उस समय नेता प्रतिपक्ष मुलायम 
सिंह यादव ने विधानसभा में यह मामला उठाते हुए सरकार पर आरोपी मंत्री 
को बचाने का आरोप लगाया था। रामचंद्र यादव ने इसी घटना का हवाला 
देते हुए मुलायम सिंह यादव को असली समाजवादी बताया।गौरतलब है कि 
शशि प्रसाद 22 अक्टूबर 2007 को लापता हुई थीं। मामला तूल पकड़ने 
के बाद तत्कालीन खाद्य प्रसंस्करण राज्यमंत्री आनंद सेन यादव ने नवंबर 
2007 में इस्तीफा दे दिया था। तत्कालीन मुख्यमंत्री मायावती की सरकार ने 
मामले की सीबीआई जांच की सिफारिश की थी। जनवरी 2009 में अदालत 
ने आनंद सेन यादव, विजय सेन और सीमा आजाद के खिलाफ हत्या, 
आपराधिक साजिश और साक्ष्य मिटाने से संबंधित आरोप तय किए थे। मई 
2011 में निचली अदालत ने तीनों को दोषी ठहराते हुए उम्रकैद की सजा 
सुनाई थी।दरसल विधायक रामचंद्र यादव विधानसभा क्षेत्र रूदौली के ब्लाक 
परिसर में सेवा संकल्प अभियान कार्यक्रम में शिरकत कर रहे थे।श्री यादव 
ने कार्यक्रम का शुभारंभ मां सरस्वती के चित्र के समक्ष दीप प्रज्वलित कर 
किया। रुदौल ब्लाक में विभागवार स्टॉल लगाए गए, जहां लोगों को विभिन्न 
सरकारी योजनाओं की जानकारी दी गई। कार्यक्रम के दौरान पात्र लाभार्थियों 
तक सरकारी योजनाओं का लाभ पहुंचाने पर जोर दिया गया। विधायक ने 
सेवा सेतु कार्यक्रम को आम जनता तक सरकारी सुविधाएं पहुंचाने की पहल 
बताया।इस मौके पर खण्ड विकास अधिकारी अखिलेश गुप्ता,पूर्व सांसद 
प्रतिनिधि शिव गोविंद पांडेय,एडीओ भगवानदींन सहित सैकड़ों की संख्या में 
लाभार्थी व कार्यकर्ता मौजूद रहे।

उम्मीदवारों की ज़बरदस्त मांग के बाद ‘इंडिया स्किल्स 2026-27’ के 
लिए पंजीकरण विंडो को 19 अक्टूबर 2026 तक फिर से खोला गया

वर्ल्डस्किल्स शंघाई 2026’ में टॉप टेन में जगह बनाने के बाद प्रधानमंत्री नरेंद्र मोदी के साथ टीम इंडिया की बातचीत से युवाओं में नई रुचि जागी
तरुणमित्र।

वाराणसी। कौशल विकास और 
उद्यमशीलता मंत्रालय (एमएसडीई) 
ने संस्थानों और भाग लेने के इच्छुक 
अभ्यर्थियों के कई अनुरोधों के बाद, 
‘इंडियास्किल्स प्रतियोगिता 2026-
27’ के लिए पंजीकरण विंडो को 19 
अक्टूबर 2026 तक फिर से खोल 
दिया है यह निर्णय ‘वर्ल्डस्किल्स 
कॉम्पिटिशन शंघाई’ में टीम इंडिया 
के उत्कृष्ट प्रदर्शन के परिणामस्वरूप 
कौशल प्रतियोगिताओं के प्रति बढ़ी 
हुई रुचि के बीच लिया गया है जहाँ 
भारतीय दल ने वैश्विक स्तर पर 
दसवाँ स्थान प्राप्त किया और छह 
रजत पदक तथा बीस मेडलियन फॉर 
एक्सीलेंस (उत्कृष्टता पदक) पदक 
जीते।इस गति को तब और मजबूती 
मिली जब प्रधानमंत्री नरेंद्र मोदी ने 
9 अक्टूबर 2026 को नई दिल्ली में 
अपने आवास, सेवन लोक कल्याण 
मार्ग पर ‘वर्ल्डस्किल्स शंघाई 

2026’ में हिस्सा लेने वाली टीम 
इंडिया के प्रतिभागियों से मुलाकात 
की। उनकी इस बातचीत ने भारत के 
कुशल युवाओं की उपलब्धियों का 
जश्न मनाया और राष्ट्रीय विकास 
में व्यावसायिक उत्कृष्टता के महत्व 
को रेखांकित किया। इस मुलाकात 
के बाद, मंत्रालय को संस्थानों और 
इसमें भाग लेने के इच्छुक लोगों से 
‘इंडियास्किल्स 2026 –27’ के 
पंजीकरण को फिर से खोलने के 
लिए कई अनुरोध प्राप्त हुए। इसके 

जवाब में पंजीकरण विंडो को 19 
अक्टूबर 2026 तक फिर से खोल 
दिया गया है जिससे अधिक युवाओं 
को अपने कौशल का प्रदर्शन 
करने, राष्ट्रीय स्तर पर प्रतिस्पर्धा 
करने और वैश्विक मंच पर भारत 
का प्रतिनिधित्व करने की दिशा में 
काम करने का अवसर मिल रहा 
है।‘इंडियास्किल्स 2026-27’ के 
लिए पहले ही लगभग 4.0 लाख 
पंजीकरण प्राप्त हो चुके हैं जो अपनी 
क्षमताओं को प्रदर्शित करने तथा 

राष्ट्रीय और अंतरराष्ट्रीय मानकों 
के अनुरूप प्रतिस्पर्धा करने के प्रति 
युवाओं में बढ़ती रुचि को दर्शाता है 
जो योग्य उम्मीदवार पहले पंजीकरण 
नहीं करा सके थे वे अब 19 अक्टूबर 
2026 तक ‘स्किल इंडिया डिजिटल 
हब’ (एसआईडीएच) पर अपना 
आवेदन करके इस अवसर का लाभ 
उठा सकते हैं।कौशल विकास और 
उद्यमशीलता मंत्रालय की देखरेख में 
और राष्ट्रीय कौशल विकास निगम 
(एनएसडीसी) के कार्यान्वयन 

भागीदार के रूप में आयोजित 
‘इंडियास्किल्स 2026–27’ विनि
र्माण,इंजीनियरिंग,निर्माण,डिजिटल 
प्रौद्योगिकी, रचनात्मक उद्योग और 
सेवाओं जैसे क्षेत्रों की 63 उद्योग-
संबंधी कौशल श्रेणियों को कवर 
करता है। यह प्रतियोगिता जिला/
क्षेत्रीय, राज्य,प्रादेशिक और राष्ट्रीय 
स्तरों के माध्यम से एक सुनियोजित 
मार्ग प्रदान करती है जिससे 
प्रतिभाशाली युवाओं को अपने 
कौशल का प्रदर्शन करने, विशेषज्ञों 
का मार्गदर्शन प्राप्त करने और 
अंतरराष्ट्रीय कौशल प्रतियोगिताओं 
में भारत का प्रतिनिधित्व करने 
के अवसरों की ओर आगे बढ़ने 
में मदद मिलती है।मंत्रालय 
ने राज्य सरकारों,केंद्र शासित 
प्रदेशों के प्रशासनों, औद्योगिक 
प्रशिक्षण संस्थानों (आईटीआई), 
पॉलिटेक्निक, कॉलेजों, कौशल 
प्रशिक्षण संस्थानों और उद्योग 
भागीदारों को फिर से खोली गई 

विंडो के बारे में जानकारी प्रसारित 
करने और पंजीकरण की सुविधा 
प्रदान करने के लिए प्रोत्साहित 
किया है। इस अतिरिक्त अवसर 
का उद्देश्य भागीदारी का दायरा 
बढ़ाना और प्रतियोगिता में अधिक 
से अधिक भावी कौशल चैंपियनों 
को शामिल करना है।टीम इंडिया 
ने ‘वर्ल्डस्किल्स शंघाई 2026’ में 
दसवाँ स्थान हासिल किया, छह रजत 
पदक और उत्कृष्ट प्रदर्शन के लिए 
20 पदक (मेडल फॉर एक्सीलेंस) 
जीते जो कि ‘वर्ल्डस्किल्स ल्योन 
2024’ के 13वें स्थान के प्रदर्शन 
से बेहतर है। भारत के अब तक के 
सबसे बड़े 70 प्रतियोगियों के दल ने 
63 कौशल स्पर्धाओं में भाग लिया। 
उनके इस प्रदर्शन ने उन अवसरों की 
ओर देश का ध्यान आकर्षित किया 
है जो कौशल, विशेष प्रशिक्षण और 
लगातार तैयारी से युवा भारतीयों के 
लिए बन सकते हैं पंजीकरण 19 
अक्टूबर 2026 को बंद हो जाएंगे।

त्योहार में आलू बनी संजीवनी:रसोई से 
पूजा की थाली तक महंगाई की मार

तरुणमित्र।

भदोही। देश भर में इन दिनों शारदीय नवरात्र 
चल रहा है। उपवास रखने पर केवल आलू का सेवन 
आम आदमी कर रहा है। इतना ही नहीं, ज्यादातर 
घरों में आलू एवं पानी की ही सब्जी पक रही है। 
पौष्टिक भोजन सपने सरीखा हो गया है। फलों के 
दामों में भी इजाफा कर दिया ।  इन दिनों महंगाई 
चरम पर है। रसोई से लेकर पूजा की थाली पर इसका 
असर पड़ा है। सर्वाधिक प्रभाव अल्पवेतन भोगियों, 
बुनकरों, मजदूरों को झेलनी पड़ रही है। लोग किसी 
तरह से अपना काम चला रहा हैं। फलों, सब्जियों 
तक के दामों में आग लगी है। बता दें कि सितंबर में 
खुदरा महंगाई दर 5.54 फीसदी और खाद्य महंगाई 
7.74 प्रतिशत तक पहुंच गई है। दो सालों के बाद 
महंगी बिजली के करंट की तरह दौड़ रही है। इन दिनों 
पर्वों का सीजन चल रहा है। शारदीय नवरात्र, दशहरा 
तथा उसके बाद दीवाली का पर्व है। आम से लेकर 
खास लोगों की जेब बाजार की ओर रूख करने की 
इजाजत नहीं दे रही है। महंगी शिक्षा, दवाई तथा 
भोजन ने ही लोगों की कमर तोड़ने का काम किया 
है। ऐसे में शौक को पूरा करना असंभव हो गया है। 
सर्वाधिक दिक्कतें दो तीन से लेकर पांच सौ रुपया 
तक कमाने वालों के सामने हैं। बच्चों की फीस, 
सब्जी, दूध तक ही उनकी सैलरी निपट जा रही है। 

भला हो सरकार को जो हर माह पांच किलो अनाज 
फ्री में देने का काम कर रही है। जिसके कारण आम 
आदमी की जुबां अभी तक बंद है अन्यथा महंगाई 
को लेकर सड़कों पर सैलाब उमड़ने से इनकार नहीं 
किया जा सकता है। 

शुजागंज में अवैध मिट्टी खनन पर पुलिस 
का शिकंजा, तीन ट्रैक्टर-ट्रॉलियां सीज

तरुणमित्र।

रूदौली (अयोध्या)। रूदौली 
विधानसभा क्षेत्र के शुजागंज चौकी 
अंतर्गत अवैध मिट्टी खनन के मामले 
में पुलिस ने बड़ी कार्रवाई करते 
हुए मिट्टी लदी तीन ट्रैक्टर-ट्रॉलियों 
को सीज किया है। पुलिस की इस 
कार्रवाई से अवैध खनन के कारोबार 
में जुटे लोगों में हड़कंप मच गया। 
मामले में बुधवार सुबह शुजागंज 
चौकी प्रभारी अभिषेक सिंह ने 
खनन विभाग निरीक्षक शिवम् जैन 
अधिकारी को सूचना देकर वैधानिक 
कार्रवाई के लिए  अवगत कराया 
है।जानकारी के अनुसार, रहीमगंज 
क्षेत्र में कथित रूप से अवैध तरीके 
से मिट्टी की खुदाई की जा रही थी। 
वहीं, हसनामऊ मोड़ के पास कोपेपुर 
ग्राम प्रधान पुत्तन के परिसर में मिट्टी 
गिराई जा रही थी। इसकी जानकारी 
मिलने पर शुजागंज चौकी प्रभारी 
अभिषेक सिंह के सूचना पर खनन 
निरीक्षक शिवम् जैन पुलिस टीम 
के साथ कार्रवाई करते हुए मौके से 
मिट्टी लदी तीन ट्रैक्टर-ट्रॉलियों को 

पकड़कर अपने कब्जे में ले लिया। 
इसके बाद मामले में खनन विभाग 
के निर्देश पर तीन ट्रैक्टर-ट्रॉलियों 
को सीज कर दिया गया है। खनन से 
संबंधित नियमों के तहत आवश्यक 
कार्रवाई की जा सके।शुजागंज चौकी 
प्रभारी अभिषेक सिंह ने बताया कि 
अवैध मिट्टी खनन की सूचना मिलने 
पर कार्रवाई करते हुए तीन ट्रैक्टर-
ट्रॉलियों को पकड़ा गया है। मामले की 
जानकारी खनन विभाग के अधिकारी 

को दे दी गई है। नियमानुसार आगे 
की कार्रवाई के लिए संबंधित विभाग 
को अवगत कराया गया है।

बेटी बचाओ-बेटी पढ़ाओ एवं मुख्यमंत्री कन्या 
सुमंगला योजना का डीएम ने दिया संदेश

जिलाधिकारी शैलेष कुमार ने हरी झंडी दिखाकर रैली को किया रवाना
तरुणमित्र।

भदोही। मिशन शक्ति अभियान 
के अंतर्गत महिला कल्याण विभाग 
द्वारा महिलाओं एवं बालिकाओं 
की सुरक्षा, सम्मान, शिक्षा और 
स्वावलम्बन के प्रति जागरूकता 
बढ़ाने के उद्देश्य से भव्य पैदल 
मार्च का आयोजन किया गया। 
जिलाधिकारी शैलेष कुमार ने हरी 
झंडी दिखाकर जागरूकता रैली 
को रवाना किया। रैली के माध्यम 
से बेटी बचाओ-बेटी पढ़ाओ एवं 
मुख्यमंत्री कन्या सुमंगला योजना 
का संदेश जन-जन तक पहुंचाया 
गया। जिलाधिकारी शैलेष कुमार ने 
नवरात्रि के पावन अवसर पर मिशन 
शक्ति अभियान के तहत महिलाओं 
एवं बालिकाओं की सुरक्षा, 
सम्मान और स्वावलम्बन के लिए 
जनभागीदारी बढ़ाने पर दिया जोर। 
पैदल मार्च दुर्गागंज तिराहे से प्रारम्भ 

होकर महिला थाना होते हुए विभूति 
नारायण राजकीय इंटर कॉलेज, 
ज्ञानपुर पहुंचा, जहां इसका समापन 
हुआ। रैली के माध्यम से महिलाओं 

एवं बालिकाओं की सुरक्षा, सम्मान, 
बालिका शिक्षा, महिला सशक्तीकरण 
तथा आत्मनिर्भरता के महत्व को 
रेखांकित किया गया।

{�रहीमगंज में हो रही 
थी खुदाई, हसनामऊ 
मोड़ के पास प्रधान के 
परिसर में गिराई जा रही 
थी मिट्टी

कालीन नगरी में दबी जुबां से हर आदमी इस 
बात से सहमत है कि सरकार, अफसरों की ढिलाई के 
कारण जमाखोरी, सामानों के दामों में कारोबारियों ने 
जबरदस्त इजाफा किया है। जांच के नाम पर केवल 
मिलावटी सामानों को ही देखा जा रहा है। लोगों से 
सरकार से पहल की मांग किया। ऐसा नहीं किया गया 
तो आगामी दिनों में लोगों का गुस्सा सड़क पर उतर 
सकता है।

{�पौष्टिक भोजन सपने 
सरीखा हो गया,आलू 
का सेवन आम आदमी 
कर रहा

माँ चंद्रघंटा के भजनों से गूंजा किदवई नगर, डांडिया-
गरबा में दिखा महिलाओं और बच्चों का उत्साह

तरुणमित्र।

कानपुर।किदवई नगर स्थित 
सार्वजनिक श्री संकट मोचन 
विजय हनुमान एवं श्री दुर्गा मंदिर 
समिति (पंजीकृत) के तत्वावधान 
में आयोजित 15वें भव्य शारदीय 
नवरात्र एवं दशहरा महोत्सव–2026 
के तृतीय दिवस पर माँ चंद्रघंटा की 
पूजा-अर्चना, संगीतमय संकीर्तन एवं 
डांडिया-गरबा प्रशिक्षण श्रद्धा और 
उत्साह के साथ संपन्न हुआ।

भजन गायिकाओं ने बाँधा 
भक्तिमय समाँ: माता रानी के 
भजनों की मनमोहक प्रस्तुति नीलम 
सिंह चौहान, मधु मिश्रा, शालिनी 
अवस्थी, सुमन शुक्ला, नीलम दुबे, 
सुदामा दुबे, सुषमा भारद्वाज एवं 

विजय लक्ष्मी द्विवेदी ने दी। भक्तिमय 
भजनों से मंदिर परिसर माता रानी के 
जयकारों से गूंज उठा।

महिला मंडल के नेतृत्व में 
सांस्कृतिक कार्यक्रम:कार्यक्रम की 
मुख्य आयोजन व्यवस्थापक श्रीमती 
नीलम वीरेंद्र चौहान, व्यवस्थापक 
मंदिर कमेटी, अध्यक्षा एवं कार्यक्रम 

संयोजक महिला मंडल रहीं। महिला 
मंडल की महामंत्री एवं डांडिया-
गरबा प्रशिक्षिका श्रीमती रेनू मधु 
शुक्ला, वरिष्ठ उपाध्यक्ष श्रीमती मधु 
मिश्रा एवं श्रीमती डॉली द्विवेदी की 
महत्वपूर्ण भूमिका रही। सायं 4 से 6 
बजे तक संगीतमय संकीर्तन, 6 से 
7 बजे तक बच्चों तथा 7 से 9 बजे 

तक महिलाओं को डांडिया-गरबा का 
प्रशिक्षण दिया गया।

महिलाओं की रही प्रमुख 
सहभागिता:कार्यक्रम में रेनू शुक्ला, 
डॉली द्विवेदी, सुनीता शर्मा, पूनम 
शुक्ला, भारती मिश्रा, निशा शर्मा, 
ममता मिश्रा, सुहानी पाल, सुशीला 
श्रीवास्तव, सुषमा सिंह, रंजना 
अवस्थी, प्रियंका ठाकुर, निर्मला 
सिंह, रत्ना गुप्ता, आशा गुप्ता एवं 

अर्पणा त्रिपाठी ने प्रमुख रूप से 
सहभागिता की।

संरक्षकों एवं सहयोगियों का 
योगदान: महोत्सव के मुख्य अतिथि 
एवं संरक्षक माननीय महेश त्रिवेदी, 
पूर्व मंत्री एवं विधायक, किदवई 
नगर विधानसभा हैं। महिला मंडल 
की मुख्य संरक्षक आदरणीय आशा 
त्रिवेदी, श्रीमती किरण पांडे एवं डॉ. 
सुषमा सिंह सेंगर हैं।धार्मिक आयोजन 
में आचार्य पंडित मुकेश द्विवेदी का 
आचार्य के रूप में तथा अमित 
मिश्रा एवं मयंक जी का आयोजन 
सहयोगियों के रूप में उल्लेखनीय 
योगदान रहा।

धार्मिक आस्था के साथ 
समाजसेवा का संकल्प:आयोजन 
से जुड़े नीलम आर्किटेक्ट एंड इंटीरियर 

डिजाइनर एवं सनातन वैवाहिक 
बंधन के माध्यम से समाजसेवा 
का संदेश दिया गया। समाजसेवी 
वीरेंद्र चौहान, धर्म जागरण समन्वय 
परियोजना प्रमुख, राष्ट्रीय स्वयंसेवक 
संघ, कानपुर दक्षिण द्वारा गरीब 
कन्याओं के निःशुल्क विवाह एवं 
जरूरतमंद परिवारों के सहयोग का 
संकल्प दोहराया गया। आयोजकों ने 
कहा कि ऐसे धार्मिक एवं सांस्कृतिक 
आयोजन समाज में एकता, संस्कार, 
नारी शक्ति और सनातन संस्कृति को 
सुदृढ़ करने का माध्यम हैं।

मुख्य आयोजन व्यवस्थापक: 
श्रीमती नीलम वीरेंद्र चौहान

संपर्क: 8840871996
समाजसेवी वीरेंद्र चौहान: 

9335062372

{�15वें शारदीय नवरात्र 
एवं दशहरा महोत्सव में 
भक्ति, शक्ति और भारतीय 
संस्कृति का संगम, महिला 
मंडल की रही महत्वपूर्ण 
भूमिका

मुख्यमंत्री कन्या सुमंगला योजना के तहत छह श्रेणियों में आर्थिक सहायता
मुख्यमंत्री कन्या सुमंगला योजना के अंतर्गत पात्र बालिकाओं को जन्म 

से लेकर उच्च शिक्षा की ओर अग्रसर होने तक छह श्रेणियों में आर्थिक 
सहायता प्रदान की जाती है। इसके तहत बालिका के जन्म पर ₹5,000, 
एक वर्ष तक पूर्ण टीकाकरण के उपरांत ₹2,000, कक्षा एक में प्रवेश पर 
₹3,000, कक्षा छह में प्रवेश पर ₹3,000, कक्षा नौ में प्रवेश पर ₹5,000 तथा 
कक्षा 12 उत्तीर्ण करने के बाद स्नातक अथवा दो वर्षीय या उससे अधिक 
अवधि के डिप्लोमा पाठ्यक्रम में प्रवेश लेने पर ₹7,000 की सहायता का 
प्रावधान है।

दुर्गा पूजा पंडाल में शक्ति मोबाइल टीम ने 
बालिकाओं और महिलाओं को किया जागरूक

जौनपुर। शारदीय नवरात्रि के 
अवसर पर मिशन शक्ति फेज-6 
के अंतर्गत शक्ति मोबाइल टीम ने 
नगर के अहियापुर चौराहे स्थित 
दुर्गा पूजा पंडाल में बालिकाओं 
और महिलाओं को उनकी 
सुरक्षा के प्रति जागरूक किया। 
इस दौरान टीम ने महिलाओं 
एवं बालिकाओं को महिला 
हेल्पलाइन नंबर 1090, 181, 
साइबर हेल्पलाइन नंबर 1930 
और चाइल्ड हेल्पलाइन नंबर 

1098 की जानकारी दी। साथ 
ही, किसी भी प्रकार की परेशानी, 
उत्पीड़न या साइबर अपराध की 
स्थिति में संबंधित हेल्पलाइन 
नंबरों का उपयोग करने के प्रति 
जागरूक किया गया। शक्ति 
मोबाइल टीम ने महिलाओं और 
बालिकाओं को अपनी सुरक्षा के 
प्रति सजग रहने तथा जरूरत 
पड़ने पर तत्काल सहायता लेने 
के लिए प्रेरित किया।

कैंसर से पति की मौत के बाद पत्नी को 

मिली 10 लाख रुपये की आर्थिक सहायता
{�यूनियन बैंक ऑफ इंडिया की देवकली शाखा ने रेखा 

प्रजापति के खाते में छह दिन के भीतर हस्तांतरित की 
धनराशि, बैंक अधिकारियों ने दी जानकारी

तरुणमित्र। केराकत, जौनपुर। 
यूनियन बैंक ऑफ इंडिया की 
देवकली शाखा की ओर से दिवंगत 
डॉ. ए.के. प्रजापति की पत्नी रेखा 
प्रजापति को 10 लाख रुपये की आर्थिक सहायता प्रदान की गई। बैंका 
इंश्योरेंस के एरिया मैनेजर पीयूष सिंह ने बताया कि आवश्यक प्रक्रिया पूरी 
होने के बाद महज छह दिनों के भीतर यह धनराशि रेखा प्रजापति के खाते में 
हस्तांतरित कर दी गई। बुधवार की शाम बैंक परिसर में आयोजित कार्यक्रम 
के दौरान अधिकारियों ने इसकी जानकारी साझा की। इस मौके पर क्षेत्र 
के कई संभ्रांत ग्राहक और नागरिक मौजूद रहे। बताया गया कि डॉ. ए.के. 
प्रजापति देवकली शाखा के पुराने खाताधारक थे। उनका बैंक खाता वर्ष 
2008 से संचालित था। वह कैंसर की बीमारी से पीड़ित थे और उपचार के 
दौरान 12 अगस्त 2026 को उनका निधन हो गया। उनके निधन के बाद 
परिवार पर दुखों का पहाड़ टूट पड़ा। दिवंगत डॉ. प्रजापति की पत्नी रेखा 
प्रजापति की उम्र 44 वर्ष है। परिवार में उनकी दो बेटियां और 75 वर्षीय 
बुजुर्ग दादी ललिता प्रजापति हैं। बड़ी बेटी बीटेक की पढ़ाई पूरी कर चुकी 
हैं, जबकि छोटी बेटी 12वीं की परीक्षा उत्तीर्ण करने के बाद नीट की तैयारी 
कर रही हैं। परिवार के सामने बड़ी बेटी की शादी की जिम्मेदारी भी है, जो 
नवंबर महीने में निर्धारित है। ऐसे कठिन समय में बैंक की ओर से खाते में 
10 लाख रुपये की धनराशि हस्तांतरित किए जाने की जानकारी दी गई। इस 
पहल से परिवार को आगे की जिम्मेदारियों के निर्वहन में आर्थिक संबल 
मिलने की उम्मीद है। कार्यक्रम में पीयूष सिंह, शाखा प्रबंधक कमलदीप, 
डिप्टी ब्रांच मैनेजर मनीष कुमार माहेश्वरी, असिस्टेंट मैनेजर मनीष कुमार 
यादव, क्लर्क मनीष कुमार सहित बैंक के अन्य कर्मचारी उपस्थित रहे।
ड्रोन संचालन से जुड़े कानूनी प्रावधान पर हुई चर्चा

{�कुलपति ने छात्रों के कौशल की सराहना की
{��पीयू में ड्रोन बूटकैंप का तीसरा दिन संपन्नॉ

तरुणमित्र। जौनपुर। वीर बहादुर 
सिंह पूर्वांचल विश्वविद्यालय के 
इंजीनियरिंग संस्थान के इलेक्ट्रॉनिक्स 
इंजीनियरिंग विभाग द्वारा सी-डैक, 
नोएडा के सहयोग से आयोजित पांच 
दिवसीय “मानव रहित विमान प्रणाली 
एवं उसका उपयोग” बूटकैंप का तीसरा 
दिन ज्ञानवर्धक एवं प्रायोगिक गतिविधियों से भरपूर रहा। बूटकैंप में विद्यार्थियों 
ने ड्रोन नियमन, सेंसर तकनीक, लिडार तकनीक तथा ड्रोन असेंबली का 
व्यावहारिक प्रशिक्षण प्राप्त किया।  विश्वविद्यालय के कुलपति प्रो. राकेश 
कुमार सिंह ने कार्यशाला स्थल का निरीक्षण किया और विद्यार्थियों द्वारा 
प्राप्त किए जा रहे तकनीकी कौशल की सराहना की। उन्होंने छात्र-छात्राओं 
को नवाचार, प्रयोग और आधुनिक प्रौद्योगिकी सीखने के लिए प्रोत्साहित 
किया। बूटकैंप में विद्यार्थियों की सक्रिय भागीदारी और उत्साह देखकर 
उन्होंने आयोजक टीम को भी बधाई दी।  कार्यक्रम के प्रथम सत्र में सी-
डैक, नोएडा की वैज्ञानिक-एफ डॉ. कल्पना जौहरी ने “ड्रोन रूल्स एंड 
रेगुलेशंस” पर विस्तृत प्रस्तुति दी। उन्होंने भारत में ड्रोन संचालन से जुड़े 
कानूनी प्रावधान, उड़ान सुरक्षा, पंजीकरण एवं जिम्मेदार उपयोग को सरल 
भाषा में समझाया। उनके लगभग दो दशकों के शोध एवं तकनीकी अनुभव 
ने सत्र को विशेष उपयोगी बनाया।  दूसरे सत्र में सी-डैक की प्रोजेक्ट 
इंजीनियर किरण वालिया ने “इंट्रोडक्शन टू सेंसर्स” तथा लिडार तकनीक 
पर जानकारी दी। उन्होंने रिमोट सेंसिंग, डेटा मैपिंग और ड्रोन आधारित 
वास्तविक अनुप्रयोगों को उदाहरणों के साथ समझाया। विद्यार्थियों को उद्योग 
की समकालीन आवश्यकताओं और ड्रोन तकनीक के व्यावहारिक उपयोगों 
से रूबरू कराया गया।  प्रायोगिक सत्र में विद्यार्थियों ने स्वयं ड्रोन के विभिन्न 
घटकों को जोड़ना अर्थात असेंबल करना सीखा। इस अभ्यास ने उनके 
तकनीकी आत्मविश्वास, समस्या-समाधान कौशल और विज्ञान के प्रति 
रुचि को और मजबूत किया। बूटकैंप का उद्देश्य विद्यार्थियों को मानव रहित 
विमान प्रणाली, सेंसर तकनीक और उनके व्यावहारिक अनुप्रयोगों में दक्ष 
बनाना है।  इस आयोजन को सफल बनाने में इलेक्ट्रॉनिक्स इंजीनियरिंग 
विभाग के शिक्षकों एवं सहयोगियों ने महत्वपूर्ण भूमिका निभाई। इनमें डॉ. 
संतोष कुमार त्रिपाठी, डॉ. प्रवीण कुमार सिंह, शैलेश प्रजापति, सुधीर 
सिंह, डॉ. रीतेश बरनवाल, डॉ. पारुल त्रिवेदी, डॉ. ज्योति पी. सिंह, पूनम 
सोनकर, तुषार, विशाल, जया शुक्ला, नवीन चौरसिया तथा अनुराग प्रमुख 
रूप से शामिल रहे।

विद्यार्थियों ने वेका टूल से सीखी 
मशीन लर्निंग की बारीकियां

{�पीयू में एआई एवं एमएल लर्निंग सीरीज का दूसरा 
व्याख्यान संपन्न

तरुणमित्र।  जौनपुर । 
वीर बहादुर सिंह पूर्वांचल 
विश्वविद्यालय, जौनपुर के 
इंजीनियरिंग एवं प्रौद्योगिकी संकाय 
के कंप्यूटर विज्ञान एवं इंजीनियरिंग 
विभाग द्वारा संचालित ‘एआई एवं 
एमएल लर्निंग सीरीज’ के दूसरे 
व्याख्यान का बुधवार को सफल 
आयोजन किया गया। “वेका टूल के 
माध्यम से मशीन लर्निंग की मूल 
अवधारणाएं” विषय पर आयोजित 
यह व्याख्यान ऑनलाइन एवं ऑफलाइन दोनों माध्यमों से संपन्न हुआ, 
जिसमें विभिन्न कार्यक्रमों के 145 छात्र-छात्राओं ने प्रतिभाग किया। मुख्य 
वक्ता डॉ. अनुश्री अग्रवाल ने विद्यार्थियों को मशीन लर्निंग की मूल बातें, 
डेटा का विश्लेषण, डेटा की तैयारी तथा वेका टूल के व्यावहारिक उपयोग 
की जानकारी दी। उन्होंने बताया कि कोई भी मशीन लर्निंग मॉडल तभी 
बेहतर काम करता है, जब उसका डेटा सही, साफ और उपयुक्त रूप में 
तैयार किया गया हो। डॉ. अग्रवाल ने विद्यार्थियों को सरल उदाहरणों के 
माध्यम से समझाया कि डेटा में संख्यात्मक और श्रेणीबद्ध जानकारी कैसे 
होती है, खाली या गलत मान कैसे पहचाने जाते हैं तथा डेटा के वितरण, 
संबंध और असंतुलन का विश्लेषण क्यों आवश्यक है। उन्होंने डेटासेट 
की जांच से लेकर मॉडल का प्रशिक्षण, परीक्षण और परिणामों की समझ 
तक की पूरी प्रक्रिया वेका टूल के जरिए प्रदर्शित की। उन्होंने कहा कि 
आज के तकनीकी युग में कृत्रिम बुद्धिमत्ता और मशीन लर्निंग का ज्ञान 
विद्यार्थियों के लिए अत्यंत उपयोगी है। इस तरह के व्यावहारिक प्रशिक्षण से 
विद्यार्थी केवल सैद्धांतिक जानकारी ही नहीं प्राप्त करते, बल्कि वास्तविक 
समस्याओं के समाधान के लिए तकनीक का उपयोग करना भी सीखते 
हैं। कार्यक्रम का आयोजन इंजीनियरिंग एवं प्रौद्योगिकी संकाय के डीन प्रो. 
सौरभ पाल तथा कंप्यूटर विज्ञान एवं इंजीनियरिंग विभागाध्यक्ष डॉ. विक्रांत 
भटेजा के मार्गदर्शन में किया गया। आयोजन समिति के सदस्य दिलीप 
कुमार यादव, अशोक कुमार यादव एवं कृष्ण कुमार यादव का कार्यक्रम के 
सफल संचालन में महत्वपूर्ण योगदान रहा। इस लर्निंग सीरीज का उद्देश्य 
विद्यार्थियों को कृत्रिम बुद्धिमत्ता एवं मशीन लर्निंग के क्षेत्र में व्यावहारिक 
ज्ञान, तकनीकी कौशल और परियोजना-आधारित अधिगम के अवसर प्रदान 
करना है। आगामी व्याख्यानों में विभिन्न मशीन लर्निंग एल्गोरिदम, मॉडल के 
मूल्यांकन तथा विद्यार्थियों की परियोजनाओं के प्रदर्शन पर विशेष जोर दिया 
जाएगा। आयोजन टीम ने विश्वविद्यालय प्रशासन, मुख्य वक्ता, शिक्षकगण 
एवं सभी प्रतिभागियों के प्रति आभार व्यक्त किया।

एकरामगंज में बदहाल चकरोड से ग्रामीण 
परेशान, अपने खर्च पर डलवा रहे मिट्टी

नगर पंचायत प्रशासन की अनदेखी का आरोप, मार्ग की जांच कर मरम्मत कराने की मांग
तरुणमित्र।

गौराबादशाहपुर, जौनपुर। 
नगर पंचायत गौराबादशाहपुर क्षेत्र 
के एकरामगंज में चकरोड मार्ग की 
मरम्मत नहीं होने से ग्रामीणों को 
आवागमन में भारी परेशानी का 
सामना करना पड़ रहा है। मार्ग की 
बदहाली से परेशान ग्रामीण अब अपने 
पैसे खर्च कर खुद ही रास्ते पर मिट्टी 
डलवाने को मजबूर हैं। ग्रामीणों का 
आरोप है कि नगर पंचायत अध्यक्ष 
के प्रतिनिधि दिनेश सोनकर क्षेत्र के 
गांवों और मोहल्लों की समस्याओं पर 
समुचित ध्यान नहीं दे रहे हैं। चकरोड 
की मरम्मत नहीं होने से लोगों को 
रोजाना आने-जाने में दिक्कत हो 
रही है। ग्रामीणों का कहना है कि जब 
उन्हें अपने खर्च पर रास्ते की मरम्मत 
के लिए मिट्टी डलवानी पड़ रही है, 
तो नगर पंचायत की जिम्मेदारी पर 
सवाल उठना स्वाभाविक है। ग्रामीणों 

ने संबंधित अधिकारियों से चकरोड 
मार्ग की स्थिति की जांच कराने, 
समस्या का संज्ञान लेने और जल्द 

मरम्मत कराने की मांग की है, ताकि 
लोगों को आवागमन की समस्या से 
राहत मिल सके।

आईएमआईएम की बैठक में 
संगठन की मजबूती पर चर्चा

तरुणमित्र।

जफराबाद।स्थानीय कस्बे 
के नासही मुहल्ले में मंगलवार की 
देर शाम को आईएमआईएम पार्टी 
की एक बैठक सम्पन्न हुई।बैठक में 
पार्टी मक मजबूत बनाने की चर्चा 
हुई।बैठक की अध्यक्षता पार्टी के 
जिलाध्यक्ष इमरान बंटी ने किया। 
जिला सचिव डॉक्टर आबिद अली 
के आवास पर पार्टी के अधिकारियों 
व कार्यकर्ताओं की बैठक में संगठन 
को लेकर गम्भीरता पूर्वक चर्चा 
हुई।जिसमें संगठन को हर तरह से 
मजबूत बनाने व संगठन में समाज 
के सभी तबकों की भागीदारी बढ़ाने 
को केकर मन्त्रणा हुई।बैठक को 
सम्बोधित करते हुए जिलाध्यक्ष ने 
कहा कि पार्टी सभी वर्गों को एक 
साथ लेकर चल रही है। पार्टी के 

गठन के बाद जिले में संगठन 
का तेजी के साथ विस्तार हो रहा 
है। युवाओं का सबसे अधिक 
झुकाव पार्टी की तरफ देखा जा 
रहा है। उन्होंने कहा कि शीघ्र ही 
आईएमआईएम पार्टी के राष्ट्रीय 
अध्यक्ष असदुद्दीन ओवैसी में अन्य 
पार्टियों की तुलना में सबसे अधिक 

लोग सदस्यता ग्रहण कर पार्टी को 
मजबूती प्रदान करने का कार्य करेंगे। 
अभी बिहार में पार्टी की मजबूती का 
आकलन किया गया है। इस अवसर 
पर शाहनेयाज अहमद, मजनू राम 
गौतम, मुस्ताक हाशमी ,पिंटू नगर, 
विजय राजभर, राजू खान  आदि 
लोग मौजूद रहे।

दल की जगह दलदल का स्वरूप ले रही कांग्रेस, 
पार्टी में बढ़ी बदसलुकी : पंकज सीबी मिश्रा

तरुणमित्र।

यूपी साधने के लिए शानदार रही आराधना 
मिश्रा और इमरान मसूद की ताजपोशी, अजय 
राय का गालियों से स्वागत फिर जूतमपैजार, 
हाथ जोड़ते प्रमोद तिवारी, डीयू के कांग्रेसी 
सांसद पर महिलाओं के बलात्कार का आरोप 
और ऐसे में  अब पूरा कांड कांग्रेस दल से 
दलदल बनने की और इशारा कर रही। आराधना 
मिश्रा और इमरान मसूद की ताजपोशी होने जा 
रही है समीकरण साधने की बढ़िया तैयारी है। 
उधर कुछ दिन पूर्व की घटना जहाँ खार खाए 
निवर्तमान अजय राय पहुंचते हैं।  गेट पर यूपी 
महिला कांग्रेस की टीम डटी है। सबसे जोश में हैं 
ममता चौधरी।  मालवीय नगर से पार्षद हैं लेकिन 
केवल वार्ड की नेता नहीं हैं।  यूपी की महिला 
कांग्रेस की प्रदेश अध्यक्ष भी हैं। मनीष तिवारी 
की पत्नी ममता चौधरी  एससी के लिए आरक्षित 
मोहनलालगंज विधानसभा सभा सीट से 2022 
में चुनाव लड़ चुकी हैं और दस पंद्रह वोटों की 
कमी रह गई वरना पूरे 3000 वोट पा जातीं। 
यूपी में कांग्रेस के सबसे मजबूत प्रत्याशियों की 
जो सूची इमरान मसूद ने तैयार की है, उसमें 
इनका आठवां नंबर बताया जाता है।महिला 
कांग्रेस की राष्ट्रीय अध्यक्ष अलका लांबा का 
पूरा समर्थन है ही। तो अजय राय के पहुंचते 
ही शोर उठता है। अध्यक्ष जी आ गए, रास्ता 
दो ममता चौधरी: कौन अध्यक्ष जी! अध्यक्ष तो 
मोना जी हैं ! अजय राय का समर्थक: अभी देख 
लीजिए.. कौन हैं? सीन आगे बढ़ता है अजय 
राय अंदर आ चुके हैं।  ममता चौधरी बोले 
जा रही हैं - मुझे इन्हें देखने का शौक नहीं है. 
बगल से गुजर रहे अजय राय तिलमिला जाते हैं। 
पलटकर कहते हैं ऐ दो टके की..! औकात में 
रहकर बात करो। ममता चौधरी अब क्यों डरने 
लगी और तेज आवाज में दहाड़ती हैं ऐ! तमीज 
से बात करो बदतमीजी मत करना।  इसके बाद 
जुता वाला सीन होता है।  मोना और इमरान के 

लिए लाए गए गुलदस्ते की जगह जूता उठता है 
और जिन सिरों पर पड़ता है उनमें बाल वाले 
और गंजे भी शामिल हैं।  अब अजय राय के 
पास वाजिब कारण है रायता फैलाने का धरने 
पर बैठ जाते हैं। आराधना उर्फ मोना के पिता 
प्रमोद तिवारी भागे भागे आते हैं।  मोना तो अब 
अध्यक्ष हैं ही बड़प्पन के भाव के साथ हाथ 
जोड़कर माफी मांगते हैं। अजय राय ‘दो टके की 
औरत’ को कोसते हैं ।  समर्थक ममता चौधरी 
और उनकी माता जी के सम्मान में लगातार 
बोलते जाते हैं। प्रमोद तिवारी को भी खरी खोटी 
सुनाई जाती हैं।  तिवारी जी सुन रहे हैं.. थोड़ा दूर 
हटकर फोन पर किसी से बात करते हैं। अजय 
राय रायता पूरी तरह से फैलना सुनिश्चित करके 
चल देते हैं। अब इमरान मसूद को होश आता 
है कि वो भी तो कार्यकारी प्रदेश अध्यक्ष हैं जिसे 

सह-अध्यक्ष कहा जाने लगा है। इमरान मसूद 
अजय राय को मनाने आते हैं।  उनके कंधे पर 
हाथ रखकर समझाने लगते हैं। अजय राय के 
समर्थक को इसमें भी मौका दिखता है - इमरान 
को वह पकड़कर खींचता है. बोलता है - हाथ 
मत लगाइए...हाथ मत लगाइए। पीछे अजय राय 
का एक और समर्थक इमरान मसूद पर ही हाथ 
लगाने को तैयार दिखता है..बस फाइनल इशारे 
के इंतजार में हैं। इमरान मसूद खतरा भांपकर 
सरेंडर कर जाते हैं.. अजय राय के समर्थक को 
मनाने लगते हैं जो मान जाता है। ताजपोशी पूरी 
होती है। दरअसल तुम सब जो लोग इंस्टाग्राम 
पर तथाकथित धरने और आंदोलन के रील बड़े 
चाव से देख - देख कर अपना ब्रेकफास्ट, लंच 
डिनर लें रहे, तुम लोग ही सबसे बड़े क्रांतिकारी 
हो। सब कुछ तुम्हारे देखने भर से चल रहा 
और जिस दिन तुमने रीले देखना बंद कर दिया 
कसम जनाब खड़गे की सब कुछ धुंआ - धुआं 
हो जायेगा। क्या तुम अभी भी नहीं जान सके 
हो कि इस देश में आंदोलन एक राजनीतिक 
व्यापार है। अन्ना का आंदोलन हो चाहें दीपके 
का आंदोलन हो हर आंदोलन से राजनीति के 
बाजार में कुछ नई दुकाने खुल जाती हैं। जैसे 
इस बार नेहा बोरा और नंदू भाई की खुल गई। 
इनमें से कुछ चल पड़ती हैं और कुछ बंद हो 
जाती हैं। जैसे नेहा बोरा की चल पड़ी और नंदू 
भाई लद्दाख में विडिओ बना कर अपनी आत्मा 
को विश्राम दें रहें। फिर भी मै इतना ही कहूंगा कि 
इस लोकतंत्र के क्षितिज पर कुछ देर के लिए एक 
धुआँ उठता है और इस देश के राजनीतिक कवि 
फेमिनिस्ट लेखक और निखट्टे पत्रकार यूट्यूबर 
जमात के साथ मिलकर नारे लगाते हैं, देखो-
देखो हम ज़िंदा हैं  ! हल्ला बोल, सरफ़रोशी की 
तमन्ना और सबसे कॉमन मनुवाद हो बर्बाद तो 
प्यारे साथियों इनकी मानसिकता बस तब तक 
चिल्लाते रहने की हैं जब तक कि उनके पसंद 
का नेता संसद, मंत्री या लीडरशिप की कुर्सी पर 
बैठ नहीं जाता।

कोर्ट में पेश नहीं हुआ आरोपी, घर पर नोटिस चस्पा कर पुलिस ने कराई मुनादी
धारा 82 के तहत हुई कार्रवाई, 17 नवंबर को न्यायालय में उपस्थित होने का निर्देश

तरुणमित्र।

चंदवक, जौनपुर। जौनपुर 
जिले के चंदवक थाना क्षेत्र के 
जरासी गांव निवासी अच्छेलाल 
पुत्र देवन के न्यायालय में उपस्थित 
नहीं होने पर बुधवार को चंदवक 
पुलिस ने न्यायालय के आदेश पर 
धारा 82 के तहत उद्घोषणा की 

कार्रवाई की। पुलिस ने आरोपी के 
घर पर नोटिस चस्पा कर गांव में 
मुनादी कराई। साथ ही उसे निर्धारित 
तिथि पर न्यायालय में उपस्थित 
होने का निर्देश दिया।पुलिस के 
अनुसार, आरोपी अच्छेलाल के 
विरुद्ध मारपीट, गाली-गलौज, 
धमकी देने और नुकसान पहुंचाने 
के आरोप में भारतीय दंड संहिता 

की धारा 323, 504, 506, 325 
और 427 के तहत मुकदमा दर्ज 
है। न्यायालय में उपस्थित नहीं 
होने पर उसके खिलाफ उद्घोषणा 
की कार्रवाई की गई।न्यायालय के 
आदेश के अनुपालन में पुलिस 
टीम ने आरोपी के घर पर नोटिस 
चस्पा किया और सार्वजनिक रूप 
से मुनादी कराकर उसे 17 नवंबर 

को न्यायालय के समक्ष उपस्थित 
होने की सूचना दी। इस दौरान 
हल्का दरोगा सीताराम के साथ 
पुलिस टीम मौजूद रही।थाना 
प्रभारी निरीक्षक अमित कुमार सिंह 
ने बताया कि न्यायालय के आदेश 
के अनुपालन में जरासी गांव में 
आरोपी के घर पर नोटिस चस्पा 
कर मुनादी की कार्रवाई कराई गई।

धनुष टूटते ही क्रोध से भड़के परशुराम, लक्ष्मण ने तीखे वचनों से छोड़े व्यंग्यबाण

तरुणमित्र।

खेतासराय। शारदीय नवरात्र में 
चल रहे रामलीला का मंचन इन दिनों 
लोगों का ध्यान आकर्षित कर रहा है। 
कस्बे में विभिन्न स्थानों पर रामलीला 
के माध्यम से रामायण के प्रसंगों 
का सजीव चित्रण किया जा रहा है। 

मंगलवार की रात कस्बे के गोलाबाजार 
सहित बभनौटी स्थित हनुमान मंदिर 
रामलीला समिति की ओर से धनुष 
यज्ञ प्रसंग का मंचन किया गया। 
इस दौरान कलाकारों के शानदार 
अभिनय ने दर्शकों को भावविभोर कर 
दिया।रामलीला में सर्वप्रथम राजा-
महाराजाओं द्वारा सीता स्वयंवर में शिव 

धनुष उठाने के प्रयास का मंचन किया 
गया। इस दौरान रावण की भूमिका में 
डॉ अशोक पांडेय और बाणासुर की 
भूमिका में उमेश चतुर्वेदी ने अपने 
अभिनय से दर्शकों का ध्यान आकर्षित 
किया। स्वयंवर में उपस्थित राजाओं के 
शिव धनुष उठाने में असफल रहने के 
बाद भगवान श्रीराम ने गुरु की आज्ञा 

से धनुष उठाकर उसे तोड़ दिया। शिव 
धनुष टूटने की आवाज से तपस्या में 
लीन भगवान परशुराम का ध्यान भंग हो 
गया। धनुष टूटने का समाचार मिलते 
ही वह क्रोधित होकर राजा जनक के 
महल पहुंच गए। वहां भगवान परशुराम 
और लक्ष्मण के बीच तीखे संवादों 
का मंचन हुआ। परशुराम के क्रोध 

और लक्ष्मण के व्यंग्यपूर्ण जवाबों ने 
रामलीला में रोमांच भर दिया। दोनों के 
बीच हुए संवादों पर दर्शक मंत्रमुग्ध 
नजर आए। कलाकारों ने अपने 
अभिनय से इस प्रसंग को जीवंत कर 
दिया। इसके बाद भगवान श्रीराम और 
माता सीता के विवाह प्रसंग का मंचन 
किया गया। इस दौरान श्रद्धा और 

उल्लास का माहौल देखने को मिला। 
रामलीला देखने के लिए बड़ी संख्या में 
दर्शक मौजूद रहे। अंत में रामलीला का 
मंचन करा रहे जगदंबा प्रसाद पांडेय ने 
उपस्थित सभी दर्शकों के प्रति आभार 
व्यक्त किया। इस दौरान राजेश पांडेय, 
गंगेश्वर पांडे, मंदीप, अनुराग, विशाल, 
व बड़ी संख्या में दर्शक मौजूद रहें।

कुख्यात हिस्ट्रीशीटर 
बदमाश मुठभेड़ में गिरफ्तार

तरुणमित्र।

इटावा। उत्तर प्रदेश के इटावा 
जनपद में थाना फ्रेंड्स कॉलोनी पुलिस 
और कुख्यात हिस्ट्रीशीटर बदमाश के 
बीच मंगलवार की देर रात काे मुठभेड़ 
हो गई। पुलिस की गोली से हिस्ट्रीशीटर 
घायल हुआ। पुलिस ने उसे गिरफ्तार 
कर लिया। उसके खिलाफ 12 से 
अधिक मुकदमे दर्ज हैं। क्षेत्राधिकारी 
नगर अवनीश कुमार सिंह ने बुधवार 
काे बताया कि थाना फ्रेंड्स कॉलोनी 
पुलिस दतावली नहर पुल पर वाहन 
चेकिंग कर रही थी। तभी एक सफेद 
मोटरसाइकिल पर आ रहे बदमाश को 
पुलिस ने रुकने का इशारा किया ताे 

वह पुलिस टीम पर फायरिंग कर भागने 
की कोशिश की। पुलिस की जवाबी 
कार्यवाही में गोली लगने से बदमाश 
घायल हाे गया है। पुलिस ने उसे 
और उसके साथी काे गिरफ्तार कर 
लिया। उनके पास से एक तमंचा एक 
खोखा, एक जिंदा कारतूस और चोरी 
की मोटरसाइकिल बरामद हुई है, जो 
सैफई मेडिकल यूनिवर्सिटी से चुराई 
थी।क्षेत्राधिकारी ने बताया कि गिरफ्तार 
बदमाश का नाम आकाश उर्फ चिन्ना 
है, जो कि थाना फ्रेंड्स कॉलोनी क्षेत्र 
के अंतर्गत वह कोकपुरा का रहने वाला 
है। गिरफ्तार बदमाश के खिलाफ 12 
से अधिक मुकदमें अलग-अलग थानाें 
में दर्ज हैं।

जौनपुर प्रीमियर लीग के समापन पर 
पहुंचे पूर्व भारतीय खिलाड़ी सुरेश रैना

 जौनपुर । वीर बहादुर सिंह 
पूर्वांचल विश्वविद्यालय के एकलव्य 
स्टेडियम में जौनपुर प्रीमियर लीग 
के समापन समारोह में बुधवार 
को भारतीय क्रिकेट टीम के पूर्व 
खिलाड़ी सुरेश रैना पहुंचे। उन्होंने 
मैदान पर खिलाड़ियों से मुलाकात 
की और कुछ गेंदें खेलकर अपने 
क्रिकेट कौशल का प्रदर्शन किया। 
इस दौरान उनके साथ सेल्फी लेने 
और ऑटोग्राफ पाने के लिए छात्र-
छात्राओं में खासा उत्साह दिखा। 
रैना ने छात्रों की टी-शर्ट, कॉपी और 
अन्य सामान पर ऑटोग्राफ दिए। 
उनकी सुरक्षा के लिए पुलिस बल 
भी तैनात रहा। पत्रकारों से बातचीत 
में सुरेश रैना ने जौनपुर प्रीमियर 
लीग के आयोजक अभिषेक सिंह 
की सराहना करते हुए कहा कि 
पूर्वांचल विश्वविद्यालय में इतने 
बड़े स्तर पर बच्चों को खेलने का 
अवसर देना बड़ी पहल है। उन्होंने 
विश्वविद्यालय के कुलपति को भी 
इसके लिए धन्यवाद दिया। रैना ने 
कहा कि खेल के क्षेत्र में उत्तर प्रदेश 
तेजी से आगे बढ़ रहा है। जौनपुर में 
भी बच्चों को प्रशिक्षण और संसाधन 
उपलब्ध कराने की दिशा में अच्छा 

काम हो रहा है। उन्हें उम्मीद है कि 
यहां के खिलाड़ी मेहनत के दम पर 
रणजी ट्रॉफी तक पहुंचेंगे और आगे 
देश का प्रतिनिधित्व करेंगे।

   उत्तर प्रदेश में रणजी ट्रॉफी की 
टीमों की संख्या बढ़ाने के सवाल पर 
रैना ने कहा कि यह भारतीय क्रिकेट 
कंट्रोल बोर्ड (बीसीसीआई) 
का विषय है। हालांकि, उन्होंने 
मुख्यमंत्री के समक्ष भी प्रदेश में चार 
से छह टीमें बनाने का सुझाव रखा 
है। उन्होंने कहा कि उत्तर प्रदेश जैसे 
बड़े राज्य में अलग-अलग क्षेत्रों से 
अधिक खिलाड़ियों को आगे आने 
का अवसर मिलना चाहिए। इससे 
प्रतिभाओं को बेहतर मंच मिलेगा 
और प्रतिस्पर्धा भी बढ़ेगी।

  रैना ने कहा कि क्रिकेट में 
आगे बढ़ने के लिए प्रतिभा के साथ 
कड़ी मेहनत, अनुशासन, बेहतर 
फिटनेस और सही खानपान जरूरी 
है। खिलाड़ियों को अपने लक्ष्य के 
प्रति पूरी तरह समर्पित रहना चाहिए। 
उन्होंने अपने करियर का जिक्र करते 
हुए कहा कि वह भी हॉस्टल में 
रहकर लखनऊ में पढ़े और क्रिकेट 
के लिए खुद को समर्पित किया।

तरुणमित्र / उल्हासनगर

उल्हासनगर : उल्हासनगर, 
म्हारल और वरप गांवों में कम 
दबाव और अनियमित जलापूर्ति 
की शिकायतों पर विधायक कुमार 
आयलानी ने मंगलवार को संबंधित 
अधिकारियों के साथ बैठक की। 
उन्होंने सभी क्षेत्रों में नियमित और 
पर्याप्त दबाव से पानी उपलब्ध 
कराने के निर्देश दिए। बैठक में 
एमआईडीसी के कार्यकारी अभियंता 
एस. वी. राउत ने बताया कि 
आठ पंपों के जरिए प्रतिदिन 152 

एमएलडी पानी की आपूर्ति की जा 
रही है। बारिश के दौरान कचरे के 
कारण शटडाउन लेना पड़ा था, 
जिससे जलापूर्ति का दबाव प्रभावित 
हुआ। उन्होंने आगे से म्हारल-
वरप सहित ग्रामीण क्षेत्रों में उचित 
दबाव से पानी देने का आश्वासन 
दिया। एमआईडीसी की सड़क और 
पानी चोरी का मुद्दा उठा बैठक में 
एमआईडीसी शहाड जलशुद्धिकरण 
केंद्र तक जाने वाली खराब सड़क का 
मुद्दा भी उठा। विधायक आयलानी 
ने कंक्रीट सड़क का प्रस्ताव तैयार 

करने और सड़क के दोनों ओर 
नालियां बनाने के निर्देश दिए। साथ 
ही कल्याण-मुरबाड महामार्ग से 
एमआईडीसी तक स्ट्रीट लाइट लगाने 
को कहा। वरप के राजेश भोईर ने 
पानी चोरी की शिकायत करते हुए 
सख्त कार्रवाई की मांग की। इस पर 
विधायक ने संबंधित अधिकारियों को 
आवश्यक कार्रवाई के निर्देश दिए। 
बैठक में एमआईडीसी, उल्हासनगर 
महानगरपालिका, पंचायत समिति 
के अधिकारी और ग्रामीण प्रतिनिधि 
उपस्थित थे।

तरुणमित्र/ब्यूरो

नवी मुंबई : पनवेल के देवद 
गांव स्थित शिवनगर इलाके में 
साढ़े तीन साल की बच्ची को 10 
रुपये का लालच देकर अपने साथ 
ले जाने की कोशिश का मामला 
सामने आया है। मंगलवार रात हुई 
इस घटना में स्थानीय नागरिकों 
की सतर्कता से बच्ची सुरक्षित 
बच गई। लोगों ने संदिग्ध को 
पकड़कर पुलिस के हवाले कर 
दिया। पुलिस की प्रारंभिक जांच 
के अनुसार, संदिग्ध मूल रूप 
से गुजरात के सूरत के कतारगाम 
क्षेत्र का निवासी है। पुलिस ने 
उसके परिजनों से संपर्क किया 
तो उन्होंने बताया कि वह अपनी 
बेटी को एयरपोर्ट छोड़ने के लिए 
दिल्ली गया था। हालांकि, दिल्ली 
से पनवेल पहुंचने और यहां बच्ची 

को ले जाने की कोशिश के पीछे 
की वजह स्पष्ट नहीं हो सकी 
है। घटना के बाद देवद और 
आसपास के इलाकों में बच्चों की 
सुरक्षा को लेकर अभिभावकों की 
चिंता बढ़ गई है। पुलिस ने संदिग्ध 
को हिरासत में लेकर मामला दर्ज 
किया है और घटना के पीछे की 
मंशा की जांच कर रही है। यह भी 
पता लगाया जा रहा है कि क्या इस 
मामले का किसी अन्य आपराधिक 
गतिविधि से संबंध है।

तरुणमित्र : भिवंडी : मुंबई-
नाशिक हाईवे पर साढ़े 8 करोड़ 
रुपये के माल की लूट और अपहरण 
की कथित साजिश का भिवंडी 
तालुका ग्रामीण पुलिस ने पर्दाफाश 
किया है। पुलिस के अनुसार, लूट 
की शिकायत दर्ज कराने वाला 
कंटेनर चालक ही इस साजिश का 
मुख्य सूत्रधार निकला। मामले में 
पांच आरोपियों को गिरफ्तार कर 
पूरा माल बरामद कर लिया गया है, 
जबकि दो आरोपी फरार हैं। पुलिस 
के मुताबिक, नोएडा-गुरुग्राम से 
पतंजलि ट्रांसपोर्ट के कंटेनर में ग्लेन 
फार्मा कंपनी का करीब 8.50 करोड़ 
रुपये का माल भरकर भिवंडी तालुका 
के पूर्णा स्थित गोदाम में ले जाया जा 
रहा था। 2 अक्टूबर की रात कंटेनर 
येवई नाका पहुंचा, तब चालक 
सोमनाथ पाल ने पुलिस में शिकायत 
दर्ज कराई कि अज्ञात बदमाशों 
ने मारपीट कर उसका अपहरण 
किया और कंटेनर समेत माल लूट 

लिया। उसने कंपनी मालिक को 
भी फोन कर घटना की जानकारी 
दी थी। पुलिस उपअधीक्षक राहुल 
झालटे और वरिष्ठ पुलिस निरीक्षक 
हर्षवर्धन बारवे के मार्गदर्शन में 
जांच शुरू हुई। तकनीकी जांच 
और पूछताछ के दौरान चालक 
सोमनाथ पाल तथा हेल्पर रामसिंग 
यादव पर संदेह हुआ। पुलिस के 
अनुसार, पूछताछ में खुलासा हुआ 
कि दोनों ने अपने साथियों के साथ 
मिलकर लूट और अपहरण की झूठी 
कहानी रची थी। इसके बाद पुलिस 
ने योगेशकुमार जैयस्वार, मनीष 
पाल और शिवकुमार धुरिया को भी 
गिरफ्तार किया। जांच में पता चला 
कि कंटेनर पालघर जिले के बोईसर 
में छिपाया गया था, जबकि माल 
एक गोदाम में रखा गया था। पुलिस 
ने पूरा माल बरामद कर लिया है। 
मामले के दो अन्य आरोपी मोनू पाल 
और सुनील यादव फरार हैं, जिनकी 
तलाश जारी है।

तरुणमित्र / संवाददाता

भिवंडी : खारबाव नाका 
इलाके में दिनदहाड़े कार के शीशे 
तोड़कर 7 लाख 80 हजार रुपये 
की नकदी से भरा बैग चोरी कर 
लिया गया। दो अज्ञात चोरों ने 
लक्ष्मी गोल्ड दुकान के सामने 
खड़ी ग्रैंड विटारा कार को निशाना 
बनाया। वारदात सीसीटीवी कैमरे 
में कैद हुई है। 

वडघर निवासी ट्रांसपोर्ट 
व्यवसायी तुलशीराम भालचंद्र 
पाटील अपने व्यवसाय से मिली 
नकदी बैंक में जमा करने निकले 
थे। पहले वह अंजूरफाटा स्थित 
कोटक महिंद्रा बैंक गए, लेकिन 
वहां पैसे जमा करने का शुल्क 
अधिक होने के कारण खारबाव 
स्थित जी.बी. पारसिक बैंक जाने 
का फैसला किया। इसके बाद 

उन्होंने कार लक्ष्मी गोल्ड दुकान 
के सामने खड़ी की और पास 
के ललित होटल में एक मित्र से 
बातचीत करने चले गए। इसी 
दौरान दो चोरों ने कार के दोनों 
तरफ के आगे के शीशे तोड़े 
और नकदी से भरा बैग लेकर 
अंजूरफाटा की ओर फरार हो 
गए। घटना के बाद पाटील ने 
भिवंडी तालुका पुलिस स्टेशन में 
दो अज्ञात आरोपियों के खिलाफ 
शिकायत दर्ज कराई। पुलिस 
सीसीटीवी फुटेज के आधार पर 
जांच कर रही है।

म्हारल-वरप में पानी की किल्लत, 
नियमित आपूर्ति का आश्वासन

साढ़े तीन साल की बच्ची के 
अपहरण की कोशिश नाकाम

साढ़े 8 करोड़ की लूट का मास्टरमाइंड 
निकला कंटेनर चालक, 5 गिरफ्तार

भिवंडी में कार का शीशा तोड़कर 
7.80 लाख की नकदी उड़ाई

ठाणे जिला में कार्ड धाराकों को 
साढ़े 93% राशन वितरित

तरुणमित्र

मुंबई : ठाणे जिला पूर्ति 
विभाग ने ठाणे डिस्ट्रिक्ट सप्लाई 
ऑफिस के दायरे में आने वाले 
अनाज बांटने के सिस्टम, राशन 
कार्ड होल्डर्स और धान की खरीद 
की जानकारी दी है और सहायक 
जिला प्रदाय अधिकारी योगेश 
जंगले ने बताया है कि जिले में 
अनाज की सप्लाई ठीक-ठाक 
चल रही है। जिला पूर्ति विभाग 
ठाणे के दायरे में मुरबाड़ और 
शाहपुर के पूरे तहसील , साथ 
ही अंबरनाथ, भिवंडी और 
कल्याण तहसील के ग्रामीण 
इलाके आते हैं। इस दायरे में कुल 
5 तहसील , 5 तहसील गोदाम, 
15 गोदाम बिल्डिंग हैं और इनकी 
कुल स्टोरेज कैपेसिटी 8 हज़ार 
80 मीट्रिक टन है। पब्लिक 
डिस्ट्रीब्यूशन सिस्टम के तहत 
डिपार्टमेंट में 639 फेयर प्राइस 
शॉप्स मंज़ूर हैं, जिनमें से 579 
दुकानें असल में चल रही हैं, 

जबकि 60 दुकानें बंद हैं।जिले में 
कुल 2 लाख 36 हज़ार 31 राशन 
कार्ड होल्डर हैं और कुल 9 लाख 
34 हज़ार 21 बेनिफिशियरी 
रजिस्टर्ड हैं।इसमें अंत्योदय अन्न 
योजना के 49 हज़ार 846 राशन 
कार्ड और 1 लाख 63 हज़ार 
372 बेनिफिशियरी शामिल हैं। 
प्रायोरिटी फैमिली बेनिफिशियरी 
स्कीम के तहत 1 लाख 37 हज़ार 
5 राशन कार्ड और 5 लाख 
69 हज़ार 880 बेनिफिशियरी 
हैं। इसके अलावा APH केशरी 
योजना के तहत 42 हज़ार 674 

राशन कार्ड और 1 लाख 75 हज़ार 
593 बेनिफिशियरी रजिस्टर्ड हैं, 
जबकि शुभ्रा योजना के तहत 
6 हज़ार 506 राशन कार्ड और 
25 हज़ार 176 बेनिफिशियरी 
रजिस्टर्ड हैं। 10 जुलाई 2026 
के सरकारी फैसले के मुताबिक, 
प्रायोरिटी फैमिली योजना के 
लाभार्थियों को हर राशन कार्ड 
पर 15 किलो गेहूं और 20किलो 
चावल मुफ्त बांटा जा रहा है। 
अगस्त 2026 से अब तक 
सरकारी लेवल पर कुल 4,655 
मीट्रिक टन अनाज मंजूर किया 

गया। सितंबर 2026 में, सिस्टम 
पर मौजूद 1,88,325 कार्ड में 
से 1,73,585 राशन कार्ड बांटे 
गए, जो 92.2 परसेंट है। सितंबर 
महीने में कुल 4,354.54 मीट्रिक 
टन, यानी 93.55 परसेंट अनाज 
सफलतापूर्वक बांटा गया ... 
अक्टूबर 2026 महीने के लिए 
डिस्ट्रिक्ट सप्लाई ऑफिसर्स के 
ज़रिए 4,574.50 मीट्रिक टन 
अनाज बांटने का प्लान बनाया 
गया है। इसमें अंत्योदय योजना 
के लिए 732.20 मीट्रिक टन गेहूं 
और 993 मीट्रिक टन चावल, 
जबकि प्रायोरिटी फैमिली स्कीम 
के लिए 1,134.5 मीट्रिक टन 
गेहूं और 1,714.8 मीट्रिक टन 
चावल शामिल है।नेशनल फ़ूड 
सिक्योरिटी एक्ट (NFSA) 
के तहत कंप्यूटराइज़ेशन और 
आधार लिंकिंग का प्रोसेस तेज़ी 
से पूरा किया जा रहा है। अभी 
1 लाख 66 हज़ार 960 राशन 
कार्ड और 6 लाख 65 हज़ार 
687 बेनिफिशियरीज़ का 

कंप्यूटराइज़ेशन पूरा हो चुका 
है। 1 लाख 16 हज़ार 960 
राशन कार्ड और 6 लाख 65 
हज़ार 266 बेनिफिशियरीज़ की 
आधार सीडिंग पूरी हो चुकी है 
और 5 लाख 41 हज़ार 784 
बेनिफिशियरीज़ का e-KYC 
पूरा हो चुका है। मार्केटिंग सीजन 
2024-25 के लिए धान खरीद 
अभियान में ROTDC और 
DMO ठाणे के ज़रिए कुल 
2 लाख 84 हज़ार 284.64 
क्विंटल धान खरीदा गया। इसमें 
1 लाख 26 हज़ार 473.18 
क्विंटल बचा हुआ धान और 
भराई के लिए दिया गया 1 लाख 
57 हज़ार 811.46 क्विंटल धान 
शामिल है। ROTDC के पास 
भराई के लिए 11 मिलर और 
DMO ठाणे के पास 13 मिलर 
हैं, जिनमें से 8 मिलर ने दोनों 
संस्थाओं के साथ रजिस्टर्ड किया 
है, जिससे सीधे अनुबंध वाले 
मिलरों की कुल संख्या 16 हो 
गई है।

तरुणमित्र | सारा पुरी

ठाणे : शिवसेना (ठाकरे गुट) 
के विभाग प्रमुख प्रदीप पूर्णेकर 
हत्याकांड में ठाणे पुलिस की 
वसूली विरोधी शाखा ने मंगलवार 
को पूर्व महापौर मीनाक्षी शिंदे के 
पति राजेंद्र शिंदे से करीब आठ 
घंटे पूछताछ की। दोपहर 12.30 
बजे पूछताछ के लिए बुलाए गए 
राजेंद्र शिंदे को देर शाम छोड़ 
दिया गया। उन्होंने हत्याकांड से 
किसी भी तरह का संबंध होने से 
इनकार किया और पुलिस जांच 
में सहयोग करने की बात कही। 
पुलिस उपायुक्त अमरसिंह जाधव 
ने बताया कि मामले में उनसे 
पूछताछ की जा रही है। पूर्णेकर की 
उनके कार्यालय में घुसकर पांच 
हमलावरों ने गोलीबारी और चॉपर 
से वार कर हत्या कर दी थी। इसके 

बाद परिजनों ने मीनाक्षी शिंदे और 
राजेंद्र शिंदे पर संदेह जताते हुए 
उनके नाम एफआईआर में शामिल 
करने की मांग की थी। इस मुद्दे 
पर विधायक आदित्य ठाकरे और 
सांसद संजय राउत ने कपूरबावड़ी 
पुलिस थाने में धरना दिया था। बाद 
में पुलिस ने पूरक बयान में शिंदे 
दंपती के नाम शामिल किए। मामले 
की जांच कर रहे विशेष जांच दल 
ने अब तक सुभाष शिंदे उर्फ पप्या 

शिंदे, निखिल यादव, नितेश पवार, 
संतोष कनोजिया उर्फ टल्ली और 
अमित सिंह को गिरफ्तार किया 
है। मंगलवार को पप्या शिंदे, 
निखिल यादव और नितेश पवार 
से राजेंद्र शिंदे के सामने बैठाकर 
पूछताछ की गई। पुलिस आरोपियों 
की भूमिका और हथियारों से जुड़े 
पहलुओं की जांच कर रही है। 
इस बीच, ठाणे न्यायालय ने पप्या 
शिंदे को न्यायिक हिरासत में भेज 
दिया, जबकि निखिल यादव और 
नितेश पवार की पुलिस हिरासत 
एक दिन बढ़ाई। पुलिस ने दोनों 
की हिरासत दो दिन बढ़ाने की 
मांग की थी, ताकि हथियार चलाने 
का प्रशिक्षण लेने की जगह और 
बंदूक व तीन चॉपर छिपाने के 
ठिकानों का पता लगाया जा सके। 
हालांकि, अदालत ने एक दिन की 
ही हिरासत मंजूर की।

तरुणमित्र/ब्यूरो

नवी मुंबई : बुलेट सहित अन्य 
दोपहिया वाहनों में अवैध मॉडिफाइड 
साइलेंसर लगाकर ध्वनि प्रदूषण 
फैलाने वालों के खिलाफ नवी मुंबई 
ट्रैफिक पुलिस ने सख्त कार्रवाई की 
है। पुलिस ने जब्त किए गए 93 
मॉडिफाइड साइलेंसरों को जेसीबी 
से कुचलकर नष्ट कर दिया। यह 
कार्रवाई ट्रैफिक पुलिस उपायुक्त 
राहुल खाडे की मौजूदगी में की गई। 
खाडे के अनुसार, रैश ड्राइविंग और 
तेज आवाज करने वाले साइलेंसरों 
के खिलाफ अभियान में अब तक 

करीब 450 साइलेंसर जब्त किए 
गए हैं। पहले चरण में वाशी और 
सीवुड्स ट्रैफिक यूनिट द्वारा जब्त 

93 साइलेंसर नष्ट किए गए। इनकी 
बाजार कीमत करीब एक से तीन 
लाख रुपये बताई गई है। पुलिस के 
मुताबिक, तेज आवाज से नागरिकों, 
मरीजों और आसपास के लोगों को 
परेशानी होती है। शिकायतों और 
निर्धारित दिशा-निर्देशों के आधार 
पर यह अभियान चलाया जा रहा है। 
पुलिस ने नियमों का उल्लंघन करने 
वालों के खिलाफ कार्रवाई जारी 
रखने की चेतावनी दी है।

पूर्णेकर हत्याकांड : राजेंद्र शिंदे 
से 8 घंटे पूछताछ, फिर छोड़ा

नवी मुंबई में 93 मॉडिफाइड 
साइलेंसरों पर चला बुलडोजर

तरुणमित्र / मुंब्रा

मुंब्रा : कौसा में बढ़ती यातायात 
समस्या से राहत दिलाने के लिए 
राष्ट्रवादी कांग्रेस पार्टी (शरदचंद्र 
पवार) के अध्यक्ष शमीम खान ने 
शिमला पार्क सर्कल का निरीक्षण 
किया। ठाणे महानगरपालिका और 
यातायात विभाग के अधिकारियों के 
साथ जायजा लेकर उन्होंने सड़क 
चौड़ीकरण, गड्ढों की मरम्मत और 
वैकल्पिक मार्ग बनाने सहित कई 
उपाय सुझाए। अधिकारियों ने जल्द 
कार्रवाई का आश्वासन दिया। 
शिमला पार्क सर्कल पर वाहनों 
के बढ़ते दबाव के कारण कौसा 
कब्रिस्तान, अल्मास कॉलोनी, 
लो-कौसा, स्टेडियम रोड और 
वाई जंक्शन से भारत गियर्स 
तक यातायात प्रभावित होता है। 
निरीक्षण के दौरान खान ने सड़क 
किनारे अस्थायी रिक्शा स्टैंड और 

बस स्टॉप के पास फेरीवालों के 
कारण होने वाली बाधाओं का 
मुद्दा उठाया। उन्होंने सिग्नल के 
आसपास अनावश्यक अवरोध, 
डिवाइडर और पत्थर हटाकर वाहनों 
की आवाजाही के लिए जगह बढ़ाने 
तथा गड्ढों की तत्काल मरम्मत की 

मांग की। वैकल्पिक मार्ग का सुझाव 
खान ने म्हाडा कॉलोनी के सामने 
से कादर पैलेस होते हुए जाने 
वाले रास्ते का भी निरीक्षण किया। 
उन्होंने नाले पर दोपहिया वाहनों 
के लिए अस्थायी मार्ग बनाने का 
सुझाव दिया, ताकि मुख्य सड़क 

पर यातायात का दबाव कम हो 
सके। लाइब्रेरी का समय दो घंटे 
बढ़ेगा खान ने उर्दू स्कूल के पीछे 
स्थित सावित्रीबाई फुले-फातिमा बी 
लाइब्रेरी का भी दौरा किया। उन्होंने 
म्हाडा कॉलोनी की ओर से लाइब्रेरी 
तक अलग रास्ता उपलब्ध कराने 
का प्रयास करने और तब तक 
अपने खर्च पर शेड, बिजली सहित 
जरूरी सुविधाएं देने की घोषणा की। 
विद्यार्थियों की मांग पर लाइब्रेरी का 
समय सुबह और रात में एक-एक 
घंटा बढ़ाने की भी घोषणा की गई। 
अब यातायात संबंधी सुझावों पर 
प्रशासन की कार्रवाई का इंतजार है।

कौसा के जाम से राहत दिलाने की 
पहल, शमीम खान ने किया निरीक्षण

तरुणमित्र / युसुफ पुरी

ठाणे : शहर में शेयर 
रिक्शाओं की कमी का फायदा 
उठाकर कुछ चालक यात्रियों से 
निर्धारित किराये से 5 से 10 रुपये 
अधिक वसूल रहे हैं। खासकर 
रात में रेलवे स्टेशन से लोकमान्य 
नगर, घोड़बंदर, ज्ञानेश्वर नगर, 
सावरकर नगर और वागले इस्टेट 

जाने वाले नौकरीपेशा लोगों को 
लंबी कतारों में इंतजार करना 
पड़ रहा है। टीएमटी बसों की 
कमी और सैटिस पुल पर बसों 
के इंतजार में लगने वाली कतारों 

के कारण यात्री शेयर रिक्शा का 
सहारा लेते हैं। लेकिन गावदेवी 
रिक्शा स्टैंड पर वाहनों की कमी 
से उनकी परेशानी बढ़ जाती है। 
रिक्शा पहुंचते ही उसमें जगह पाने 

के लिए यात्रियों में आपाधापी मच 
जाती है। शहर में करीब 54 हजार 
रिक्शाएं हैं, लेकिन शेयर रिक्शाओं 
की संख्या महज 2 हजार है। ठाणे 
शहर रिक्शा-टैक्सी समन्वय कृति 
समिति के अध्यक्ष विनायक सुर्वे 
ने कहा कि यात्रियों की जरूरत 
के मुकाबले शेयर रिक्शाएं कम 
हैं। मजबूरी का फायदा उठाकर 
अधिक किराया वसूलना गलत है। 
उपप्रादेशिक परिवहन अधिकारी 
रोहित काटकर ने कहा कि निर्धारित 
किराये से अधिक वसूली की 
शिकायत मिलने पर संबंधित स्टैंड 
पर जाँच दल भेजकर कार्रवाई की 
जाएगी। यात्रियों ने शेयर रिक्शाओं 
की संख्या बढ़ाने और मनमानी 
वसूली पर रोक लगाने की मांग 
की है।

ठाणे में शेयर रिक्शा की मारामारी, 
यात्रियों से मनमाना किराया वसूल

तरुणमित्र / ठाणे

ठाणे : बुजुर्गों से पुरानी पहचान 
का झांसा देकर सोने के गहने और 
नकदी ठगने वाले दिनेश बाबू 
मंचेकर (37) को ठाणे पुलिस 
की अपराध शाखा, घटक-4, 
उल्हासनगर ने गिरफ्तार किया है। 
पुलिस ने आरोपी से 212 ग्राम सोने 
के गहने बरामद किए हैं, जिनकी 
कीमत 24 लाख 24 हजार रुपये 
बताई गई है।बदलापुर पश्चिम 
पुलिस स्टेशन में दर्ज धोखाधड़ी के 
मामले की समानांतर जांच के दौरान 
अपराध शाखा को आरोपी के बारे 
में जानकारी मिली। तकनीकी जांच 
के आधार पर पुलिस ने 5 अक्टूबर 
को नवी मुंबई के महापे इलाके से 

उसे गिरफ्तार किया। पुलिस के 
अनुसार, आरोपी अपने साथियों के 
साथ सार्वजनिक स्थानों पर बुजुर्ग 
महिला-पुरुषों से संपर्क करता था। 
पुरानी पहचान और साझा यादों का 
हवाला देकर उनका विश्वास जीतने 
के बाद उन्हें बातचीत में उलझाता 
और मौका पाकर उनके सोने के 
गहने व नकदी लेकर फरार हो जाता 
था। जांच के दौरान ठाणे पुलिस 

आयुक्तालय के परिमंडल-3 और 4 
में दर्ज 150 मामलों से जुड़े सोने के 
गहने बरामद किए जाने की जानकारी 
पुलिस ने दी है। पुलिस के मुताबिक, 
आरोपी की बदलापुर, उल्हासनगर, 
महात्मा फुले चौक, शिवाजीनगर, 
पनवेल और कोपरखैरने सहित 
विभिन्न पुलिस थानों में दर्ज 17 
मामलों में संलिप्तता सामने आई 
है। इसके अलावा घाटकोपर पुलिस 

स्टेशन में दर्ज दो मामलों में भी वह 
वांछित है। आरोपी के खिलाफ मुंबई 
में 20, नवी मुंबई में एक, मीरा-
भायंदर में दो और ठाणे शहर में 
छह सहित कुल 29 आपराधिक 
मामले दर्ज हैं। पुलिस ने बताया 
कि सुदेश उर्फ बाबू तानाजी महाडे 
(55) और बाबू इरप्पा मंचेकर 
(68) भी इस मामले में वांछित हैं। 
उनकी तलाश जारी है। यह कार्रवाई 
पुलिस आयुक्त आशुतोष डुंबरे, 
संयुक्त पुलिस आयुक्त पंजाबराव  
उगले, अपराध शाखा के पुलिस 
उपायुक्त अमरसिंह जाधव और 
सहायक पुलिस आयुक्त शेखर 
बागडे के मार्गदर्शन में वरिष्ठ पुलिस 
निरीक्षक राजेश गज्जल तथा उनकी 
टीम ने की।

बुजुर्गों को पुरानी पहचान का झांसा, 
29 मामलों वाला ठग गिरफ्तार

r ��10 रुपये का लालच 
देकर ले जाने का 
प्रयास, स्थानीय 
लोगों ने संदिग्ध को 
पकड़ा

r ��54 हजार रिक्शाओं 
के शहर में महज 2 
हजार शेयर रिक्शा; 
अतिरिक्त किराया 
वसूलने वालों पर 
कार्रवाई की चेतावनी

r ��सड़क चौड़ीकरण, 
गड्ढों की मरम्मत और 
वैकल्पिक मार्ग बनाने 
का सुझाव

r ��विधायक कुमार 
आयलानी ने 
अधिकारियों को 
दिए पर्याप्त दबाव से 
जलापूर्ति के निर्देश

r ��बुलेट के कर्कश शोर 
पर ट्रैफिक पुलिस की 
कार्रवाई, अब तक 450 
साइलेंसर जब्त

फॉरेक्स ट्रेडिंग में ₹2.20 करोड़ की ठगी
तरुणमित्र : नवी मुंबई : फॉरेक्स ट्रेडिंग में भारी मुनाफे का लालच देकर साइबर ठगों ने एक व्यक्ति से 

₹2,20,46,642 की ठगी की। आरोपियों ने ‘वांटेज एफएक्स’ व्हाट्सऐप ग्रुप के जरिए सोना, कच्चा तेल और 
कमोडिटी ट्रेडिंग में निवेश का झांसा दिया। जनवरी 2025 से अक्टूबर 2026 के बीच फर्जी वेबसाइट दिखाकर 
अलग-अलग बैंक खातों में रकम जमा कराई गई। निवेश की राशि और मुनाफा वापस नहीं मिलने पर पीड़ित ने साइबर 
पुलिस में शिकायत दर्ज कराई। पुलिस ने ग्रुप एडमिन ललित जैन, वरुण चाहर, अक्षय बेदानी सहित अन्य आरोपियों 
के खिलाफ भारतीय न्याय संहिता और आईटी एक्ट के तहत मामला दर्ज कर जांच शुरू कर दी है।

परमिंदर सिंह झोटे की दुखद मौत के बाद पूरा शहर पूरी 

तरह बंद रहा, बंदूकधारी तसकर का घर दुकान गिराया गया
मेडिकल स्टोर में मिली 
भारी मात्रा में नशीली 
दवाओं को आग के 
हवाले किया गया 

तरुणमित्र

मानसा ( तरसेम सिंह फरंड 
) एंटी-ड्रग टास्क फोर्स के नेता 
परविंदर सिंह झोटे की दुखद मौत 
के बाद आज दूसरे दिन भी पूरा 
शहर पूरी तरह बंद रहा। शहर में 
निहंग सिंह फोर्स समेत कई संगठनों 
ने परविंदर सिंह झोटे की मौत 
के विरोध में प्रदर्शन किया और 
प्रशासनिक अधिकारियों ने स्थिति 
पर नियंत्रण बनाए रखने के लिए 
पूरे शहर में आने वाली सड़कों पर 
बसें और सिटी विजिलेंस टीमें तैनात 
रखीं। सूत्रों से मिली जानकारी के 
अनुसार, मानसा शहर के अलावा 
बरनाला, सरदूलगढ़, तलवंडी 
साबो, पटियाला से बठिंडा जाने 
वाली सड़कों पर पुलिस ने सुरक्षा 
टीमें तैनात कीं। इसके बाद निहंग 
सिंह फोर्स और झोटे के समर्थकों 
ने शहर में सड़क के खंभों से आम 

आदमी पार्टी सरकार के बैनर और 
पोस्टर हटा दिए। सूत्रों से मिली 
जानकारी के अनुसार, जिस ड्रग 
तस्कर ने प्रविंदर सिंह झोटे को 
दिनदहाड़े गोली मारी गई थी, उसके 
ड्रग अड्डे, मेडिकल स्टोर और घर 
को पुलिस की देखरेख में सरकारी 
पीले पंजे से गिरा दिया गया है। 
आसवानी के पुराने घर पर भी 
बुलडोजर चल रहा है। सूत्रों का 

कहना है कि काफी समय से प्रविंदर 
सिंह झोटे कह रहा था कि वह लोगों 
के बेटों को ड्रग बेचता है, उसे 
रोको। वह लोगों के बेटे-बेटियों को 
मार रहा है। उस समय प्रशासनिक 
अधिकारियों ने इस तस्कर का साथ 
दिया और झोटे के खिलाफ मामला 
दर्ज कर दीया । सूत्रों का कहना है 
कि प्रशासनिक अधिकारी या यहां 
किसी और से फोन पर बात करने के 

बाद, इस तस्कर ने उनके उकसाने 
पर एक भी झोटे को नहीं मारा, इस 
तस्कर ने हजारों युवाओं को ड्रग 
का आदी बनाया है और लोगों के 
हजारों जवान बेटे-बेटियों को भी 
मार डाला है। पंजाब की भगवंत 
मान सरकार द्वारा ड्रग्स के खिलाफ 
शुरू किए गए अभियान के बाद भी 
ड्रग तस्करी क्यों नहीं रुक रही है? 
प्रविंदर सिंह झोटा की मौत पर आज 

दूसरे दिन भी सरकार और प्रशासन 
के समर्थकों ने सरकार के खिलाफ 
जोरदार नारे लगाए और दोषियों के 
खिलाफ सख्त कार्रवाई की मांग की। 
पुलिस की शह पर जब यह तस्कर 
मेडिकल स्टोर चला रहा था, जहां 
प्रविंदर सिंह झोटा चला गया था, तो 
इस तस्कर ने आज गोलियां चलाईं, 
जब पुलिस की मौजूदगी में इस 
स्टोर को तोड़ा जा रहा था, तो उस 

दो मंजिला दुकान से भारी मात्रा में 
नशीली गोलियां वगैरह बरामद हुईं, 
जिसे मौके पर जमा हुए झोटा के 
समर्थकों ने आग लगा दी। इस मौके 
पर जमा हुए समर्थकों ने कहा कि 
प्रशासन यह न समझे और इस अड्डे 
को तोड़ दे, हम तब तक चुप नही 
रहेंगे जब तक इस तस्कर का सिरसा 
रोड पर बना करोड़ों रुपये का मकान 
नहीं गिरा दिया जाता। झोटा ने जो 

यह जंग शुरू की है, वह जारी रहेगी। 
इस मौके पर बड़ी संख्या में जमा हुए 
समर्थकों ने कहा कि जब तक झोटा 
को इंसाफ नहीं मिल जाता, तब तक 
संघर्ष जारी रहेगा।

परमिंदर सिंह झोटा के 
परिवार को इंसाफ दो : बहुजन 
मुक्ति पार्टी : मानसा (तरसेम 
सिंह फरंड ) प्रेस को जानकारी 
देते हुए बहुजन मुक्ति पार्टी पंजाब 

के वाइस प्रेसिडेंट जसवंत सिंह ने 
कहा कि आज मानसा में परविंदर 
सिंह झोटा, जिनकी पिछले दिन 
ड्रग तस्करों ने हत्या कर दी थी, 
के लिए मानसा के तीन कोनों पर 
विरोध प्रदर्शन किया जा रहा है। 
विरोध प्रदर्शन के दौरान बोलते हुए 
जसवंत सिंह ने कहा कि परविंदर 
झोटा के परिवार को इंसाफ मिलना 
चाहिए और उनके कातिलों को 
फांसी होनी चाहिए और ड्रग तस्करों 
की प्रॉपर्टी की जांच होनी चाहिए। 
हजारों की भीड़ के बीच बोलते हुए 
जसवंत सिंह ने यह बात उस भीड़ 
के बीच कही जहां अलग-अलग 
पार्टियों, धार्मिक संगठनों, किसान 
संगठनों, मजदूर संगठनों और हर 
राजनीतिक पार्टी के प्रतिनिधि मौजूद 
थे। आज मौजूद बहुजन मुक्ति पार्टी 
के नेताओं में दलविंदर सिंह जी, 
भारत मुक्ति मोर्चा पंजाब के प्रेसिडेंट 
हरदीप सिंह बग्गर रंगी राम कोटली 
अंग्रेज सिंह जटाना जिला प्रेसिडेंट 
बहुजन मुक्ति पार्टी पंजाब शामिल 
थे। भोला सिंह, अलीके, बूटा सिंह, 
प्रेम सिंह, नछत्तर सिंह, सद्दा सिंह 
वाला मौजूद थे।

गोपाल चतुर्वेदी 

मथुरा : समाज सेवा में अपनी 
अलग पहचान रखने वाला विभा 
शक्ति फाउंडेशन एक बार फिर 
समाज सेवा का एक अलग और 
हटकर कार्य करने जा रहा है। 
फाउंडेशन इस बार उन गुमनाम हीरो 
को सम्मानित करेगा, जो सायरन की 
आवाज के साथ जिंदगी और मौत के 
बीच जूझ रहे मरीजों के लिए फरिश्ता 
बनकर पहुंचते हैं। पदाधिकारियों 
ने बताया कि एंबुलेंस चालक वह 
वर्ग है, जिसकी सेवा को अक्सर 
नजरअंदाज कर दिया जाता है।

एंबुलेंस चालक सबसे नाजुक 
हालात में भी अपना धैर्य नहीं खोते। 
ट्रैफिक, खराब सड़क, आधी रात, 
बरसात हो या इमरजेंसी की चीख-
पुकार, ये चालक पूरी जिम्मेदारी 
और संवेदनशीलता के साथ मरीज 
को अस्पताल पहुंचाते हैं। कई बार 
ये खुद अपनी जान जोखिम में 

डालकर दूसरों की जान बचाते हैं, 
लेकिन इन्हें कभी उचित सम्मान नहीं 
मिल पाता इसी सोच के साथ विभा 
शक्ति फाउंडेशन ने निर्णय लिया है 
कि समाज के इन असली हीरोज को 
मंच पर बुलाकर उनका सार्वजनिक 
सम्मान किया जाए, ताकि समाज 
में उनके कार्य का महत्व समझा 
जा सके। फाउंडेशन ने बताया कि 
सम्मानित होने वाले सभी 15 चालक 

पिछले 25 वर्षों से भी अधिक समय 
से एंबुलेंस सेवा में लगे हुए हैं और 
हजारों जिंदगियां बचा चुके हैं। वहीं 
प्रेस वार्ता में यह भी बताया गया 
कि डैंपियर नगर स्थित गीत गोविंद 
में 17 अक्टूबर को शाम 4 बजे 
से ब्रज डांडिया महोत्सव का भी  
आयोजन किया जाएगा और  इसी 
मंच से अनुभवी एंबुलेंस चालकों का 
सम्मान समारोह भी आयोजित होगा।

ब्यूरो चीफ अखेराज

फलोदी बाप :  इस समय राज्य 
सरकार स्वायत्त शासन विभाग द्वारा 
बाप नगर पालिका मुख्यालय पर 
आयोजित सेवा सेतु अभियान का 
आयोजन चल रहा है।मंगलवार को 
वार्ड 17 के पार्षद बिन्जाराम उर्फ 
विजय कुमावत ने शिविर में पहुंचकर 
प्रभारी प्रेम गुचिया को अपने वार्ड 
17 की कुछ समस्याओं के निदान 
का मांग पत्र सौंपा।पार्षद कुमावत ने 
बताया कि उनके वार्ड में स्थाई दो 
सफाई कार्मिक दिए जाय।पूरे मोहल्ले 
में अभी कई स्थानों पर गंदगी के 
ढेर लगे हैं।वार्ड में घरेलू गंदे पानी 
की निकासी नालियों का आभाव है 
जिसके कारण पानी आम रास्तों पर 
फैल कर गंदगी फैलाई जा रही है। 
कई मोहल्ले में सड़कों का अभाव 
है। आम रास्तों पर बबूल की झाड़ियों 
बहुत लगी हुई है जिसके कारण 
आवागमन बाधित हो रहा है।झाड़ियां 

हटाने की मांग की है। वार्ड में दो 
स्थान तुलसीराम जी पालीवाल के 
घर के पास खुली भूमि पर,राधेश्याम 
शर्मा के घर के पास खुली पड़ी भूमि 
पर इंटर लोक सड़क बनाने की 
मांग की हैं।जर्जर पोल हटाने,पार्षद 
कुमावत ने कई जर्जर पोल जो हादसे 
को निमंत्रण दे रहे हैं उन्हें बदलने 

तथा स्ट्रीट लाइट के लिए रोड लाइट 
केबल लगाकर रोशनी करने की 
मांग की है।भेरूसिंह भाटी के गेस्ट 
हाउस से समाज भवन तक बड़ा 
नाला बनाने की मांग की हैं।प्रभारी 
अधिकारी गुचिया ने आश्वासन दिया 
कि वार्ड की समस्याओं का जल्दी ही 
समाधान होगा।

ब्यूरो चीफ अखेराज

फलोदी बाप : कोलायत के पूर्व 
विधायक कांग्रेश के  पूर्व मंत्री भवर 
सिंह भाटी के पूज्य पिताजी कोलायत 
के पूर्व प्रधान 81 वर्षीय रघुनाथ 
सिंह का पिछले दिनों ग्राम हदा में 
स्वर्गवास हो गया। उनके निवास हदा 
में मंगलवार को आयोजित शोक सभा 
में कांग्रेश नेता पहाड़ सिंह रावरा, सेठ 
अशोक पुरोहित मनचितिया,बाप 
के पूर्व उप सरपंच कमल व्यास, 
पत्रकार अखेराज खत्री,पार्षद राजा 
जोशी, नगरासर के पूर्व उप सरपंच 

किसन लाल कुमावत,मनोज पुरोहित, 
भोमराज थानवी, बीनू भा,ने शिरकत 
कर दिवंगत आत्मा को श्रद्धांजलि 
अर्पित कर पूर्व मंत्री भवर सिंह व 
परिजनों को सांत्वना दी। स्वर्गीय 
रघुनाथ सिंह बहुत लोकप्रिय, 
मृदुभाषी, धार्मिक आस्था के धनी 
थे। लगा तांता, पूर्व विधायक भवर 
सिंह के निवास हदा पर रघुनाथ सिंह 
जी की शोक सभा में श्रद्धा सुमन 
अर्पित करने आस पास के सैकड़ों 
समर्थक प्रति दिन पहुंच रहे है।कांग्रेश 
के दिग्गज नेताओं के प्रतिदिन पहुंचने 
का शील शिला जारी है।

चीफ ब्यूरो किशन पालीवाल ✍️

राजसमंद/आमेट : आमेट उपखंड 
की ग्राम पंचायत घोसुंडी में पंचायती राज 
चुनाव को लेकर सरगर्मियां तेज होने 
लगी हैं। पंचायत के कुल 9 वार्डों में वार्ड 
पंचों की भूमिका अहम मानी जा रही है। 
संभावित प्रत्याशियों की सक्रियता और 
ग्रामीणों से लगातार मेल-मुलाकात के 
बीच गांवों में चुनावी चर्चाओं का दौर 
शुरू हो गया है। ग्राम पंचायत घोसुंडी 
के किशनपुरिया गांव में वार्ड नंबर 7 
से प्रेम सिंह सिसोदिया और वार्ड नंबर 
8 से नारायण लाल लोहार को लेकर 
चर्चाएं तेज हैं। वार्ड पंच पद के संभावित 
उम्मीदवार ग्रामीणों से संपर्क कर समर्थन 
जुटाने का प्रयास कर रहे हैं। गांव की 
चौपालों और आपसी बैठकों में भी 
चुनावी समीकरणों को लेकर बातचीत 
हो रही है। वहीं, सरपंच पद को लेकर 

ग्रामीणों के बीच मंथन जारी है। ग्रामीण 
पंचायत के विकास, जनसमस्याओं के 
समाधान और गांव के हित में काम करने 
वाले कर्मठ नेतृत्व को लेकर अपनी राय 
रख रहे हैं। इसके साथ ही उपसरपंच पद 
को लेकर भी संभावित दावेदारों के नाम 
सामने आने लगे हैं। चाय की दुकानों से 
लेकर ग्रामीण बैठकों तक पंचायत के 
भावी नेतृत्व और चुनावी संभावनाओं 
पर चर्चा हो रही है। उपसरपंच पद के 
लिए प्रेम सिंह सिसोदिया का नाम चर्चा 
में ग्राम पंचायत घोसुंडी में उपसरपंच 

पद के संभावित चेहरे के रूप में प्रेम 
सिंह सिसोदिया का नाम भी चर्चा में 
बताया जा रहा है। प्रेम सिंह सिसोदिया 
पूर्व में वार्ड पंच के रूप में कार्य कर 
चुके हैं। उनके समर्थकों का कहना है 
कि उन्होंने अपने कार्यकाल के दौरान 
ग्रामीणों की समस्याओं को उठाने और 
विकास कार्यों में योगदान देने का प्रयास 
किया। ग्रामीणों के सुख-दुख में साथ 
खड़े रहने और जनसेवा के प्रति उनकी 
सक्रियता को लेकर भी चर्चा हो रही है। 
प्रेम सिंह सिसोदिया ने कहा कि वे ग्राम 

पंचायत घोसुंडी के सभी ग्रामवासियों के 
साथ हमेशा तन, मन और धन से खड़े 
रहे हैं और आगे भी जनता की सेवा के 
लिए तत्पर रहेंगे। उन्होंने कहा, “मैं पद 
पर रहूं या नहीं, लेकिन ग्रामवासियों के 
सुख-दुख में हमेशा साथ खड़ा रहूंगा। 
जनता की सेवा करना मेरा उद्देश्य है 
और हर परिस्थिति में ग्रामीणों के लिए 
उपलब्ध रहूंगा।” फिलहाल ग्राम पंचायत 
घोसुंडी में पंचायती राज चुनाव को लेकर 
ग्रामीणों की निगाहें संभावित प्रत्याशियों 
और पंचायत के भावी नेतृत्व पर टिकी 
हुई हैं। वार्ड पंचों के साथ सरपंच और 
उपसरपंच पद को लेकर भी चर्चाएं जारी 
हैं। आने वाले दिनों में चुनावी गतिविधियां 
और तेज होने की संभावना है। अब 
चुनावी समीकरण किस दिशा में आगे 
बढ़ते हैं और ग्रामीण अपने प्रतिनिधियों 
के चयन में किसे प्राथमिकता देते हैं, इस 
पर सभी की नजरें रहेंगी।

पीएम श्री विद्यालय आमेट 
में बाल मेले का आयोजन, 

विद्यार्थियों ने स्टाल लगाकर 
दिखाई प्रतिभा

चीफ ब्यूरो किशन पालीवाल ✍️

राजसमंद/आमेट : पीएम श्री 
राजकीय उच्च माध्यमिक विद्यालय 
आमेट के मित्र मंडल परिसर में 
प्रधानाचार्य प्रकाश चन्द्र प्रजापत के 
निर्देशन में बाल मेले का आयोजन 
किया गया। मेले में नन्हे विद्यार्थियों 
ने विभिन्न शैक्षणिक गतिविधियों, 
आकर्षक स्टालों और प्रतियोगिताओं 
के माध्यम से अपनी प्रतिभा का 
प्रदर्शन किया। मेला प्रभारी मुकेश 
चन्द्र वैष्णव ने कहा कि बाल मेले 
से बच्चों में आत्मविश्वास बढ़ता है 
और उनकी मौखिक अभिव्यक्ति का 
विकास होता है। कार्यक्रम के मुख्य 
अतिथि वरिष्ठ प्राध्यापक जगदीश 
चन्द्र शर्मा रहे, जबकि अध्यक्षता 

मेला प्रभारी मुकेश चन्द्र वैष्णव ने 
की। बाल मेले का शुभारंभ मुख्य 
अतिथि जगदीश चन्द्र शर्मा और 
कार्यक्रम अध्यक्ष मुकेश चन्द्र वैष्णव 
ने दीप प्रज्ज्वलित कर तथा सामूहिक 
राष्ट्रगीत के गायन के साथ किया। 
मेले में नन्हे विद्यार्थियों ने विभिन्न 
प्रकार की स्टालें लगाईं। इनमें हिंदी 
और अंग्रेजी वर्णमाला के कार्ड, 
चित्रों के माध्यम से कहानी कथन, 
बूझो तो जानें कार्ड, विभिन्न रंगों की 
पहचान, शब्दकोष निर्माण, कविता 
वाचन, विभिन्न वाद्य यंत्र और खेल 
सामग्री का प्रदर्शन किया गया। इस 
अवसर पर कहानी कथन, भाषण 

और कविता प्रतियोगिताओं का भी 
आयोजन हुआ, जिनमें विद्यार्थियों 
ने भाग लेकर अपनी प्रतिभा प्रदर्शित 
की। कार्यक्रम में अनेक अभिभावक 
भी उपस्थित रहे। मुख्य अतिथि 
वरिष्ठ प्राध्यापक जगदीश चन्द्र 
शर्मा ने अभिभावकों को पीएम श्री 
विद्यालय में संचालित बाल वाटिका 
के बारे में जानकारी दी। उन्होंने बताया 
कि पीएम श्री विद्यालयों में बाल 
वाटिका संचालित हो रही है, जहां 
तीन वर्ष से छह वर्ष तक के बच्चों 
को खेल और विभिन्न गतिविधियों 
के माध्यम से पूर्व प्राथमिक कक्षाओं 
का अध्ययन करवाया जा रहा है। 

उन्होंने अभिभावकों से अपने छोटे 
बच्चों को पीएम श्री विद्यालय में 
प्रवेश दिलवाकर इन योजनाओं 
का लाभ उठाने का आग्रह किया। 
कार्यक्रम अध्यक्ष एवं मेला प्रभारी 
मुकेश चन्द्र वैष्णव ने बाल मेले के 
आयोजन का महत्व बताते हुए कहा 
कि ऐसे आयोजनों में नन्हे बालकों 
की प्रतिभा सामने आती है। इससे 
बच्चों में आत्मविश्वास पैदा होता 
है और मौखिक अभिव्यक्ति का 
विकास होता है। समापन अवसर पर 
अतिथियों ने विभिन्न प्रतियोगिताओं 
में विजेता और उपविजेता रहे 
छात्र-छात्राओं को पारितोषिक देकर 
सम्मानित किया। इसके साथ ही मेले 
में स्टाल लगाकर अपनी प्रस्तुतियां 
देने वाले सभी विद्यार्थियों को भी 
पुरस्कृत किया गया। इस अवसर 
पर नलिना चोरड़िया, मीरा सैनी, 
बहादुर मीणा, पूजा शर्मा, सुरभि 
छीपा, भारती बागोरा सहित अनेक 
अभिभावक मौजूद रहे।

25 साल से सेवा दे रहे 15 एम्बुलेंस चालकों 
को विभा शक्ति फाउंडेशन करेगा सम्मानित

सेवा सेतु अभियान में पार्षद 
कुमावत ने सौंपा मांग पत्र

भाटी की शोक सभा में पहुंच दी 
श्रद्धांजलि,परिजनों से मिल बाटा दुख

आमेट की घोसुंडी पंचायत चुनाव: उपसरपंच 
के लिए प्रेम सिंह सिसोदिया की चर्चा तेज

आमेट बाल मेला आयोजन प्रतिभा प्रदर्शन पीएम श्री विद्यालय

मुख्य सचिव श्री वी. श्रीनिवास ने एथेंस सम्मेलन में 
प्रस्तुत किए राजस्थान के प्रशासनिक सुधार

स्थानीय संपादक कर्मपालसिंह सवाली 

जयपुर, 14 अक्टूबर। 
राजस्थान के मुख्य सचिव एवं इंडियन 
इंस्टिट्यूट ऑफ़ एडमिनिस्ट्रेटिव 
साइंसेज़ (आईआईएएस) के 
अध्यक्ष श्री वी.श्रीनिवास ने बुधवार 
को ग्रीस की राजधानी एथेंस में 
आईएएसआईए-2026 अंतरराष्ट्रीय 
सम्मेलन में उद्घाटन संबोधन 
दिया। यह उनकी चार दिवसीय 
आधिकारिक यात्रा का तीसरा 
दिन था। प्रशासनिक विद्यालयों 
एवं संस्थानों के अंतरराष्ट्रीय संघ 
(आईएएसआईए) का यह सम्मेलन 
‘बदलते विश्व के लिए शासन 
व्यवस्था पर पुनर्विचार’ विषय पर 

आयोजित किया जा रहा है। उद्घाटन 
सत्र में ग्रीस के आंतरिक मामलों 
के मंत्री थियोडोर लिवानियोस, 
आंतरिक मामलों की उपमंत्री विवी 
चारालाम्पोगियानी और उच्च शिक्षा 
उपमंत्री प्रो. डॉ. निकोलस पापाइनू 
उपस्थित रहे। लोक सेवकों के 
व्यावसायिक विकास की अकादमी 
की निदेशक डॉ.एंजेलिना बुर्बुली, 
आईएएसआईए की अध्यक्ष प्रो. 
डॉ.लेजेल लुएस तथा ईकेडीडीए 
के अध्यक्ष एवं महानिदेशक 
डॉ.वासिलिस एक्सारखोस भी 
उपस्थित रहे। श्री वी.श्रीनिवास 
ने कहा कि डिजिटल परिवर्तन, 
जलवायु संबंधी चुनौतियों और 
जनता की बदलती अपेक्षाओं के 

अनुरूप शासन व्यवस्था में सुधार 
जरूरी हैं। इस संदर्भ में राजस्थान 
के अनुभव प्रस्तुत करते हुए उन्होंने 
बताया कि ‘विकसित राजस्थान 
2047’ की परिकल्पना में जन-
केंद्रित प्रशासन और समावेशी 
विकास को प्राथमिकता दी गई है। 
मुख्य सचिव ने जनशिकायतों के 
निस्तारण और नागरिक संतुष्टि 
बढ़ाने के लिए राजस्थान में तकनीक 
के उपयोग की जानकारी दी। उन्होंने 
विभागों के कामकाज की निगरानी, 
निर्णय प्रक्रिया को बेहतर बनाने और 
अभिलेख प्रबंधन को सुदृढ़ करने में 
राजकाज के आंकड़ों के विश्लेषण 
की भूमिका बताई। उन्होंने बताया 
कि राज उन्नति के माध्यम से बड़ी 

आधारभूत संरचना परियोजनाओं 
की समीक्षा कर विद्युत, रेलवे और 
पेट्रोलियम क्षेत्रों की परियोजनाओं 
को गति दी जा रही है। महिलाओं 
के आर्थिक सशक्तीकरण में मिशन 
राजीविका की भूमिका बताते हुए 
उन्होंने ऋण, बाजार और कौशल 
विकास के अवसरों तक महिलाओं 
की पहुंच बढ़ाने पर जोर दिया। उन्होंने 
कहा कि इन प्रयासों से लखपति 
दीदियों, बैंक सखियों और सोलर 
दीदियों के लिए आर्थिक अवसर 
बढ़ाने में मदद मिलेगी। ‘विकसित 
भारत 2047’ के संदर्भ में भारत के 
प्रशासनिक सुधारों को प्रस्तुत करते 
हुए श्री वी. श्रीनिवास ने प्रधानमंत्री 
श्री नरेन्द्र मोदी के जवाबदेही, 

जिम्मेदारी और पारदर्शिता पर जोर 
देने का उल्लेख किया। उन्होंने 
बताया कि डिजिटल सार्वजनिक 
ढांचा, सरल प्रशासनिक प्रक्रियाएं 
और सुलभ शिकायत निवारण 
व्यवस्था नागरिकों के जीवन और 
कारोबार को आसान बनाने के प्रमुख 
माध्यम हैं। उन्होंने निरंतर सीखने 
और दायित्वों के अनुरूप प्रशिक्षण 
से लोक सेवकों की क्षमता बढ़ाने 
में मिशन कर्मयोगी की भूमिका भी 
बताई। आईएएसआईए की आगामी 
प्राथमिकताओं पर उन्होंने प्रशासनिक 
शिक्षण संस्थानों को लोक सेवा 
प्रशिक्षण अकादमियों, मंत्रालयों 
तथा राज्य एवं स्थानीय सरकारों 
से जोड़ने के लिए ‘आईएएसआईए 

प्रैक्टिस नेटवर्क’ बनाने का प्रस्ताव 
रखा। उन्होंने ग्लोबल साउथ की 
भागीदारी बढ़ाने और अकादमिक 
शोध को प्रशासनिक कार्यों से जोड़ने 
पर जोर दिया। साथ ही, शासन में 
मानवीय दृष्टिकोण बनाए रखते 
हुए आर्टिफिशियल इंटेलिजेंस के 
जिम्मेदार एवं नैतिक उपयोग, 
डिजिटल समावेशन और लोक 
सेवकों को इससे जुड़े कौशल से 
लैस करने की आवश्यकता बताई। 
ग्रीस के राष्ट्रीय लोक प्रशासन एवं 
स्थानीय सरकार केंद्र (ईकेडीडीए) 
की मेजबानी में आयोजित तीन 
दिवसीय सम्मेलन में विद्वान, 
प्रशासक, नीति निर्माता और 
शिक्षाविद भाग ले रहे हैं।

मंदिर ट्रस्ट की ओर से किया 
गया सम्मान, पूर्व विधायक 

अतुल शाह रहे उपस्थित
तरुणमित्र

मुंबई। महाराष्ट्र भाजपा 
के संगठन मंत्री मा.  अजय 
जामवाल ने मुंबई स्थित प्रसिद्ध 
श्री मुंबादेवी मंदिर पहुंचकर 
मां मुंबादेवी के दर्शन किए 
तथा माता का आशीर्वाद प्राप्त 
किया। इस अवसर पर मंदिर के 
अध्यक्ष हेमंत जाधव की ओर से 

उनका सम्मान एवं अभिनंदन 
किया गया। मंदिर में दर्शन के 
दौरान धार्मिक वातावरण के 
बीच अजय जामवाल ने मां 
मुंबादेवी के प्रति अपनी श्रद्धा 
व्यक्त की। इस अवसर पर 
पूर्व विधायक, नगरसेवक तथा 
महाराष्ट्र भाजपा के प्रवक्ता 
अतुल शाह भी उपस्थित रहे। 
मंदिर के विश्वस्तों ने अजय 
जामवाल का स्वागत करते 
हुए उन्हें सम्मानित किया। इस 
दौरान मंदिर परिसर में श्रद्धा 
और भक्ति का माहौल रहा।

महाराष्ट्र भाजपा संगठन मंत्री अजय 
जामवाल ने किए मां मुंबादेवी के दर्शन

मुख्यमंत्री का आपराधिक घटनाओं 
एवं लापरवाही पर सख्त निर्देश
आगामी त्योहारी सीजन 
में चाकचौबंद रहे कानून 
व्यवस्था, कोई भी ढिलाई 
बर्दाश्त नहीं : मुख्यमंत्री 
भजनलाल शर्मा

तरुणमित्र

जयपुर । मुख्यमंत्री भजनलाल 
शर्मा ने प्रदेश में विगत दिनों हुई 
आपराधिक घटनाओं तथा कुछ 
पुलिस कार्मिकों की लापरवाही 
और अमर्यादित व्यवहार पर जीरो 
टॉलरेंस की नीति के साथ एक्शन 
लिया है। उन्होंने इन घटनाओं 
पर कड़ी नाराजगी व्यक्त करते 
हुए संबंधित पुलिस अधिकारियों 
एवं कार्मिकों को तुरंत हटाने तथा 
उनके विरुद्ध नियमानुसार सख्त 
अनुशासनात्मक कार्रवाई करने के 
निर्देश दिए। मुख्यमंत्री ने पुलिस 
महानिदेशक सहित बैठक में मौजूद 
पुलिस अधिकारियों को सख्त 
निर्देश दिए। मुख्यमंत्री ने कहा 
कि राजस्थान हमेशा से शांतिप्रिय 
प्रदेश रहा है। पिछली सरकार के 
समय इस छवि पर प्रतिकूल असर 

पड़ा था। हमारी सरकार के समय 
में यह गरिमा लौटी है, ऐसे में हर 
हाल में अपराधों पर जीरो टॉलरेंस 
जरूरी है।  मुख्यमंत्री ने मंगलवार 
को कानून व्यवस्था की उच्चस्तरीय 
समीक्षा करते हुए कहा कि कानून 
सबके लिए एक समान है। अपराधी 
चाहे कोई भी हो उसे किसी भी सूरत 
में बक्शा नहीं जाएगा। उन्होंने निर्देश 
दिए कि अपराध को बढ़ावा देने वाले 
मामलों में किसी भी स्तर पर ढिलाई 
नहीं बरती जाए और जिम्मेदार 
व्यक्तियों की जवाबदेही सुनिश्चित 
की जाए। साथ ही, ऐसी घटनाओं 
की पुनरावृत्ति रोकने के लिए 

प्रभावी निगरानी और जवाबदेही की 
व्यवस्था मजबूत की जाए।  उन्होंने 
कहा कि खनन एवं भूमि से जुड़े 
विवादों की जिलेवार विस्तृत सूची 
तैयार की जाए और उनके निस्तारण 
के लिए प्रभावी कार्ययोजना बनाकर 
कार्रवाई की जाए। उन्होंने स्पष्ट 
कहा कि प्रदेश में अपराधियों के 
लिए कोई जगह नहीं है एवं माफियों 
में  राज्य सरकार किसी भी तरह 
के अपराध को बर्दाश्त नहीं करेगी। 
उन्होंने कहा कि माफियाओं पर पूरी 
तरह से शिकंजा कसा जाए। साथ 
ही, आपराधिक घटनाओं एवं पुलिस 
के आचरण से संबंधित प्रकरणों की 

गहन समीक्षा की जाए। 
मुख्यमंत्री ने कहा कि त्योहारी 

सीजन को देखते हुए कानून एवं 
यातायात व्यवस्था सुनिश्चित की 
जाए। हर छोटी-छोटी से घटना पर 
संबंधित पुलिस अधिकारी संज्ञान ले, 
ताकि बड़ी घटनाओं को होने से रोका 
जा सके। साथ ही, सभी अधिकारी 
को अपने प्रभार वाले रेंज-जिलों में 
कानून व्यवस्था की नियमित समीक्षा 
करें। उन्होंने महिला सुरक्षा के लिए 
कालिका पेट्रोलिंग यूनिट्स का 
सुचारू एवं सुव्यवस्थित संचालन 
तथा स्कूल कॉलेजों में कालिका 
पेट्रोलिंग यूनिट्स के इंटरएक्शन 
सुनिश्चित करने के भी निर्देश दिए, 
ताकि महिला अपराधों पर प्रभावी 
रोकथाम लगाई जा सके।  उन्होंने 
कहा कि कुछ घटनाओं और कुछ 
कार्मिकों के अनुचित आचरण के 
कारण पूरे पुलिस विभाग की छवि 
और विश्वसनीयता होती है, जबकि 
पुलिस का मूल दायित्व अपराधियों 
में कानून का भय पैदा करना और 
आमजन में सुरक्षा एवं विश्वास का 
भाव मजबूत करना है। पुलिस का 
व्यवहार ऐसा होना चाहिए कि प्रत्येक 

नागरिक स्वयं को सुरक्षित महसूस 
करे।  बैठक के बाद पुलिस विभाग 
द्वारा 1 अधिकारी को निलंबित, 6 
अधिकारियों को एपीओ एवं 2 
अधिकारियों को तुरंत हटाया गया 
है। मुख्यमंत्री के निर्देशों के क्रम 
में वेर के थानाधिकारी धीरेन्द्र सिंह 
को निलंबित एवं अतिरिक्त पुलिस 
अधीक्षक प्रेरणा शेखावत को 
पदस्थापन की प्रतीक्षा में रखा गया 
है। इसी तरह वृत्ताधिकारी भुसावर 
नीरज भारद्वाज, उपपुलिस अधीक्षक 
(यातायात) अजमेर अंजू यादव, 
वृत्ताधिकारी सांभर मुकेश जोशी 
तथा वृत्ताधिकारी श्रीगंगानगर विष्णु 
कुमार खत्री तथा पुलिस निरीक्षक, 
आयुक्तालय जयपुर के मुकेश 
खराड़िया को भी एपीओ किया गया 
है। इसके अलावा अतिरिक्त पुलिस 
अधीक्षक, एसआईयूसीएडब्ल्यू, 
जयपुर ग्रामीण बृजमोहन मीणा तथा 
अतिरिक्त पुलिस अधीक्षक, खैरथल 
जया सिंह को हटाया गया है। बैठक 
में पुलिस महानिदेशक राजीव कुमार 
शर्मा, अतिरिक्त मुख्य सचिव (गृह) 
भास्कर ए. सावंत सहित अन्य उच्च 
अधिकारी उपस्थित रहे।

फलासिया थाना पुलिस की 
कार्रवाई, स्कूल की छुट्टी के 
समय बच्चों की सुरक्षा को 
लेकर मिली थी शिकायतें

मोहित कसेरा 

उदयपुर। स्कूल के बच्चों 
की सुरक्षा को ध्यान में रखते हुए 
फलासिया थाना पुलिस ने कार्रवाई 
कर बाइक से खतरनाक स्टंट करने 
वाले तीन युवकों को गिरफ्तार किया 
है। पुलिस ने उनकी मोटरसाइकिल 
को मोटर वाहन अधिनियम (एमवी 
एक्ट) के तहत जब्त कर अग्रिम 
कार्रवाई शुरू कर दी है।

जिला पुलिस अधीक्षक उदयपुर 
डॉ. अमृता दुहन के निर्देशानुसार 
अतिरिक्त पुलिस अधीक्षक, 
खेरवाड़ा श्री रजत बिश्नोई और 
पुलिस उप अधीक्षक वृत्त झाड़ोल 
श्री विवेकसिंह के सुपरविजन में 
थानाधिकारी श्री वेलाराम के नेतृत्व 

में यह कार्रवाई की गई। पुलिस के 
अनुसार, शिकायतें मिल रही थीं 
कि स्कूल की छुट्टी के समय कुछ 
युवक मोटरसाइकिलों से खतरनाक 
स्टंट करते हैं। इस पर फलासिया 
थाना पुलिस की टीम ने कस्बे में 
बोरिया हॉस्टल के पास कार्रवाई 
करते हुए बाइक पर स्टंट कर रहे 
तीन युवकों को पकड़कर गिरफ्तार 
कर लिया। गिरफ्तार युवकों की 

पहचान रविप्रकाश (22 वर्ष), 
निवासी उपली सिगरी; सुनील (22 
वर्ष), निवासी उनाली बोर भामटी; 
और सुन्दरलाल (23 वर्ष), 
निवासी उनाली बोर भामटी के रूप 
में हुई है। कार्रवाई में फलासिया 
थानाधिकारी श्री वेलाराम, सउनि. 
श्री कालूललाल, कानि. श्री रविन्द्र, 
कानि. श्री महेन्द्र सिंह और कानि. 
श्री विक्रम शामिल रहे।

मोहित कसेरा 

उदयपुर। जिले में युवाओं को नशे 
से बचाने और अवैध मादक पदार्थों 
की धरपकड़ के लिए चलाए जा रहे 
“जागृति” अभियान के तहत प्रतापनगर 
थाना पुलिस और जिला स्पेशल टीम 
(डीएसटी) ने संयुक्त कार्रवाई करते 
हुए 188 ग्राम अवैध चरस के साथ 
एक आरोपी को गिरफ्तार किया है। 
जिला पुलिस अधीक्षक उदयपुर डॉ. 
अमृता दुहन के निर्देशन में अतिरिक्त 
पुलिस अधीक्षक, शहर श्री उमेश 
ओझा और वृत्ताधिकारी वृत्त नगर 
पूर्व सुश्री छवि शर्मा के सुपरविजन 
में थानाधिकारी श्री अजय सिंह के 
नेतृत्व में यह कार्रवाई की गई। पुलिस 
के अनुसार, 13 अक्टूबर 2026 को 
प्रतापनगर थाना क्षेत्र में कार्रवाई करते 
हुए आरोपी विश्वास (22 वर्ष), 
पुत्र श्री जगदीश, निवासी 41 बी, 
रोड नंबर 04, पुरोहितों की मादड़ी, 
थाना प्रतापनगर, जिला उदयपुर को 

188 ग्राम अवैध चरस के साथ 
गिरफ्तार किया गया। इस मामले में 
थाना प्रतापनगर में प्रकरण संख्या 
580/2026 के तहत एनडीपीएस 
एक्ट की धारा 8/22 में मामला दर्ज 
किया गया है। पुलिस आरोपी से 
मादक पदार्थ की खरीद-फरोख्त और 
तस्करी से जुड़े बैकवर्ड व फॉरवर्ड 

लिंकेज के संबंध में गहन पूछताछ 
कर रही है। कार्रवाई में प्रतापनगर 
थानाधिकारी श्री अजय सिंह, उ.नि. 
श्री अशोक कुमार सिंह, सउनि. श्री 
योगेश कुमार (डीएसटी प्रभारी) मय 
टीम, हैड कानि. श्री हरिकिशन, कानि. 
श्री कमलेश कुमार और कानि. श्री 
सोहन शर्मा शामिल रहे।

अमित मेहता ब्यूरो चीफ हरियाणा  
अतिल मेहता दारेवाला 

डबवाली पुलिस अधीक्षक जसलीन 
कौर के कुशल मार्गदर्शन व उप पुलिस 
अधीक्षक कालांवाली श्री ललित कुमार 
के नेतृत्व में डबवाली पुलिस द्वारा क्षेत्र 
में अपराध व अपराधियों पर शिकंजा 
कसने व नशा तस्करी, चोरी व लूट 
की घटनाओं पर अंकुश लगाने व 
अपराधियों की धरपकड़ के लिए 
चलाए जा रहे विशेष अभियान के तहत 
कार्रवाई करते हुए थाना कालांवाली 
पुलिस टीम ने एक साथ दो सफलताएं 
हासिल करते हुए गांव असीर में बंद 
पड़े घर में घुसकर नकदी चोरी के 
मामले को सुलझाते हुए आरोपी गुरदास 
को काबू किया है। मामले की विस्तृत 
जानकारी देते हुए पुलिस प्रवक्ता उप 
निरीक्षक आनन्द कुमार ने बताया कि 
दिनांक 11.10.2026 को शिकायतकर्ता 
कुलदीप सिंह निवासी असीर अपने 
परिवार सहित शाम 05 बजे घर से 
बाहर किसी कार्यक्रम में गया था । जो 
देर रात घर वापस आने पर उसने देखा 

कि उसके घर से किसी अज्ञात व्यक्ति 
द्वारा 10,000 रुपये नकदी चोरी कर ली 
गई । जिस सम्बंध में थाना कालांवाली 
में भारतीय न्याय संहिता की विभिन्न 
धाराओं के तहत अभियोग दर्ज कर 
जांच शुरू की गई। जो मुख्य सिपाही 
अजयदीप सिंह की टीम ने मामले की 
गहनता से जांच करते हुए घटनास्थल 
से जुटाए गए महत्वपूर्ण साक्ष्यों के 
आधार पर कार्रवाई करते हुए संदिग्ध 
ठिकानों की जानकारी जुटाकर दबिश 
देनी शुरू की । जिसके परिणामस्वरूप 
आरोपी की पहचान कर आरोपी गुरदास 
को काबू कर लिया ।  आरोपी से नगदी 
बरामदी के दौरान गई थाना कालांवाली 
की पुलिस टीम को आरोपी गुरदास के 
कब्जे से 2,700 रुपये नगदी व 84.54 
ग्राम अफीम बरामद हुई । अफीम 
बरामदगी के संबंध में आरोपी गुरदास 
के खिलाफ अलग से मादक पदार्थ 
अधिनियम के तहत अभियोग दर्ज 
कर एएसआई प्रेम कुमार द्वारा आगामी 
कार्रवाई की गई । आरोपी को माननीय 
न्यायालय में पेश कर न्यायिक हिरासत 
में भेज दिया गया है ।

स्कूल के पास बाइक से स्टंटबाजी करने वाले 
तीन युवक गिरफ्तार, मोटरसाइकिल जब्त

प्रतापनगर पुलिस की कार्रवाई: 188 ग्राम 
चरस के साथ 22 वर्षीय आरोपी गिरफ्तार

थाना कालांवाली पुलिस ने बंद पड़े घर से 
नगदी चोरी के मामले का किया खुलासा

राजस्थान को मिल रहा प्रधानमंत्री के अनुभव और विजन का लाभ : मुख्यमंत्री
मुख्यमंत्री की अध्यक्षता में 
मंत्रिमंडल एवं मंत्रिपरिषद 
की बैठक
स्थानीय संपादक कर्मपालसिंह सवाली 

जयपुर । मुख्यमंत्री भजनलाल 
शर्मा की अध्यक्षता में बुधवार को 
मुख्यमंत्री कार्यालय में मंत्रिमंडल एवं 
मंत्रिपरिषद की बैठक आयोजित हुई। 
बैठक में प्रधानमंत्री नरेन्द्र मोदी की 
25 वर्षों की अनवरत जनसेवा के 
लिए अभिनंदन प्रस्ताव पारित किया 
गया।  प्रेस वार्ता में मुख्यमंत्री ने 
बताया कि प्रधानमंत्री नरेन्द्र मोदी ने 
7 अक्टूबर को सरकार के मुखिया 
के रूप में राष्ट्रसेवा का ऐतिहासिक 
पड़ाव पूरा किया है। इस उपलक्ष्य में 
राजस्थान मंत्रिमंडल ने प्रस्ताव पारित 
कर प्रधानमंत्री का अभिनंदन किया 
है। उन्होंने बताया कि प्रधानमंत्री की 
सुशासन, विकास और विकसित 
भारत के संकल्प की यात्रा निरंतर 

जारी है। लोकतंत्र में जनता-जनार्दन 
के आशीर्वाद से उन्हें पहले गुजरात के 
मुख्यमंत्री और फिर देश के प्रधानमंत्री 
के रूप में तीन बार प्रचंड जनादेश 
मिला है।  मुख्यमंत्री ने कहा कि 
प्रधानमंत्री ने स्वयं को प्रधानसेवक 
मानकर देश में रिफॉर्म, परफॉर्म और 
ट्रांसफॉर्म की नई संस्कृति स्थापित की 
है। अनुच्छेद 370 की समाप्ति और 
आतंकवाद के खिलाफ सर्जिकल 
स्ट्राइक, एयर स्ट्राइक एवं ऑपरेशन 
सिंदूर जैसे साहसिक निर्णयों से देश 
एक मजबूत राष्ट्र के रूप में उभरा 
है। जी-20 और ब्रिक्स सम्मेलनों के 
सफल आयोजनों के साथ ही आज 
वैश्विक मंचों पर भारत की साख 
और कूटनीतिक ताकत अभूतपूर्व 
रूप से बढ़ी है। अंतर्राष्ट्रीय मुद्रा कोष 
ने भारत की आर्थिक विकास दर को 
बढ़ाकर 7 प्रतिशत रहने का अनुमान 
व्यक्त किया है। वहीं, आत्मनिर्भर 
भारत और मेक इन इंडिया के विजन 
से देश में विनिर्माण और तकनीकी 

क्षमताओं का विस्तार हुआ है। उन्होंने 
कहा कि डिजिटल इंडिया और 
जीएसटी ने आर्थिक एवं प्रशासनिक 
प्रक्रियाओं को नई दिशा तथा जनधन 
खाते, आधार और मोबाइल की 
त्रिशक्ति ने वित्तीय समावेशन एवं 
प्रत्यक्ष लाभ हस्तांतरण को मजबूती 
दी है। उन्होंने कहा कि पीएम किसान 
सम्मान निधि के तहत देश के 10 
करोड़ से अधिक किसानों को अब 
तक 4 लाख करोड़ से अधिक की 
राशि सीधे बैंक खातों में भेजी गई 
है। 60 करोड़ से अधिक लाभार्थियों 
को आयुष्मान भारत जैसी योजना 
से निशुल्क उच्च स्तरीय स्वास्थ्य 
सुविधाएं प्रदान की जा रही हैं। 
अंतर्राष्ट्रीय स्तर पर लगभग 36 देशों 
ने प्रधानमंत्री को सर्वोच्च नागरिक 
अथवा राष्ट्रीय सम्मान से सम्मानित 
किया है तथा 21 बार अन्य देशों की 
संसद को प्रधानमंत्री संबोधित कर 
चुके हैं। उन्होंने कहा कि प्रधानमंत्री 
के नेतृत्व में विकास के साथ विरासत 

को आगे बढ़ाया जा रहा है। इसी क्रम 
में वर्ष 2014 में भारत के प्रस्ताव पर 
अंतर्राष्ट्रीय योग दिवस को मान्यता 
मिली। काशी विश्वनाथ धाम का 
पुनर्विकास हुआ और अयोध्या में 
नवनिर्मित राम मंदिर में रामलला 
की प्राण प्रतिष्ठा हुई।  उन्होंने कहा 
कि सबका साथ, सबका विकास, 
सबका विश्वास, सबका प्रयास को 
अपना मूलमंत्र बनाकर प्रधानमंत्री 
ने वंचित वर्ग के उत्थान को 
अपनी सर्वाेच्च प्राथमिकता बनाया। 
प्रधानमंत्री गरीब कल्याण अन्न 
योजना और किसान सम्मान निधि 
जैसी पहलों से जरूरतमंद परिवारों 

को सहायता उपलब्ध कराई गई है। 
पीएम आवास योजना, उज्ज्वला 
योजना, स्वच्छ भारत मिशन, जल 
जीवन मिशन और आयुष्मान भारत 
जैसी योजनाओं से करोड़ों परिवारों 
के जीवन में बदलाव आया है।  
मुख्यमंत्री ने कहा कि प्रधानमंत्री 
नरेन्द्र मोदी के अनुभव और विजन 
का लाभ राजस्थान की डबल इंजन 
सरकार को भी मिल रहा है। प्रदेश में 
2 हजार 750 किलोमीटर से अधिक 
लंबाई के 9 ग्रीनफील्ड एक्सप्रेस-वे 
विकसित किए जा रहे हैं। जयपुर के 
चारों ओर यातायात के दबाव को कम 
करने के लिए 11 हजार 764 करोड़ 

रुपये की लागत से जयपुर रिंग रोड 
(उत्तर) परियोजना का कार्य केन्द्र 
सरकार के सहयोग से पूरा किया 
जाएगा।  उन्होंने कहा कि प्रधानमंत्री 
के मार्गदर्शन में प्रदेश 39.36 
गीगावाट स्थापित सौर ऊर्जा क्षमता 
के साथ अग्रणी प्रदेश बन चुका है। 
इस तरह राजस्थान देश में सौर ऊर्जा 
में प्रथम एवं अक्षय ऊर्जा स्थापना में 
दूसरे स्थान पर पहुंच गया है। राज्य 
सरकार के पौने तीन वर्षों में लगभग 
28 गीगावाट अक्षय ऊर्जा क्षमता की 
वृद्धि हुई है। 6 हजार मेगावॉट-आवर 
की बैटरी भंडारण परियोजनाओं से 
विद्युत पारेषण तंत्र का विस्तार हो 
रहा है। पीएम सूर्य घर मुफ्त बिजली 
योजना के अंतर्गत राजस्थान में 5 
लाख से अधिक पंजीकरण हो चुके 
हैं और 3 लाख 37 हजार रूफटॉप 
सौर ऊर्जा संयंत्र स्थापित किए जा 
चुके हैं। पीएम-कुसुम योजना में भी 
किसानों के लिए 5.2 गीगावाट से भी 
अधिक क्षमता के संयंत्र स्थापित कर 

राजस्थान अग्रणी बना है। प्रधानमंत्री 
के एक पेड़ मां के नाम अभियान 
को सफलतापूर्वक संचालित करते 
हुए प्रदेश में करीब 30 करोड़ पौधे 
लगाए जा चुके हैं। मुख्यमंत्री ने 
कहा कि प्रधानमंत्री के मार्गदर्शन में 
दशकों से लंबित जल संबंधी बड़ी 
परियोजनाओं में महत्वपूर्ण प्रगति हुई 
है। राम जल सेतु लिंक परियोजना 
से 17 जिलों के 3 करोड़ से अधिक 
लोगों को पेयजल और लगभग 
4 लाख हेक्टेयर भूमि को सिंचाई 
सुविधा उपलब्ध हो सकेगी। वहीं, 
यमुना, किशाऊ एवं नर्मदा जल 
समझौतों से राजस्थान की जल सुरक्षा 
बेहतर होने का मार्ग प्रशस्त हुआ है।  
उन्होंने कहा कि प्रधानमंत्री की प्रेरणा 
और गौरवपूर्ण उपस्थिति में दिसंबर 
2024 में राइजिंग राजस्थान ग्लोबल 
इन्वेस्टमेंट समिट हुआ। इसमें 35 
लाख करोड़ रुपये के एमओयू हुए, 
जिनमें से 9 लाख करोड़ रुपये से 
अधिक के प्रोजेक्ट्स धरातल पर 

उतर चुके हैं। प्रधानमंत्री ने प्रदेश को 
पचपदरा में देश की पहली एकीकृत 
ग्रीनफील्ड रिफाइनरी, जयपुर 
मेट्रो फेज-2 और माही बांसवाड़ा 
परमाणु विद्युत परियोजना जैसी 
बड़ी परियोजनाओं की सौगात दी 
है। मुख्यमंत्री ने कहा कि प्रधानमंत्री 
युवाओं को राष्ट्र निर्माण और 
परिवर्तन की सबसे बड़ी शक्ति मानते 
हैं। डबल इंजन सरकार ने अब तक 
1 लाख 93 हजार पदों पर सरकारी 
नियुक्तियां दी हैं। 1 लाख 18 हजार 
पदों पर भर्ती प्रक्रिया जारी है और 70 
हजार से अधिक पदों पर भर्ती की 
दिशा में काम किया जा रहा है। प्रदेश 
में 410 से अधिक परीक्षाएं पारदर्शिता 
के साथ बिना पेपरलीक के संपन्न 
कराई हैं।  प्रेस वार्ता में मुख्यमंत्री के 
साथ उप मुख्यमंत्री दिया कुमारी, उप 
मुख्यमंत्री डॉ. प्रेमचंद बैरवा, संसदीय 
कार्य मंत्री जोगाराम पटेल, खाद्य एवं 
नागरिक आपूर्ति मंत्री सुमित गोदारा 
भी उपस्थित रहे।

अमित मेहता ब्यूरो चीफ पंजाब  
शरणजीत मेहता रिपोर्टर बठिंडा 

श्री सुहेल कासिम मीर, आई.पी.
एस., एस.एस.पी. बठिंडा द्वारा नशों 
के खात्मे, गंभीर मुकदमों के निपटारे, 
शिकायतों के समाधान और नशा 
तस्करों पर नकेल कसने के लिए 
दिन-प्रतिदिन नए कदम उठाए जा रहे 
हैं। वहीं पुलिस विभाग द्वारा विभिन्न 
मुकदमों में थानों में खड़े वाहनों की 
पुलिस लाइन बठिंडा में खुली बोली 
करवाकर 384 वाहनों की नीलामी 
की जा चुकी है। बठिंडा पुलिस द्वारा 
जानकारी देते हुए बताया गया कि 
थानों में विभिन्न मुकदमों में काफी 
संख्या में वाहन खड़े हैं। इन वाहनों 
से संबंधित मुकदमों का फैसला हो 
चुका है, परंतु किसी व्यक्ति द्वारा 
ये वाहन क्लेम नहीं किए गए। इन 
वाहनों के कारण थानों में काफी 
जगह घिरी हुई है। जिला पुलिस मुखी 
ने बताया कि व्हीकल डिस्पोजल 
कमेटी की मौजूदगी में कानूनी प्रक्रिया 
अपनाते हुए जिला बठिंडा के थाना 
कोतवाली, कैनाल कॉलोनी, सिविल 
लाइन, कैंट, बरमल, सदर बठिंडा, 
नेहियांवाला, नथाना, भगता भाईका, 
फूल, सिटी रामपुरा, सदर रामपुरा, 
बालियांवाली, कोटफत्ता, मौड़, 
तलवंडी साबो, रामां, संगत, नंदगढ़ 
और महिला थाना में खड़े कुल 335 
निपटाए गए मुकदमों (एन.डी.पी.

एस. एक्ट, आई.पी.सी. व अन्य) 
में बरामद बिना कागजात व स्क्रैप 
के 384 वाहनों की खुली बोली द्वारा 
नीलामी करवाई गई।

इनमें 288 दोपहिया और 96 
चारपहिया वाहन शामिल हैं, जिनकी 
रिजर्व कीमत 54,23,600/- रुपये 
निर्धारित की गई थी। इन वाहनों 
की नीलामी 55,61,000/- रुपये 
(GST अलग से) में हुई। नीलामी 
की कुल राशि सरकारी खजाने में 
जमा करवाई जा रही है।

जिला पुलिस मुखी ने बताया कि 
बाकी बचे वाहनों का भी रिकॉर्ड तैयार 
किया जा रहा है और जल्द ही उनकी 
भी नीलामी की जाएगी। इस मौके पर 
श्री जगदीश कुमार बिश्नोई पी.पी.
एस., एस.पी. हेडक्वार्टर बठिंडा, श्री 
करमजीत सिंह पी.पी.एस., डी.एस.
पी. स्पेशल क्राइम, सहायक रिजनल 
ट्रांसपोर्ट अधिकारी श्री गुरतेज सिंह, 
श्री सुखनैब सिंह सर्विस इंजीनियर 
पी.आर.टी.सी. बठिंडा और व्हीकल 
डिस्पोजल कमेटी सदस्य मौजूद रहे।

बठिंडा पुलिस द्वारा 335 निपटाए गए मुकदमों में 
बरामद 384 वाहनों की खुली बोली लगाकर नीलामी

आरोपी के कब्जे से चोरीशुदा 
3 जोड़ी चांदी की पाजेब, एक 
जोड़ी बिछुआ व 1,000 रुपये 

की नकदी बरामद
अमित मेहता ब्यूरो चीफ हरियाणा 

फतेहाबाद पुलिस अधीक्षक 
श्रीमती निकिता खट्टर, आईपीएस 
के दिशा-निर्देशन में चोरी एवं 
संपत्ति संबंधी अपराधों पर अंकुश 
लगाने तथा इनमें संलिप्त आरोपियों 
की धरपकड़ के लिए चलाए जा 
रहे अभियान के तहत एंटी व्हीकल 
थेफ्ट (एवीटी) स्टाफ फतेहाबाद 
ने मकान में सेंध लगाकर नकदी व 
सोने-चांदी के आभूषण चोरी करने 
के मामले में कार्रवाई करते हुए एक 
आरोपी को काबू किया है। आरोपी 
की पहचान राहुल उर्फ बच्ची पुत्र  

रामकुमार निवासी वार्ड न0 2 डेरे 
वाला मोहल्ला, फतेहाबाद के रूप में 
हुई है। पुलिस ने आरोपी के कब्जे से 
चोरीशुदा 3 जोड़ी चांदी की पाजेब, 
एक जोड़ी चांदी के बिछुआ तथा 

1,000 रुपये की नकदी बरामद की 
है। आरोपी को माननीय न्यायालय 
में पेश किया जायेगा। एवीटी स्टाफ 
फतेहाबाद प्रभारी निरीक्षक कुलदीप 
ने बताया कि धर्मशाला रोड, 

फतेहाबाद निवासी एक महिला ने 
पुलिस को दी शिकायत में बताया 
था कि 10 अक्टूबर की शाम वह 
अपने मकान को ताला लगाकर 
बच्चों के साथ रिश्तेदारी में गई थी। 
अगले दिन सुबह वापस लौटने 
पर मकान के कमरे का ताला टूटा 
हुआ मिला तथा अलमारी से 22 
हजार रुपये की नकदी, सोने-चांदी 
के आभूषण एवं गुल्लक से नकदी 
गायब थी।  शिकायत के आधार पर 
थाना शहर फतेहाबाद में अभियोग 
नम्बर 443 दिनांक 11.10.2026 
धारा 305,331(4) बीएनएस दर्ज 
कर जांच शुरू की गई थी। मामले 
में कार्रवाई करते हुए एवीटी स्टाफ 
फतेहाबाद ने आरोपी राहुल को काबू 
कर उसके कब्जे से चोरीशुदा चांदी 
के आभूषण व नकदी बरामद की। 
मामले की जांच जारी है।

ब्यूरो चीफ ऋचा पानेरी 

उदयपुर, 14 अक्टूबर। प्रदेश 
में युवाओं को मानसिक तनाव और 
स्क्रीन टाइम से दूर कर खेल के मैदानों 
से जोड़ने के लिए खेलो राजस्थान गेम्स 
2026 की तैयारियां शुरू हो चुकी हैं। 
मुख्यमंत्री की बजट घोषणा वर्ष 2024-
25 की अनुपालना में इस खेल महाकुंभ 
का आयोजन ग्राम पंचायत, ब्लॉक, शहरी 
निकाय, जिला और राज्य स्तर पर किया 
जाएगा। इस संबंध में बुधवार को जिला 
खेल अधिकारी कार्यालय, उदयपुर में एक 
उच्चस्तरीय बैठक का आयोजन किया गया, 
जिसमें प्रतियोगिताओं के सफल संचालन 
और खिलाड़ियों के पंजीकरण को लेकर 
विस्तृत चर्चा की गई। जिला खेल अधिकारी 
डॉ. महेश पालीवाल ने बताया कि केंद्र 
सरकार के खेलो इंडिया यूथ गेम्स की तर्ज 
पर आयोजित होने वाले इस महाकुंभ में 

बच्चों से लेकर बुजुर्ग तक भाग ले सकेंगे। 
इसके पहले चरण के लिए ऑनलाइन 
पंजीकरण की प्रक्रिया शुरू हो चुकी है, 
जिसकी अंतिम तिथि 16 नवंबर 2026 तय 
की गई है. जिला कलक्टर के निर्देशानुसार 
सभी सरकारी व निजी स्कूलों, कॉलेजों, 
विश्वविद्यालयों और खेल संघों को इस 
संबंध में आवश्यक निर्देश जारी कर दिए 
गए हैं।  इस भव्य खेल महोत्सव को कुल 
तीन चरणों में विभाजित किया गया है। 

प्रथम चरण: (1 दिसंबर 2026 
से 15 जनवरी 2027) इस दौरान 
वॉलीबॉल, एथलेटिक्स (100, 200, 
400, 800 व 3000 मीटर दौड़), 

रस्साकशी और जिला स्तर पर तीरंदाजी 
के मुकाबले होंगे। 

द्वितीय चरण: (1 अप्रैल 2027 से 
15 मई 2027) इस चरण में कबड्डी, 
फुटबॉल, जूडो और शूटिंग में टीमें अपना 
दमखम दिखाएंगी।

तृतीय चरण: (15 अगस्त 2027 से 
30 सितंबर 2027) इसके अंतर्गत खो-
खो, कुश्ती, बास्केटबॉल और पारंपरिक 
खेल सितोलिया (सतोलिया) के मुकाबले 
आयोजित किए जाएंगे।  उदयपुर के 
ग्रामीण अंचलों की पुरानी खेल संस्कृति 
को पुनर्जीवित करने के उद्देश्य से इस 
बार पारंपरिक खेल सितोलिया को भी 
आधिकारिक स्पर्धाओं में शामिल किया गया 
है। खेलो राजस्थान गेम्स के तहत ग्रामीण 
क्षेत्र (पंचायत स्तर) पर 26 दिन मुकाबले 
चलेंगे। ब्लॉक स्तर पर 10 दिन तक मैच 
आयोजित होंगे। वहीं शहरी निकायों में 14 
दिनों तक स्पर्धाएं आयोजित की जाएंगी। 

जिला एवं राज्य स्तर पर यह प्रतियोगिताएं 
5-5 दिनों की होंगी। ये सभी मुकाबले जिले 
के सरकारी व निजी शिक्षण संस्थानों तथा 
क्रीड़ा परिषद के खेल स्टेडियमों में खेले 
जाएंगे।  बैठक में निर्णय लिया गया कि 
सभी ब्लॉक शिक्षा अधिकारियों के माध्यम 
से पंचायत प्रारंभिक शिक्षा अधिकारियों 
स्तर तक दिशा-निर्देश प्रसारित किए जाएं। 
ग्रामीण स्तर से लेकर जिला मुख्यालय तक 
ऑनलाइन पोर्टल पर अधिक से अधिक 
खिलाड़ियों का पंजीकरण सुनिश्चित करने 
और तकनीकी समस्याओं का तुरंत समाधान 
करने के निर्देश भी दिए गए हैं। बैठक में 
जिला खेल अधिकारी डॉ महेश पालीवाल, 
जिला शिक्षा अधिकारी (मुख्यालय 
प्रारंभिक) दुर्गेश कुमार मेनारिया, उप जिला 
शिक्षा अधिकारी (शारीरिक शिक्षा) लक्ष्मण 
दास वैष्णव और जिला शिक्षा अधिकारी 
(माध्यमिक) के प्रतिनिधि हुकमी चन्द 
मेनारिया उपस्थित रहे।

एवीटी स्टाफ फतेहाबाद की कार्रवाई, मकान में सेंध लगाकर 
नकदी व आभूषण चोरी करने के मामले में आरोपी काबू

खेलो राजस्थान गेम्स 2026 की तैयारियां तेज, 1 दिसंबर 
से शुरू होगा खेल महाकुंभ तैयारी बैठक आयोजित

सोशल मीडिया पर आपत्तिजनक टिप्पणी 
करने वाला आरोपी गिरफ्तार

मोहित कसेरा : उदयपुर। सोशल मीडिया पर आपत्तिजनक टिप्पणी 
करने के मामले में धानमंडी थाना पुलिस ने कार्रवाई करते हुए एक 
आरोपी को गिरफ्तार किया है। पुलिस के अनुसार, आरोपी ने इंस्टाग्राम पर 
अपमानजनक टिप्पणी की थी। मामले में अग्रिम कार्रवाई जारी है। जिला 
पुलिस अधीक्षक उदयपुर डॉ. अमृता दुहन के निर्देशन में अतिरिक्त पुलिस 
अधीक्षक, शहर श्री उमेश ओझा और वृत्ताधिकारी वृत्त नगर पश्चिम श्री 
राजेश यादव के सुपरविजन में थानाधिकारी श्री गजवीर सिंह के नेतृत्व में 
पुलिस टीम ने यह कार्रवाई की। पुलिस ने आरोपी राजू पुत्र श्री भैरूलाल 
(37 वर्ष), निवासी संत तेरेसा स्कूल के पास, पायड़ा, पुलिस थाना 
प्रतापनगर, जिला उदयपुर को गिरफ्तार किया है।

मथुरा : बुराई पर अच्छाई की 
जीत के प्रतीक दशहरा पर्व को लेकर 
कृष्ण की नगरी मथुरा में उत्साह 
चरम पर है। इस बार मथुरा की 
ऐतिहासिक बड़ी रामलीला में 71 
फीट ऊँचे रावण के पुतले का भव्य 
दहन किया जाएगा जिसके लिए 
महाविद्या मैदान पर चल रही पुतला 
बनाए जाने की  तैयारियों को अंतिम 
रूप दिया जा रहा है। रामलीला सभा 
(रजिस्टर्ड) के तत्वावधान में चल 
रही मथुरा की यह बड़ी रामलीला 
ब्रज की सबसे पुरानी और प्रसिद्ध 
रामलीलाओं में से एक है। दशहरे के 
दिन यहां होने वाले रावण दहन को 
देखने के लिए हर साल हजारों की 
संख्या में लोग पहुंचते हैं और दशहरे 
के लिए बनाए जाने वाले  रावण, 
अहिरावण, कुंभकर्ण और मेघनाथ 
के विशाल पुतले बनाने का कार्य 
पिछले 30 वर्षों से प्रसिद्ध कारीगर 
छोटे उर्फ रहीश कर रहे हैं। उनके 
साथ उनके बेटे तथा एक दर्जन 
अनुभवी कारीगरों की टीम पिछले 
एक महीने से भी अधिक समय से 
महाविद्या मैदान पर दिन-रात मेहनत 
कर रही है। इन पुतलों को बनाए 
जाने me बांस, लकड़ी, लोहे के 
फ्रेम, रंग-बिरंगे कागज और कपड़ों 
से इन पुतलों को ऐसा रूप दिया जा 
रहा है कि वे दूर से ही विशाल और 

भव्य नजर आएं इस बार भी रावण 
के पुतला दहन को और भी आकर्षक 
बनाने के लिए पुतलों में पूर्व की भांति 
आतिशबाजी का विशेष प्रयोग  किया 
जा रहा है। कारीगरों ने बताया कि 
रावण के 10 सिरों, हाथों और सीने 
में बड़ी मात्रा में पटाखे और अनार 
लगाए गए हैं और दशहरे के दिन जैसे 
ही भगवान राम के स्वरूप द्वारा तीर 
चलाया जाएगा, रावण के पुतले में 
लगी आतिशबाजी से आसमान रंग-
बिरंगी रोशनी और धमाकों से गूंज 
उठेगा। इससे दहन का नजारा और 
भी रोमांचक और भव्य दिखाई देगा। 

बच्चों और युवाओं में आतिशबाजी 
वाले रावण दहन को लेकर सबसे 
ज्यादा उत्साह देखा जा रहा है। 
रामलीला सभा के पदाधिकारियों के 
अनुसार, दशहरे वाले दिन सुरक्षा के 
पुख्ता इंतजाम रहेंगे। पुलिस प्रशासन 
के साथ-साथ सैकड़ों सेवादार भीड़ 
को नियंत्रित करने के लिए तैनात 
रहेंगे। मथुरा की इस बड़ी रामलीला 
में रावण दहन केवल एक आयोजन 
नहीं, बल्कि सनातन परंपरा और 
बुराई पर अच्छाई की जीत का प्रतीक 
है, जिसका साक्षी बनने के लिए एक 
बार फिर पूरा ब्रज तैयार है।

कर्मपाल सिंह सवाली की 
कलम से तरुणमित्र राष्ट्रीय 
दैनिक हिंदी अखबार के लिए 

विशेष लेख
भायली, वडोदरा में स्थित 

आपजी आर्मी एकेडमी उन युवाओं 
के लिए एक विशेष ट्रेनिंग सेंटर है 
जो भारतीय सेना, SSC GD और 
पुलिस फोर्स में भर्ती होना चाहते 
हैं। यह एकेडमी एक अनुशासित, 
मिलिट्री-स्टाइल सिस्टम पर चलती 
है जिसका उद्देश्य समर्पित युवाओं 
को सफल जवान और ऑफिसर में 
बदलना है।

संस्थापक प्रोफाइल: आर्मी 
एजुकेशनल कॉर्प्स की विशेषज्ञता 
एकेडमी की उत्कृष्टता की नींव 
सीधे इसके संस्थापक सूबेदार मेजर 
रमेश सिंह शेखावत (सेवानिवृत्त) 
से आती है, जो सेना शिक्षा कोर 
(AEC) में सूबेदार मेजर के पद 
से निवृत्त हुए हैं।

30 साल की विशिष्ट सेवा: 
भारतीय सेना में तीस वर्षों तक 
फौजियों को प्रशिक्षण दिया और 
भर्ती दफ्तर में सेना की भर्ती प्रक्रिया 
में सम्मिलित रहे।

पूरे भारत में अद्वितीय 
योग्यता: इस तरह की योग्यता 
और भर्ती प्रक्रिया के प्रत्यक्ष अनुभव 
वाले व्यक्तित्व की पूरे भारत में कोई 
दूसरी अकादमी नहीं है।

मेरिट के प्रति समर्पण: ये 
युवाओं को जागरूक कर रहे हैं 
कि सेना में भर्ती सिर्फ और सिर्फ 
मेरिट के आधार पर होती है, जिससे 
भारतीय सेना के गौरव को और 
बढ़ावा मिल रहा है।

एलिट 32 सेलेक्शन मॉडल 
: सैकड़ों छात्रों को एडमिशन देने 
वाले कमर्शियल सेंटरों से अलग, 
आपजी सख्त मेरिट-फर्स्ट नीति पर 
काम करती है:

अनिवार्य प्रारंभिक स्क्रीनिंग: 
एडमिशन से पहले हर उम्मीदवार 
को फिजिकल फिटनेस और 
मेडिकल स्क्रीनिंग पास करनी होती 
है।

विशेषज्ञ मूल्यांकन: सूबेदार 
मेजर शेखावत व्यक्तिगत रूप से हर 
उम्मीदवार का मूल्यांकन करते हैं।

माइक्रो-बैच: ट्रेनिंग सिर्फ 32 
छात्रों के छोटे बैच में ही दी जाती है।

95%+ सफलता दर: इस सख्त 
फिल्टरिंग और गहन ट्रेनिंग के कारण 
95% से ज्यादा छात्र अपनी भर्ती 
परीक्षा पास करते हैं।

एक ही छत के नीचे संपूर्ण 
तैयारी

लिखित परीक्षा कोचिंग: AEC 
विशेषज्ञता पर आधारित क्लास, 
मॉक टेस्ट और स्मार्ट ट्रिक्स

कठोर फिजिकल ट्रेनिंग: रोजाना 
फील्ड ड्रिल, दौड़ की तकनीक और 
असली आर्मी PFT पर आधारित 
बाधा कोर्स

लक्ष्य परीक्षाएं: इंडियन आर्मी 
(सभी ट्रेड - अग्निवीर GD, 
ट्रेड्समैन, टेक्निकल, क्लर्क), 
SSC GD, स्टेट पुलिस

आवासीय सुविधा
अनुशासित हॉस्टल: सख्त 

दैनिक दिनचर्या और पढ़ाई का 
शेड्यूल पौष्टिक मेस: ज्यादा मेहनत 
के लिए संतुलित, प्रोटीन युक्त 
साफ-सुथरा भोजन

आधिकारिक संपर्क और 
पता : 📞 एडमिशन हेल्पलाइन:

+91 85111 48777 | +91 
99251 71401

ईमेल: 8511148777a@
gmail.com 📍 पूरा पता: G-16, 
G प्लेटिनम, वासणा भायली 
रोड, गैलेक्सी बंगलो के बगल 
में, नवरचना यूनिवर्सिटी के पास, 
भायली, वडोदरा, गुजरात - 
391410

अगले बैच की स्क्रीनिंग: यहां 
कोई फिक्स ओपन एडमिशन नहीं 
है। स्क्रीनिंग अग्निवीर रैली, SSC 
GD और पुलिस भर्ती के टाइम-
टेबल के अनुसार की जाती है। 
सीटें सिर्फ 32 हैं, इसलिए अपनी 
फिजिकल और मेडिकल स्क्रीनिंग 
के लिए हेल्पलाइन पर कॉल करके 
अपॉइंटमेंट बुक करें।

इस दशहरे मथुरा में होगा 71 फीट ऊँचे रावण के पुतले का 
दहन, आतिशबाजी से गूंजेगा महाविद्या मैदान, तैयारी जोरों पर

आपजी आर्मी एकेडमी, भायली, वडोदरा - 
गुजरात का एलिट डिफेंस ट्रेनिंग सेंटरऋचा पानेरी

उदयपुर, राजस्थान: 
अवैध मादक पदार्थों की खेती 
के विरुद्ध ऑपरेशन गांजगवेषणा 
के अंतर्गत नारकोटिक्स कंट्रोल 
ब्यूरो (NCB), जोधपुर जोनल 
यूनिट, एंटी-नारकोटिक्स टास्क 
फोर्स (ANTF), राजस्थान तथा 
राजस्थान पुलिस द्वारा संयुक्त रूप से 
बड़ी कार्रवाई की गई। इस कार्रवाई में 
उदयपुर जिले की कोटड़ा तहसील के 
मांडवा गांव में अवैध रूप से उगाए 
गए गांजे के पौधों को नष्ट किया 
गया।

एनसीबी जोधपुर को एएनटीएफ 
राजस्थान से मांडवा गांव में 
अवैध गांजे की खेती के संबंध में 
विश्वसनीय सूचना प्राप्त हुई थी। 
सूचना के आधार पर संयुक्त टीम ने 
मौके पर दबिश दी तथा लगभग 57 
हेक्टेयर क्षेत्र में अवैध गांजे की खेती 
की पुष्टि की। स्थानीय उप पुलिस 

अधीक्षक (DSP) एवं पटवारी को 
मौके पर बुलाया गया। पटवारी द्वारा 
भूमि का सत्यापन करते हुए बताया 
गया कि संबंधित भूमि मांडवा गांव 
में स्थित 56 खसरा नंबरों में फैली 
हुई है।

भूमि की सघन तलाशी के दौरान 
लगभग 1,33,000 अवैध गांजे के 
पौधे पाए गए। इन पौधों से लगभग 
39,900 किलोग्राम गांजा प्राप्त होने 
की संभावित उपज का आकलन 

किया गया। ₹50,000 प्रति किलोग्राम 
की अनुमानित दर के आधार पर 
संभावित गांजे का बाजार मूल्य 
लगभग ₹199.50 करोड़ आंका गया 
है।

अवैध गांजे के पौधों को नष्ट 
करने की कार्रवाई में एनसीबी, 
एएनटीएफ एवं राजस्थान पुलिस के 
लगभग 70 कार्मिकों, 10 श्रमिकों 
तथा 3 ट्रैक्टरों की सहायता ली गई। 
यह कार्रवाई उप पुलिस अधीक्षक, 

राजस्थान पुलिस, पटवारी, एनसीबी 
एवं एएनटीएफ की टीम तथा स्वतंत्र 
गवाहों की उपस्थिति में संपन्न की 
गई। इस संबंध में एनसीबी जोधपुर 
में अपराध संख्या 08/2026 दर्ज 
की गई है तथा मामले में आगे की 
जांच जारी है। ऑपरेशन गांजगवेषणा 
नारकोटिक्स नियंत्रण संबंधी विजन 
डॉक्यूमेंट (2026–29) के अनुरूप 
है। इसका उद्देश्य मादक पदार्थों की 
समस्या पर स्रोत स्तर पर प्रभावी 

कार्रवाई करना तथा केंद्र एवं राज्य 
की एजेंसियों के समन्वित प्रयासों से 
अवैध खेती का उन्मूलन कर नशा 
मुक्त भारत के लक्ष्य को साकार 
करना है। एनसीबी मादक पदार्थों की 
अवैध खेती एवं तस्करी पर प्रभावी 
अंकुश लगाने तथा मादक पदार्थों की 
आपूर्ति श्रृंखला को बाधित करने के 
लिए राज्य की प्रवर्तन एजेंसियों के 
साथ समन्वित कार्रवाई जारी रखने 
के लिए प्रतिबद्ध है।

ऑपरेशन गांजगवेषणा: एनसीबी जोधपुर, एएनटीएफ राजस्थान एवं राजस्थान पुलिस की संयुक्त कार्रवाई में उदयपुर 
जिले में लगभग 1.33 लाख अवैध गांजे के पौधे नष्ट; संभावित गांजे का अनुमानित बाजार मूल्य ₹199.50 करोड़

तरुणमित्र

उदयपुर । माणिक्य लाल वर्मा 
आदिम जाति शोध एवं प्रशिक्षण 
संस्थान (टीआरआई), उदयपुर 
द्वारा जनजातीय कार्य मंत्रालय 
(भारत सरकार) के सहयोग से 
आयोजित ‘स्टेट लेवल ट्राईबल 
चित्रकला एवं कला प्रदर्शनी’ 
का शुभारंभ सहेली मार्ग, चेतक 
सर्कल स्थित सूचना केंद्र प्रदर्शनी 
हॉल में हुआ। जनजातियों 
की पारंपरिक कलाकृतियों पर 
आधारित यह प्रदर्शनी आमजन 
के अवलोकन के लिए 14 
अक्टूबर से 16 अक्टूबर तक 
सुबह 9 बजे से शाम 8 बजे तक 
खुली रहेगी। प्रदर्शनी का उद्घाटन 
आबकारी आयुक्त नमित मेहता 
एवं समाजसेवी कैलाश मानव 
ने फीता काट कर किया। इस 
अवसर पर सुप्रसिद्ध कलाविद 

दिनेश कोठारी विशिष्ट अतिथि के 
रूप में उपस्थित रहे। टीआरआई 
निदेशक ओपी जैन ने बताया 
कि हाल ही में भील जनजाति 
के कलाकारों के लिए आयोजित 
‘स्टेट लेवल ट्राईबल चित्रकला 
एवं कला कार्यशाला’ में तैयार 
की गई चुनिंदा कलाकृतियों को 
इस प्रदर्शनी में प्रदर्शित किया गया 

है। मांडणा और अन्य पारंपरिक 
कलाकृतियां आगंतुकों का ध्यान 
आकर्षित कर रही है। जैन ने 
बताया कि प्रदर्शनी का मुख्य 
उद्देश्य जनजातीय कलाकारों की 
कलाकृतियों का व्यापक प्रचार-
प्रसार करना है। इसके माध्यम 
से आम जनता को पारंपरिक 
जनजातीय कला से रूबरू होने 

और इन कलाओं के प्रति अपनी 
समझ व जुड़ाव विकसित करने 
का एक बेहतरीन अवसर मिलेगा। 
प्रदर्शनी को तकनीकी रूप से सुदृढ़ 
और व्यवस्थित बनाने के लिए 
तीन अनुभवी कलाकारों-प्रवीण 
बरंडा, जगदीश सालवी और 
उदयलाल सुथार की विशेष ड्यूटी 
लगाई गई है। ये तीनों विशेषज्ञ 
कलाकार 14 से 16 अक्टूबर 
तक प्रदर्शनी स्थल पर उपस्थित 
रहकर कलाकृतियों के प्रदर्शन की 
रूपरेखा, स्थापना और तकनीकी 
सहयोग से जुड़े कार्य संभालने के 
साथ ही आगंतुकों को कलाकृतियों 
की बारीकियों से अवगत करा रहे 
हैं। टीआरआई संस्थान ने कला 
प्रेमियों और आमजन से अधिक 
से अधिक संख्या में पधारकर 
जनजातीय कलाकारों के इस 
अद्भुत हुनर की हौसलाअफजाई 
करने की अपील की है।

जनजातीय कलारूपों से रूबरू हो रहे आमजन

डिजिटल करेंसी में निवेश 
के नाम पर धोखाधड़ी करने 
वालों पर पुलिस का शिकंजा, 

ऑनलाइन निवेश से पहले पूरी 
जांच-पड़ताल करें : एएसपी 

मयंक मुदगिल
अमित मेहता ब्यूरो चीफ हरियाणा 

हिसार पुलिस अधीक्षक हिसार 
श्री सिद्धान्त जैन, आईपीएस के 
निर्देशानुसार साइबर अपराधियों के 
खिलाफ चलाए जा रहे अभियान 
के तहत थाना साइबर क्राइम हिसार 
पुलिस ने क्रिप्टोकरेंसी फ्रॉड के 
मामले में एक और आरोपी को 
लुधियाना, पंजाब से गिरफ्तार किया 
है। आरोपी की पहचान गुरप्रीत सिंह 
पुत्र कर्मजीत सिंह निवासी मकान 
नंबर 700, गली नंबर 10, मनजीत 
नगर, लुधियाना, पंजाब के रूप में 
हुई है। मामले में शिकायतकर्ता के 
साथ 7 लाख 19 हजार रुपये की 

धोखाधड़ी की गई थी। इस संबंध में 
अतिरिक्त पुलिस अधीक्षक श्री मयंक 
मुदगिल, आईपीएस ने बताया कि 
दिनांक 16 मई 2026 को सातरोड़ 
निवासी राजेश की शिकायत पर 
क्रिप्टोकरेंसी से संबंधित धोखाधड़ी 
के आरोप में मामला दर्ज किया 
गया था। शिकायत के अनुसार, 
आरोपियों ने क्रिप्टोकरेंसी के नाम पर 

शिकायतकर्ता से 7 लाख 19 हजार 
रुपये की धोखाधड़ी की थी। मामले 
की जांच के दौरान पुलिस पहले ही 
आरोपी रविदत्त निवासी फतेहाबाद 
तथा अनिल निवासी मध्य प्रदेश 
को गिरफ्तार कर जेल भेज चुकी 
है। अब जांच को आगे बढ़ाते हुए 
आरोपी गुरप्रीत सिंह को लुधियाना से 
गिरफ्तार किया गया है। आरोपी को 

अदालत में पेश कर पुलिस रिमांड पर 
लिया जाएगा, ताकि मामले में उसकी 
भूमिका और धोखाधड़ी से जुड़े अन्य 
पहलुओं की गहनता से जांच की जा 
सके। एएसपी मयंक मुदगिल की 
साइबर ठगी से बचने की अपील: 
क्रिप्टोकरेंसी या किसी भी ऑनलाइन 
निवेश में मोटा मुनाफा कमाने के 
लालच में आकर जल्दबाजी में पैसा 
न लगाएं। निवेश करने से पहले 
संबंधित प्लेटफॉर्म, कंपनी और 
व्यक्ति की विश्वसनीयता की जांच 
अवश्य करें। किसी अनजान व्यक्ति 
के कहने पर पैसे ट्रांसफर न करें और 
न ही अपनी बैंकिंग संबंधी गोपनीय 
जानकारी साझा करें। साइबर ठगी 
होने पर तुरंत हेल्पलाइन नंबर 1930 
पर कॉल करें या आधिकारिक पोर्टल 
www.cybercrime.gov.in पर 
शिकायत दर्ज करवाएं। समय पर 
शिकायत करने से ठगी की रकम को 
रोकने या वापस दिलाने की संभावना 
बढ़ सकती है।

तरुणमित्र

मदुराई (तमिलनाडु)। 
मीनाक्षी अम्मन मंदिर और चमेली 
के फूलों के लिए प्रसिद्ध तमिलनाडु 
के मदुराई नगर में 14 अक्टूबर को 
अखिल भारतीय श्री राजेन्द्र जैन 
नवयुवक परिषद परिवार की ओर से 
पिछले 12 वर्षों से निरंतर निकाली 
जा रही ‘संयम वंदन यात्रा’ का दल 
पहुंचा। इस अवसर पर यात्रा दल ने 
श्री सांचा सुमतिनाथ जिनालय में 
सेवा-पूजन एवं आराधना के पश्चात 
पुण्यसम्राट गुरुदेव श्रीमद् विजय 
जयन्तसेन सूरिश्वरजी महाराज के 
समुदायवर्ती साध्वी श्री आज्ञानिधि 
श्रीजी म.सा. आदि ठाणा के दर्शन-
वंदन कर आशीर्वाद प्राप्त किया। 
यात्रा के दौरान साध्वी भगवंतों के 
प्रवचन श्रवण कर यात्रियों ने धर्म, 
संयम और क्षमायाचना का संदेश 
आत्मसात किया। इस अवसर 
पर सभी ने ‘मिच्छामि दुक्कड़म्’ 

कहकर क्षमायाचना की तथा साध्वी 
भगवंतों के साथ धार्मिक चर्चा कर 
आध्यात्मिक मार्गदर्शन प्राप्त किया। 
परिषद के राष्ट्रीय परामर्शदाता एवं 
मुंबई थराद श्रीसंघ के अध्यक्ष 
रमेशजी धरू के नेतृत्व में निकाली 
जा रही इस यात्रा का मुख्य उद्देश्य 
साधु-साध्वी भगवंतों के दर्शन-वंदन 
करना, उनसे आध्यात्मिक मार्गदर्शन 
प्राप्त करना तथा विभिन्न श्रीसंघों 
और महात्माओं के समक्ष क्षमायाचना 

कर धर्म एवं संयम के मार्ग पर आगे 
बढ़ना है। यात्रा के माध्यम से समाज 
में धार्मिक जागरूकता, विनय, 
आत्मशुद्धि और क्षमाभाव की भावना 
को प्रोत्साहित किया जा रहा है। 
मदुराई पहुंचने पर स्थानीय श्रीसंघ 
एवं ट्रस्ट के पदाधिकारियों की ओर 
से यात्रा दल का आत्मीय स्वागत 
किया गया। तिलक लगाकर एवं 
बहुमान कर यात्रियों के प्रति सम्मान 
व्यक्त किया गया। इस दौरान धर्म 

और आध्यात्मिकता से जुड़े विभिन्न 
विषयों पर चर्चा हुई। इस अवसर पर 
श्री सांचा सुमतिनाथ भगवान राजेन्द्र 
सूरि जैन श्वेताम्बर ट्रस्ट, मदुराई के 
अध्यक्ष एवं भाण्डवपुर तीर्थ ट्रस्ट के 
उपाध्यक्ष मीठालाल संकलेचा सहित 
ट्रस्टीगण में बगदावरमल हरण, 
पदमराज भण्डारी, प्रकाश सदानी, 
रतनचन्द संकलेचा, नेमीचन्द 
बाफना, गणपतराज ओसवाल, 
रमेश बाफना तथा श्री संघ प्रवक्ता 
दिनेश सालेचा उपस्थित रहे। परिषद 
के यात्रा दल में राष्ट्रीय परामर्शदाता 
रमेश धरू के साथ भरतभाई लाडू 
(अहमदाबाद), ब्रजेश बोहरा 
(नागदा) एवं भरतभाई वोरा 
(भायंदर) शामिल हैं। ‘संयम वंदन 
यात्रा’ का यह धार्मिक अभियान 
जैन समाज में क्षमायाचना, विनय, 
आत्मचिंतन और आध्यात्मिक 
जागरूकता की भावना को सुदृढ़ 
करने की दिशा में एक प्रेरणादायी 
पहल है।

क्रिप्टोकरेंसी फ्रॉड में हिसार साइबर पुलिस की बड़ी कार्रवाई, 7.19 
लाख रुपये की ठगी के मामले में पंजाब से एक और आरोपी गिरफ्तार

धर्म, संयम और क्षमायाचना का संदेश 
लेकर मदुराई पहुंची ‘संयम वंदन यात्रा’

अमरनाथ गर्ल्स कॉलेज में गूंजा विरासत और 
राष्ट्रवाद का स्वर, डॉ. महेंद्र प्रताप सिंह ने कहा - 

युवाओं को जानना होगा अपना गौरवशाली इतिहास
तरुणमित्र, गोपाल चतुर्वेदी 

मथुरा : अमरनाथ गर्ल्स डिग्री 
कॉलेज के इतिहास विभाग द्वारा 
आयोजित कार्यक्रम “चलो अपनी 
विरासत की ओर तथा भारतीय 
सांस्कृतिक पुनर्जागरण में युवा शक्ति 
(Gen-G) की भूमिका” विषयक 
विशेष व्याख्यान में राष्ट्रवाद और 
अपनी विरासत को लेकर छात्राओं 
में देशभक्ति का ज्वार उमड़ पड़ा।

कार्यक्रम में मुख्य प्रेरक वक्ता 
के रूप में श्रीकृष्ण जन्मभूमि मुक्ति 
न्यास के अध्यक्ष डॉ. महेंद्र प्रताप 
सिंह ने छात्राओं को संबोधित करते 
हुए कहा कि अकबर बाबर जैसे 
क्रूर शासकों को आखिर महान क्यों 
कहें हमारे असली  नायक महाराणा 
प्रताप, छत्रपति शिवाजी और राणा 
सांगा जैसे सैंकड़ों वीर  योद्धा है 
जिन्होंने अपने शरीर पर 104 घाव 
खाकर भी मातृभूमि की रक्षा के लिए 
अंतिम सांस तक युद्ध लड़ा। ऐसे 
वीरों का इतिहास बच्चों को पढ़ाया 
जाना चाहिए न कि आक्रांताओं 

का डॉ. महेंद्र प्रताप सिंह ने शिक्षा 
प्रणाली पर सवाल उठाते हुए 
कहा कि जेन जी कहे जाने वाले 
बच्चों को सोचना होगा कि आखिर 
आक्रांता बाबर और अकबर को 
पाठ्यपुस्तकों में “महान शासक” 
क्यों पढ़ाया जा रहा है जिन्होंने 
हमारे मंदिर तोड़े, हमारी संस्कृति 
को नष्ट करने का प्रयास किया, 
उन्हें महान बताना हमारे गौरवशाली 
इतिहास के साथ अन्याय है वहीं 
डॉ. महेंद्र प्रताप सिंह ने कहा कि 
श्रीकृष्ण जन्मभूमि मुक्ति अभियान 
केवल एक मंदिर का विषय नहीं, 

बल्कि यह भारत की सांस्कृतिक 
अस्मिता और स्वाभिमान की लड़ाई  
है। उन्होंने युवाओं से इस अभियान 
से जुड़ने और अपनी विरासत के 
लिए आवाज बुलंद करने का 
आह्वान किया।

सभागार में बड़ी संख्या में आई 
छात्राओं से उन्होंने कहा कि आज 
की पीढ़ी को Gen-Z का मतलब 
सिर्फ मोबाइल और सोशल मीडिया 
नहीं समझना चाहिए। Gen-Z का 
सही अर्थ है जनरेशन ऑफ ग्लोरी, 
जनरेशन ऑफ गौरव  जनरेशन 
ऑफ गौमाता राष्ट्र अपने संबोधन 

के अंतिम क्षणों में उन्होंने शिक्षकों 
और अभिभावकों से अपील की कि 
वे बच्चों को मुगलों का नहीं, बल्कि 
महाराणा प्रताप, छत्रपति शिवाजी, 
झांसी की रानी और भगवान श्रीकृष्ण 
के आदर्शों वाला सच्चा और 
गौरवशाली इतिहास बताएं।

कार्यक्रम में उनके साथ भारतीय 
फिल्म सिनेमा के एक जाने-माने 
पटकथा  और संवाद लेखक आदेश 
के अर्जुन मौजूद रहे  जिन्होंने 
बॉलीवुड की कई सुपरहिट और 
लोकप्रिय फिल्मों की कहानियां और 
डायलॉग लिखे हैं जिनके द्वारा लिखी 

हुई मशहूर फ़िल्में अक्षय कुमार की 
खिलाड़ी’  ‘सोल्जर’ और ‘ऐतराज़’  
बाजीगर  सूर्यवंशम,  दरार,मराठी 
फिल्म  दगड़ी चाल तथा अन्य 40 
से अधिक फिल्मों को लोग आज भी 
पसंद करते हैं 

कार्यक्रम के अंत में पूरा सभागार 
भारत माता के जयकारों से गूंज 
उठा। अपने वास्तविक इतिहास 
को जानकर छात्राओं के चेहरे पर 
गर्व और देशभक्ति का भाव साफ 
देखा गया। इतिहास विभाग की 
विभागाध्यक्ष ने डॉ. महेंद्र प्रताप सिंह 
का आभार व्यक्त किया।

आमेट में बिजली कटौती: 
गुरुवार को 6 घंटे बंद 

रहेगी आपूर्ति 
चीफ ब्यूरो किशन पालीवाल ✍️

राजसमंद/आमेट : 15 अक्टूबर 
2026 को आवश्यक रखरखाव कार्य 
के चलते छह घंटे बिजली आपूर्ति बंद 
रहेगी। 33/11 केवी घोसुण्डी जीएसएस 
पर होने वाले रखरखाव कार्य के कारण 
इससे जुड़े 11 केवी फीडरों से संबंधित 
औद्योगिक और ग्रामीण क्षेत्रों में विद्युत 
आपूर्ति सुबह 9 बजे से दोपहर 3 
बजे तक बंद रहेगी। विद्युत विभाग के 
अनुसार, इस दौरान 11 केवी फीडर 
घोसुण्डी कटर, किशनपुरिया, सरदारगढ़ 
तालाब और भगवानपुरा से संबंधित 
क्षेत्रों में बिजली आपूर्ति प्रभावित रहेगी। 
विद्युत विभाग के सहायक अभियंता 
ने यह जानकारी देते हुए बताया कि 
आवश्यक रखरखाव कार्य के कारण 
निर्धारित समय तक बिजली बंद रखी 
जाएगी। ऐसे में संबंधित औद्योगिक और 
ग्रामीण क्षेत्रों में गुरुवार को सुबह 9 बजे 
से दोपहर 3 बजे तक विद्युत आपूर्ति 
उपलब्ध नहीं रहेगी।

एजेंसी, नई दिल्ली

पूर्व भारतीय क्रिकेटर शिखर 
धवन ने वर्ल्ड टी20 कॉन्टिनेंट कप 
में अपनी भागीदारी को लेकर सामने 
आई खबरों पर सफाई देते हुए कहा 
कि आयोजकों ने उनकी जानकारी 
और अनुमति के बिना उनके नाम 
का इस्तेमाल किया है। उन्होंने स्पष्ट 
किया कि इस मामले में उनकी 
टीम उचित कानूनी कदम उठाएगी। 
धवन ने मीडिया और प्रशंसकों से 
अनधिकृत घोषणाओं पर भरोसा नहीं 
करने की अपील भी की।

धवन ने मंगलवार को सोशल 
मीडिया मंच एक्स पर एक पोस्ट 
साझा कर इस मामले पर अपना पक्ष 
रखा। उन्होंने कहा कि उन्हें वर्ल्ड 

टी20 कॉन्टिनेंट कप में प्रतिभागी के 
रूप में अपना नाम इस्तेमाल किए 
जाने की जानकारी मिली है, जबकि 
उन्होंने इसके लिए कोई अनुमति 
नहीं दी थी। धवन ने अपने बयान 
में कहा, “मैंने वर्ल्ड टी20 कॉन्टिनेंट 
कप में प्रतिभागी के रूप में अपना 
नाम देखा है। आयोजकों ने मेरी 

जानकारी या अनुमति के बिना मेरे 
नाम का इस्तेमाल किया है और 
मेरी टीम इस मामले से निपटने के 
लिए उचित कानूनी कदम उठाएगी। 
मैं मीडिया और अपने प्रशंसकों से 
अनुरोध करता हूं कि वे किसी भी 
अनधिकृत घोषणा के आधार पर 
खबरें न चलाएं और न ही उन पर 
भरोसा करें। आपके निरंतर प्यार और 
समर्थन के लिए धन्यवाद।” शिखर 
धवन ने भारतीय टीम का तीनों 
प्रारूपों में प्रतिनिधित्व किया, लेकिन 
एकदिवसीय क्रिकेट में उनका प्रदर्शन 
विशेष रूप से प्रभावशाली रहा। 
उन्होंने 167 एकदिवसीय मुकाबलों 
में 44.1 के औसत से 6,793 रन 
बनाए। इस दौरान उनके बल्ले से 17 
शतक और 39 अर्धशतक निकले।

एजेंसी, नई दिल्ली

महंगाई के मोर्चे पर आम आदमी 
को झटका लगने वाली खबर है। 
खुदरा महंगाई दर के बाद खाद्य पदार्थों, 
विनिर्मित वस्तुओं और ईंधन एवं 
बिजली की कीमतें में तेज उछाल से 
सितंबर में थोक महंगाई दर बढ़कर 
11.39 फीसदी पर पहुंच गई है, जो 
अगस्त में 9.92 फीसदी थी। यह 
पांच महीने का रिकॉर्ड उच्चतम स्तर 
है। वाणिज्य एवं उद्योग मंत्रालय ने 
बुधवार को थोक मूल्य सूचकांक 
(डब्ल्यूपीआई) पर आधारित थोक 
महंगाई दर के जारी आंकड़ों में यह 
जानकारी दी है। आंकड़ों अनुसार खाद्य 
पदार्थों की महंगाई दर अगस्त के 7.05 
फीसदी से बढ़कर सितंबर में 8.66 

फीसदी हो गई। विनिर्मित वस्तुओं में 
थोक मूल्य सूचकांक (डब्ल्यूपीआई) 
आधारित महंगाई दर भी बढ़कर 9.76 
फीसदी के श्रृंखला के उच्चतम स्तर 
पर पहुंच गई। अगस्त में यह 8.37 
फीसदी थी। ईंधन एवं बिजली की 
महंगाई दर सितंबर में 25.85 फीसदी 
रही, जबकि पिछले महीने अगस्त में 
यह 22.93 फीसदी रही थी। मंत्रालय 
ने डब्ल्यूपीआई के आंकड़े जारी करते 

हुए कहा कि खनिज तेल (पेट्रोलियम 
उत्पादों सहित), खाद्य पदार्थों, कच्चे 
तेल एवं प्राकृतिक गैस, कोयले एवं 
लिग्नाइट, बुनियादी धातुओं, रसायनों 
एवं रासायनिक उत्पादों, वस्त्रों, रबर 
एवं प्लास्टिक उत्पादों तथा बिजली 
के उपकरणों की कीमतों में बढ़ोतरी 
से सितंबर में थोक महंगाई की दर में 
वृद्धि दर्ज की गई है। रिजर्व बैंक ऑफ 
इंडिया (आरबीआई) की मौद्रिक नीति 
समिति ने पिछले हफ्ते ही नीतिगत दर 
रेपो रेटे में 0.25 फीसदी की बढ़ोतरी 
कर इसे 5.50 फीसदी कर दिया था। 
वहीं, इस सप्ताह की शुरुआत में जारी 
खुदरा महंगाई दर भी खाद्य पदार्थों 
की कीमतों में तेज बढ़ोतरी के कारण 
सितंबर में बढ़कर 23 महीने के उच्च 
स्तर 5.54 फीसदी पर पहुंच गई।

एजेंसी, इस्तांबुल

स्टार खिलाड़ी लामिन यामल 
के शानदार प्रदर्शन की बदौलत 
बार्सिलोना ने मंगलवार को यूईएफए 
चैंपियंस लीग 2026-27 में 
गालतासराय को 4-1 से हराकर 
लगातार दूसरी जीत दर्ज की। 
मंगलवार को इस्तांबुल के राम्स पार्क 
में खेले गए मुकाबले में बार्सिलोना 
ने एक गोल से पिछड़ने के बाद 
दमदार वापसी की। यामल ने दो गोल 
में सहायता की और टीम की जीत 
में अहम भूमिका निभाई। इस जीत 
के साथ बार्सिलोना अंक तालिका 
में आर्सेनल और स्पोर्टिंग लिस्बन 
के साथ शीर्ष स्थान पर पहुंच गया। 

तीनों टीमों ने अब तक अपने दोनों 
मुकाबले जीते हैं। वहीं, तुर्किये का 
दिग्गज क्लब गालतासराय बिना 
अंक के तालिका में निचले स्थानों पर 
बना हुआ है। मुकाबले के शुरुआती 
दौर में बार्सिलोना ने गेंद पर नियंत्रण 

रखते हुए कई हमले किए, लेकिन 
पहला गोल गालतासराय ने किया। 
रूस के अलेक्सी बातराकोव के 
प्रयास पर जोआओ कैंसेलो से गेंद 
लगकर दिशा बदल गई और गोल 
में चली गई। इस तरह मेजबान टीम 
ने बढ़त बना ली। पहले हाफ के 
समाप्त होने से ठीक पहले कैंसेलो 
ने डैनी ओल्मो के पास को गोल 
में बदलकर बार्सिलोना को बराबरी 
दिला दी। दोनों टीमें मध्यांतर तक 
1-1 की बराबरी पर थीं। दूसरे हाफ 
में यामल ने बार्सिलोना के आक्रमण 
को नई धार दी। उन्होंने फर्मिन लोपेज 
को शानदार पास देकर गोल करने में 
मदद की और बार्सिलोना को 2-1 
की बढ़त दिला दी।

एजेंसी, नई दिल्ली

हफ्ते के तीसरे कारोबारी दिन 
बुधवार को शेयर बाजार में उतार-
चढ़ाव का जारी है। हालांकि, सूचना 
प्रौद्योगिकी (आईटी) कंपनियों 
और एचडीएफसी बैंक के शेयर 
की बिकवाली से सेंसेक्स और 
निफ्टी सपाट कारोबार कर रहे हैं। 
बॉम्बे स्टॉक एक्सचेंज (बीएसई) 
का सेंसेक्स शुरुआती कारोबार 
में 32.96 अंक की गिरावट के 
साथ 73,000.82 अंक पर रहा, 
जबकि नेशनल स्टॉक एक्सचेंज 
(एनएसई) का निफ्टी भी 32.65 
अंक टूटकर 22,688.75 अंक पर 
रहा। हालांकि, बाद में दोनों प्रमुख 
सूचकांकों ने शुरुआती गिरावट की 

भरपाई कर ली। फिलहाल, बीएसई 
का 30 शेयरों पर आधारित सेंसेक्स 
14.82 अंक यानी 0.020 फीसदी 
की बढ़त के साथ 73,048.60 
अंक पर ट्रेंड कर रहा है। वहीं, निफ्टी 
3.60 अंक यानी 0.016 फीसदी 
की गिरावट के साथ 22,718.35 

के स्तर पर कारोबार कर रहा है। 
सेंसेक्स में शामिल कंपनियों में से 
टाटा कंसल्टेंसी सर्विसेज, एचसीएल 
टेक, इंफोसिस, कोटक महिंद्रा बैंक, 
अल्ट्राटेक सीमेंट, टेक महिंद्रा, 
मारुति और एचडीएफसी बैंक के 
शेयर सबसे अधिक चढ़े। वहीं, 
सन फार्मा, बजाज फाइनेंस, बजाज 
फिनसर्व, लार्सन एंड टुब्रो, पावर 
ग्रिड और इटर्नल के शेयर में गिरावट 
रही। इसके अलावा एशियाई बाजारों 
में दक्षिण कोरिया का कॉस्पी, जापान 
का निक्की 225, चीन का एसएसई 
कम्पोजिट और हांगकांग का हैंगसेंग 
बढ़त में कारोबार कर रहे हैं। वहीं, 
रुपया शुरुआती कारोबार में 44 पैसे 
मजबूत होकर 94.92 प्रति डॉलर पर 
पहुंच गया है।

वर्ल्ड टी20 कॉन्टिनेंट कप में खेलने की खबरों पर शिखर धवन की 
सफाई, कहा-मेरी अनुमति के बिना नाम का इस्तेमाल किया गया

थोक महंगाई दर सितंबर महीने में 
बढ़कर रिकॉर्ड 11.39 फीसदी पर पहुंची

चैंपियंस लीग : यामल के शानदार प्रदर्शन से 
बार्सिलोना की वापसी, गालतासराय को 4-1 से हराया

शेयर बाजार में उतार-चढ़ाव जारी, 
सेंसेक्स और निफ्टी में सपाट कारोबार

नवरात्रि से दीपावली तक देश में 7 लाख करोड़ 
से अधिक के कारोबार का अनुमान : कैट

एजेंसी, नई दिल्ली

कन्फेडरेशन ऑफ ऑल इंडिया 
ट्रेडर्स (कैट) ने बुधवार को कहा 
कि इस वर्ष नवरात्रि से दीपावली 
तक देशभर में 7 लाख करोड़ रुपये 
से अधिक का त्योहारी कारोबार 
होने का अनुमान है, जो पिछले 
वर्ष के रिकॉर्ड कारोबार की तुलना 
में लगभग 15-18 फीसदी अधिक 
हो सकता है। नवरात्रि तथा दुर्गा 
पूजा के बाद, दशहरा, करवा चौथ, 
धनतेरस,दिवाली, गोवर्धन पूजा, 
भैया दूज, छठ पूजा, गुरु नानक 
जयंती एवं तुलसी विवाह त्यौहार बड़े 
रूप में देश भर में मनाये जाते हैं।

कैट के राष्ट्रीय महामंत्री एवं 
चांदनी चौक से भारतीय जनता पार्टी 
(भाजपा) सांसद प्रवीन खंडेलवाल 
ने बताया कि ये प्रारंभिक अनुमान 
देशभर के विभिन्न राज्यों के प्रमुख 
व्यापारिक संगठनों एवं बाजारों 
से प्राप्त फीडबैक, उपभोक्ता 
मांग, त्योहारी खरीदारी के रुझान, 
ग्रामीण एवं अर्ध-शहरी बाजारों 
की सक्रियता, स्थानीय उत्पादों की 
बढ़ती मांग तथा विभिन्न क्षेत्रों में होने 
वाली व्यापक आर्थिक गतिविधियों 

को ध्यान में रखते हुए तैयार किया 
गया है। भाजपा सांसद ने कहा कि 
पिछले वर्ष दीपावली के अवसर पर 
देशभर में लगभग 6.05 लाख करोड़ 
रुपये का रिकॉर्ड व्यापार हुआ था, 
जिसमें लगभग 5.40 लाख करोड़ 
रुपये का वस्तु व्यापार तथा 65,000 
करोड़ रुपये का सेवा क्षेत्र शामिल 
था। इस वर्ष त्योहारी गतिविधियों 
के और व्यापक होने को देखते हुए 
कारोबार के ₹7 लाख करोड़ से ऊपर 
जाने की संभावना है। कहा कि कैट 
के आकलन के अनुसार, नवरात्रि 
से दीपावली तक अनुमानित त्योहारी 
कारोबार में प्रमुख क्षेत्रों की हिस्सेदारी 
लगभग इस प्रकार रह सकती है 
जिसमें किराना एवं एफएमसीजी 12 

फीसदी, सोना, चांदी एवं आभूषण, 
10 फीसदी, इलेक्ट्रॉनिक्स एवं 
इलेक्ट्रिकल्स, 8 फीसदी, कंज्यूमर 
ड्यूरेबल वस्तुएं 7 फीसदी, रेडीमेड 
गारमेंट्स 7 फीसदी, गिफ्ट आइटम्स 
7 फीसदी, होम डेकोर 5 फीसदी, 
फर्नीचर एवं फर्निशिंग 5 फीसदी, 
मिठाई एवं नमकीन 5 फीसदी, 
टेक्सटाइल एवं फैब्रिक्स 4 फीसदी, 
पूजा सामग्री 3 फीसदी,फल एवं 
ड्राई फ्रूट्स 3 फीसदी, बेकरी एवं 
कन्फेक्शनरी 3 फीसदी, फुटवियर 2 
फीसदी, अन्य वस्तुएं एवं संबंधित 
कारोबार 19 फीसदी हो सकता है। 
प्रवीन खंडेलवाल ने कहा कि इस वर्ष 
त्योहारी अर्थव्यवस्था में सेवा क्षेत्र 
की भूमिका और अधिक महत्वपूर्ण 

होगी। नवरात्रि से दीपावली के दौरान 
परिवहन, लॉजिस्टिक्स, ई-कॉमर्स 
डिलीवरी, पैकेजिंग, वेयरहाउसिंग, 
होटल, रेस्तरां, पर्यटन, कैटरिंग, 
टेंट एवं डेकोरेशन, लाइटिंग, इवेंट 
मैनेजमेंट, कैब एवं स्थानीय परिवहन 
सहित अनेक सेवाओं में भारी मांग 
रहने की संभावना है। पिछले वर्ष 
सेवा क्षेत्र में लगभग ₹65,000 करोड़ 
के कारोबार के मुकाबले इस वर्ष 
सेवा क्षेत्र में 20-25 फीसदी तक 
वृद्धि का प्रारंभिक अनुमान है। इसके 
आधार पर त्योहारी अवधि में सेवा 
क्षेत्र का कारोबार लगभग 80,000 
करोड़ से एक लाख करोड़ रुपये 
तक पहुंच सकता है। उन्होंने कहा 
कि हर वर्ष की तरह इस वर्ष भी 
त्यौहारों के सीजन में अनेक पर्वों 
के दौरान देशभर में बड़ी संख्या में 
धार्मिक, सांस्कृतिक, सामाजिक 
और व्यावसायिक आयोजन भी होंगे 
जिनमें मार्केट उत्सव, रामलीला, 
दुर्गा पूजा पंडाल, गरबा एवं डांडिया, 
दिवाली मिलन एवं मेले, प्रदर्शनी, 
स्थानीय बाजार कार्यक्रम, सोसायटी 
एवं सामुदायिक समारोह, कॉर्पोरेट 
कार्यक्रम तथा पारिवारिक आयोजन 
भी बड़ी संख्या में होंगे।

आईसीसी टेस्ट रैंकिंग में रेनशॉ और हेजलवुड 
को फायदा, टी-20 में श्रेयस चौथे स्थान पर

एजेंसी, नई दिल्ली

पूर्व भारतीय क्रिकेटर चेतेश्वर 
पुजारा का मानना है कि अभिषेक शर्मा 
में वेस्टइंडीज के दिग्गज बल्लेबाज 
क्रिस गेल जैसी क्षमता है और टी20 
क्रिकेट में उनके प्रदर्शन को लंबे 
समय तक याद रखा जाएगा। भारत 
और वेस्टइंडीज के बीच पांच मैचों 
की टी20 श्रृंखला के चौथे मुकाबले 
से पहले पुजारा ने जियोहॉटस्टार के 
कार्यक्रम ‘गेम प्लान’ में अभिषेक की 
शानदार बल्लेबाजी, ईशान किशन की 
भूमिका और नमन धीर की गेंदबाजी 
पर अपनी राय रखी। 

भारत ने इंदौर में तीसरा टी20 
मुकाबला जीतकर श्रृंखला में 2-1 
की बढ़त बना ली है। अब टीम की 

नजरें हैदराबाद में होने वाले चौथे 
मुकाबले को जीतकर श्रृंखला अपने 
नाम करने पर हैं। अभिषेक शर्मा 
के टी20 अंतरराष्ट्रीय क्रिकेट में 
2,000 रन पूरे करने पर पुजारा ने 
कहा, “किसी ने नहीं सोचा था कि 
वह इतनी जल्दी इतने बड़े मुकाम 
तक पहुंच जाएंगे। लेकिन अभिषेक ने 

जिस तरह का प्रदर्शन किया है, उसे 
देखते हुए मुझे लगता है कि वह अब 
तक भारतीय टीम के सर्वश्रेष्ठ टी20 
खिलाड़ियों में से एक हैं। उनका नाम 
लंबे समय तक याद रखा जाएगा।” 
उन्होंने कहा, “जब हम टी20 प्रारूप 
की बात करते हैं, तो हमारे दिमाग में 
तुरंत वेस्टइंडीज के क्रिस गेल का नाम 

आता है। अभिषेक में भी उसी तरह 
की क्षमता है। इंदौर में उन्होंने जिस 
तरह परिपक्वता दिखाई और थोड़ा 
समय लेकर बल्लेबाजी की, वह 
महत्वपूर्ण है। उनके लिए पांच-छह 
गेंदें भी काफी समय होती हैं, लेकिन 
इससे पता चलता है कि वह अपने 
खेल को बेहतर ढंग से समझ रहे हैं, 
विपक्षी टीम की ताकत को पहचान रहे 
हैं और उसी के अनुसार बल्लेबाजी 
कर रहे हैं।” पुजारा ने कहा कि 
हैदराबाद में अभिषेक के लिए घरेलू 
मैदान जैसा अनुभव भी फायदेमंद 
हो सकता है। उन्होंने कहा, “उन्होंने 
इस मैदान पर काफी क्रिकेट खेला है। 
टी20 में भी मैदान से परिचित होना 
और वहां खेलने का अनुभव मायने 
रखता है।”

टी20 में गेल जैसी क्षमता रखते हैं अभिषेक, लंबे समय 
तक याद रखा जाएगा उनका नाम : चेतेश्वर पुजारा

एजेंसी, नई दिल्ली

दक्षिण अफ्रीका के खिलाफ 
डरबन टेस्ट में शानदार प्रदर्शन के 
बाद ऑस्ट्रेलिया के मैथ्यू रेनशॉ और 
जोश हेजलवुड को आईसीसी की 
ताजा पुरुष टेस्ट खिलाड़ी रैंकिंग में 
फायदा हुआ है। भारत के श्रेयस 
अय्यर ने टी-20 अंतरराष्ट्रीय 
बल्लेबाजी रैंकिंग में करियर का 
सर्वश्रेष्ठ चौथा स्थान हासिल कर 
लिया है। आईसीसी के अनुसार 
डरबन टेस्ट की पहली पारी में 190 
रन बनाने वाले रेनशॉ ने दूसरी पारी 
में भी 82 रन की अहम पारी खेली। 
उनके इस प्रदर्शन से ऑस्ट्रेलिया 
को मैच में मजबूत स्थिति हासिल 
करने में मदद मिली। रेनशॉ टेस्ट 
बल्लेबाजी रैंकिंग में शीर्ष 100 से 
बाहर रहने के बाद संयुक्त रूप 
से 49वें स्थान पर पहुंच गए हैं। 
ऑस्ट्रेलिया के मार्नस लाबुशेन चार 
स्थान ऊपर चढ़कर 34वें स्थान पर 
पहुंच गए हैं। दक्षिण अफ्रीका के 

सलामी बल्लेबाज एडेन मार्करम 
ने भी चार स्थान की छलांग लगाई 
और संयुक्त रूप से 10वें स्थान 
पर पहुंच गए। ऑस्ट्रेलिया के तेज 
गेंदबाज जोश हेजलवुड ने डरबन 
टेस्ट के अंतिम दिन 49 रन देकर 
छह विकेट लिए थे। इस प्रदर्शन के 
बाद वह टेस्ट गेंदबाजी रैंकिंग में दो 
स्थान ऊपर चढ़कर सातवें स्थान पर 
पहुंच गए हैं। ऑस्ट्रेलिया के मिचेल 
स्टार्क गेंदबाजों की सूची में शीर्ष 

पर बने हुए हैं। दक्षिण अफ्रीका के 
तेज गेंदबाज एनरिक नॉर्खिया तीन 
साल से अधिक समय बाद अपना 
पहला टेस्ट खेलने के बाद गेंदबाजी 
रैंकिंग में लौट आए हैं। वह 34वें 
स्थान पर हैं। भारत के रवींद्र जडेजा 
टेस्ट ऑलराउंडरों की रैंकिंग में शीर्ष 
पर बने हुए हैं। दक्षिण अफ्रीका के 
वियान मुल्डर एक स्थान ऊपर 
चढ़कर चौथे स्थान पर पहुंच गए 
हैं, जबकि साइमन हार्मर ने पांच 

स्थान की छलांग लगाकर संयुक्त 
रूप से 23वां स्थान हासिल किया 
है। अबू धाबी में अफगानिस्तान 
और बांग्लादेश के बीच खेला गया 
एकमात्र टेस्ट ड्रॉ समाप्त हुआ। इस 
मुकाबले के बाद अफगानिस्तान के 
रहमत शाह टेस्ट बल्लेबाजी रैंकिंग 
में 13 स्थान ऊपर चढ़कर 13वें 
स्थान पर पहुंच गए। बांग्लादेश के 
लिटन दास तीन स्थान ऊपर चढ़कर 
संयुक्त रूप से 29वें स्थान पर हैं। 
बांग्लादेश के तेज गेंदबाज हसन 
महमूद ने इस मुकाबले में हैट्रिक 
लेने के साथ पांच विकेट हासिल 
किए। इसके बाद वह टेस्ट गेंदबाजी 
रैंकिंग में सात स्थान ऊपर चढ़कर 
38वें स्थान पर पहुंच गए। ताजा 
पुरुष टी-20 अंतरराष्ट्रीय रैंकिंग में 
भारत के श्रेयस अय्यर ने करियर का 
सर्वश्रेष्ठ चौथा स्थान हासिल किया 
है। वेस्टइंडीज के खिलाफ पांच 
मैचों की घरेलू श्रृंखला के शुरुआती 
मुकाबले में शानदार प्रदर्शन के बाद 
उन्होंने तीन स्थान की छलांग लगाई।

भारत-अमेरिका संबंध ‘काफी 
अच्छे’, कोई समस्या नहीं: गोयल

एजेंसी, नई दिल्ली

केंद्रीय वाणिज्य एवं उद्योग मंत्री 
पीयूष गोयल ने बुधवार को कहा 
कि भारत तथा अमेरिका के संबंध 
‘‘काफी अच्छे’’ हैं और राजनीतिक 
विचारधारा में बदलाव के बावजूद 
इनमें और सुधार ही होगा।

केंद्रीय वाणिज्य एवं उद्योग मंत्री ने 
नई दिल्ली में आयोजित ब्लूमबर्ग न्यू 
इकोनॉमी फोरम 2026 को संबोधित 
करते हुए यह बात कही। गोयल ने 
कहा कि दोनों देशों के संबंध केवल 
व्यापार तक सीमित नहीं हैं, बल्कि 
इनमें रक्षा, प्रौद्योगिकी, महत्वपूर्ण 
खनिजों और दोनों देशों के लोगों के 
बीच संपर्क जैसे क्षेत्र भी शामिल हैं। 
उन्होंने आगे कहा, ‘‘बेशक, हमारे 
संबंध पहले से ही काफी अच्छे 
हैं। गोयल ने कहा कि मुझे अब भी 
कोई समस्या नहीं दिखती। वाणिज्य 
मंत्री ने कहा कि मेरा मानना है कि 
भारत तथा अमेरिका के संबंध बेहद 
महत्वपूर्ण हैं और दुनिया के लिए 
इनके दूरगामी मायने हैं, क्योंकि दोनों 

बड़े लोकतंत्र हैं।’’ केंद्रीय वाणिज्य 
मंत्री इस सवाल का जवाब दे रहे थे 
कि क्या अमेरिकी राष्ट्रपति डोनाल्ड 
ट्रंप के पद छोड़ने के बाद भारत-
अमेरिका संबंधों में सुधार होगा। 
उन्होंने कहा, ‘‘यह ध्यान रखना 
चाहिए कि बात सिर्फ व्यापार की नहीं 
है। बेशक, अमेरिका हमारा सबसे 
बड़ा व्यापारिक साझेदार है और मुझे 
लगता है कि आने वाले वर्षों में भी 
वह ऐसा बना रहेगा। कुल मिलाकर, 

मुझे अमेरिका के साथ किसी 
समझौते को लेकर भी कोई समस्या 
नहीं दिखती।’’ गोयल ने कहा, ‘‘ये 
व्यापार, रक्षा साझेदारी, प्रौद्योगिकी 
साझेदारी, महत्वपूर्ण खनिजों की 
साझेदारी और दोनों देशों के लोगों के 
बीच संपर्क से जुड़ा मामला भी है।’’ 
उन्होंने कहा कि दोनों देशों के बीच 
बेहद करीबी संबंध बने हुए हैं। दोनों 
पक्ष रक्षा अभ्यासों के साथ-साथ 
प्रौद्योगिकी, वस्तुओं एवं सेवाओं की 

आपूर्ति श्रृंखलाओं को खुला रखने 
जैसे क्षेत्रों में लगातार सहयोग कर रहे 
हैं। वाणिज्य मंत्री की ये टिप्पणियां 
ऐसे समय में आई हैं, जब दोनों देश 
द्विपक्षीय व्यापार समझौते (बीटीए) 
पर बातचीत कर रहे हैं। 

इस समझौते की रूपरेखा की 
घोषणा फरवरी में की गई थी, 
लेकिन अमेरिका में शुल्क व्यवस्था 
में बदलाव के कारण बातचीत आगे 
भी जारी है। भारत चाहता है कि 
अमेरिकी बाजार में उसके सामान 
पर प्रतिस्पर्धी देशों की तुलना में 
कम शुल्क लगे। उल्लेखनीय है कि 
ऊंचे शुल्क के बावजूद वित्त वर्ष 
2025-26 में अमेरिका को भारत 
का निर्यात मामूली 0.92 फीसदी 
बढ़कर 87.3 अरब डॉलर हो गया। 
वहीं, इस दौरान आयात 15.95 
फीसदी बढ़कर 52.9 अरब डॉलर 
रहा। वित्त वर्ष 2025-26 में भारत 
का व्यापार अधिशेष घटकर 34.4 
अरब डॉलर रह गया, जो वित्त वर्ष 
2024-25 में 40.89 अरब डॉलर 
रहा था।

िबजनेस

मैनचेस्टर यूनाइटेड के फुटबॉल प्रमुख 
पर बरसे मार्टिनेज, बोले-टीम को मजबूत 

बनाने के और प्रयास होने चाहिए थे
एजेंसी, मैड्रिड। मैनचेस्टर यूनाइटेड के डिफेंडर लिसांद्रो मार्टिनेज ने 

एटलेटिको मैड्रिड के खिलाफ चैंपियंस लीग में 0-2 की हार के बाद क्लब 
के शीर्ष प्रबंधन और खिलाड़ियों की भर्ती को लेकर नाराजगी जताई। उन्होंने 
कहा कि चैंपियंस लीग में वापसी के बाद क्लब को टीम को मजबूत बनाने 
के लिए और अधिक प्रयास करने चाहिए थे। मार्टिनेज ने यह बात मैच के 
बाद अमेजन प्राइम को दिए साक्षात्कार में कही। मार्टिनेज की इस टिप्पणी 
से मैनचेस्टर यूनाइटेड के लिए मुश्किलें और बढ़ सकती हैं। टीम सभी 
प्रतियोगिताओं में लगातार पांच मैचों से जीत हासिल नहीं कर पाई है। इंग्लिश 
प्रीमियर लीग में भी उसने अब तक केवल एक जीत दर्ज की है और अंक 
तालिका में 13वें स्थान पर है। मार्टिनेज ने अमेजन प्राइम से कहा, “मुझे 
खुद पर काफी नियंत्रण रखना पड़ता है। लेकिन कभी-कभी यह हमारे क्लब 
की मौजूदा स्थिति का आईना होता है। हमने पिछले सत्र में शानदार प्रदर्शन 
किया था। अब हम शीर्ष स्तर के प्रबंधन से, ऊपर बैठे लोगों से, और अधिक 
उम्मीद करते हैं कि वे प्रतिस्पर्धा करने के लिए और खिलाड़ी लेकर आएं, 
क्योंकि कई अन्य टीमें भी बड़ी संख्या में खिलाड़ियों को ला रही हैं।

ईपीएफओ ने कंपनियों से 28 दिसंबर से पहले पीएफ 
ट्रस्ट एमनेस्टी के लिए आवेदन करने को कहा

एजेंसी, नई दिल्ली । कर्मचारी भविष्य निधि संगठन (ईपीएफओ) 
ने मंगलवार को एक बार फिर कंपनियों से 28 दिसंबर की तय समय-सीमा 
से पहले पीएफ ट्रस्ट एमनेस्टी के लिए आवेदन करने को कहा है। श्रम एवं 
रोजगार मंत्रालय की तरफ से जारी बयान में बताया गया कि कर्मचारी भविष्य 
निधि (ईपीएफ) योजना 2026 के तहत भविष्य निधि ट्रस्टों के लिए माफी के 
प्रावधान पेश किए गए हैं। ये उन ट्रस्टों को एक बार का अवसर देगा जिनके 
पास औपचारिक छूट आदेश नहीं है। ईपीएफओ इसके लिए जागरूकता 
अभियान चला रहा है। मंत्रालय ने कहा कि ईपीएफ योजना, 2026 में माफी 
योजना से संबंधित प्रावधान को एक संक्रमणकालीन उपाय के रूप में शामिल 
किया गया था, जिसको 29 जून, 2026 को अधिसूचित किया गया था। इन 
प्रावधानों के अंतर्गत ऐसे भविष्य निधि (पीएफ) ट्रस्टों को अपनी छूट प्राप्त 
स्थिति नियमित कराने का एकमुश्त अवसर दिया गया है, जिन्हें आयकर 
अधिनियम, 1961 (1961 का 43) के अंतर्गत मान्यता प्राप्त है लेकिन उनके 
पास कर्मचारी भविष्य निधि और विविध प्रावधान अधिनियम, 1952 की धारा 
17 अथवा सामाजिक सुरक्षा संहिता (सीओएसएस), 2020 की धारा 143 
के तहत जारी औपचारिक छूट आदेश नहीं है। श्रम एवं रोजगार मंत्रालय ने 
कहा कि माफी योजना के संचालन संबंधी दिशा-निर्देशों, जिनमें आवेदन की 
प्रक्रिया और प्रक्रियागत आवश्यकताएं शामिल हैं, का विवरण 11 जुलाई, 
2026 को जारी परिपत्र में दिया गया था। 


